
HLUTABRÉFAMARKAÐURINN BRÁST mjög illa við tapi 
Dagsbrúnar og lækkaði gengi bréfa í Dagsbrún um tæp 10% dag-
inn eftir. Auðvitað runnu tvær grímur á Dani þegar greint var frá 
hinum nýja fjárfestingasjóði. Forstjóri Dagsbrúnar hafði verið með 
mjög ögrandi yfirlýsingar í dönskum fjölmiðlum um að ástæðan 
fyrir því að Danmörk hefði orðið fyrir valinu hjá Dagsbrún til 
útgáfu fríblaðs væri sú að útgáfufélögin þar stæðu ekki styrkum 
fótum og hefðu ekki efni á að tapa miklu fé í dagblaðastríði – en 
það hefði Dagsbrún hins vegar. Þetta vekur auðvitað upp spurn-
inguna stóru: Eftir hverju eru Baugur og Dagsbrún að slægjast á 
danska blaðamarkaðnum fyrst gróðinn hefur ekki verið meiri en 
svo öll þessi ár að allir útgefendur eru veikburða.

ÓRÓINN Í KRINGUM Dagsbrún, sem upp kom eftir að milli-
uppgjörið var kynnt og sagt var frá hinum nýja 
fjárfestingasjóði, varð til þess að danski dagblaða-
markaðurinn var róaður niður með því að Baugur 
tryggði útgáfuna. En svo kom hvellur, arkitektinn 
að útrásinni, Gunnar Smári Egilsson, hætti skyndi-
lega sem forstjóri Dagsbrúnar eftir að hafa verið 
aðeins 8 mánuði í því starfi og við tók Árni Pétur 
Jónsson, forstjóri Og Vodafone. Forstjóraskiptin 
voru útskýrð þannig að Gunnar Smári Egilsson 
gæti núna helgað sig útgáfu Nyhedsavisen og yrði 
í forsvari fyrir hinn nýja sjóð.  

EN HVAÐ ER BAUGUR að hugsa með því að 
hætta svo miklu fé í útgáfu dagblaðs í Danmörku? 
Nyhedsavisen kemur út 6. október og þegar eru 
keppinautarnir í fríblaðastríðinu búnir að koma 
sínum blöðum út og tryggja vígstöðu sína. Og er 

það vænlegt að flytja Fréttablaðs-hugmyndina út í ljósi þess að hug-
myndin var flutt inn á sínum tíma og var þá vísað til erlendra metró-
blaða. Á Íslandi fékk Fréttablaðið svigrúm til að hefja göngu sína 
óáreitt. Það fór kollhnís í fyrstu atrennu en eftir að Baugur eign-
aðist blaðið og úr varð „taka tvö“ hefur Fréttablaðið blómstrað.

ÞAÐ ER LJÓST að Jóni Ásgeiri er full alvara í því að láta að sér 
kveða í rekstri fjölmiðla erlendis. Hann hefur sagt að hlutur fjöl-
miðlunar í rekstri Baugs Group eigi eftir að aukast umtalsvert og 
nema um 15-20% af efnahag félagsins eftir nokkur ár. Þá sagði hann 
að stefnan væri sett á það að eftir þrjú til fjögur ár yrðu Baugur og 
Dagsbrún með leiðandi dagblöð í þremur til fjórum löndum. 

FRÓÐLEGT VERÐUR AÐ sjá hvernig til tekst í Danmörku. 
Það hafa ekki alltaf náðst hagstæð úrslit þar í landi þegar sótt er 
of stíft.

Jón G. Hauksson

RITSTJÓRNARGREIN

FRÍBLAÐASTRÍÐIÐ Í DANMÖRKU, sem Dagsbrún hrinti af 
stað í sumar, hefur skapað mikinn titring á dönskum blaðamark-
aði. Í þessu stríði munu allir tapa verulega fé. Hins vegar skipta 
ekki máli lengur endalausar efasemdir Dana um getu Dagsbrúnar 
til að gefa fríblaðið Nyhedsavisen út. Það er Baugur Group sem er 
bakhjarlinn og tryggir útgáfuna. Jón Ásgeir Jóhannesson, forstjóri 
Baugs Group, er sérlega áhugasamur um útgáfuna í Danmörku og 
segir að tryggðar verði 800 milljónir danskra króna, eða jafnvirði 9,6 
milljarða króna í fjárfestingarsjóðinn Dagsbrún Mediafond sem á að 
halda úti Nyhedsavisen og leita að nýjum tækifærum á blaðamörk-
uðum í öðrum löndum.

ÞAÐ KOM Í SJÁLFU sér ekki mjög á óvart að Nyhedsavisen 
væri í raun kippt út úr Dagsbrún. Þetta er almenningshlutafélag 
og svona áhættusöm fjárfesting getur haft mjög 
slæm áhrif á gengi hlutabréfa í félaginu. Sennilega 
er nú áhætta Dagsbrúnar ærin fyrir með rekstri 365 
fjölmiðlarisans hér á landi – en öll stóru fjölmiðla-
fyrirtækin hér á landi hafa verið rekin með tapi að 
undanförnu – og það í góðærinu mikla.  

EFTIR ALLAR HRÆRINGARNAR í kringum 
Dagsbrún að undanförnu læðist að manni sá grunur 
að hernaðaráætlunin hafi verið talsvert losaraleg 
þegar lagt var af stað með stofnun fríblaðsins 
Nyhedsavisen. Þetta var gert í nafni Dagsbrúnar 
sem stofnaði fyrirtækið 365 Media Scandinavia 
utan um blaðið. Upphaf þessa stríðs var þannig 
að Dagsbrún reyndi að kaupa norska blaðarisann 
Orcla Media sem gefur út Berlingske Tidende 
og fríblaðið Urban sem dreift hefur verið á lest-
arstöðvum. Ekki gekk það eftir. Í því áhlaupi voru gefnar út mjög 
digurbarkalegar yfirlýsingar um „að peningar væru ekkert mál“ við 
að kaupa Orcla Media á 70 til 80 milljarða króna. Þegar Dagsbrún 
tókst ekki að kaupa Orcla var ráðist í að stofna eigið fríblað, Nyheds-
avisen. Það hefur vakið athygli frá upphafi hvað Dagsbrúnarmenn 
hafa verið yfirlýsingarglaðir og opinskáir í dönskum fjölmiðlum um 
fyrirætlanir sínar.  

ÞAÐ FER EKKI á milli mála að hálfsársuppgjör Dagsbrúnar 
upp á 1,5 milljarða tap hefur komið stærstu hluthöfunum í Dags-
brún í opna skjöldu því þegar uppgjörið var kynnt var þess getið í 
leiðinni að til stæði að stofna sérstakan fjárfestingarsjóð, Dagsbrún 
Mediafond, utan um Nyhedsavisen og þar yrði Dagsbrún í minni-
hluta. Þetta þýddi með öðrum orðum að verið væri að færa þessa 
áhættusömu fjárfestingu út úr Dagsbrún – sem þó kæmi að henni 
með 600 milljóna ísl. króna framlagi. 

Eftir hverju er 
verið að slægjast 

á danska 
blaðamarkaðnum 

fyrst gróðinn 
hefur ekki verið 
meiri en svo að 

Dagsbrúnarmenn 
telja alla 

útgefendur þar 
veikburða?

FRÍBLAÐASTRÍÐIÐ Í DANMÖRKU:

Hvað vakir fyrir Jóni Ásgeiri?





Stofnfé sjóðsins kom frá öllum Norðurlöndunum ásamt sjálf-
stjórnarsvæðunum Grænlandi og Færeyjum. Stofnunin og fjár-
hagsleg undirstaða hennar byggjast á sérsamningi milli norrænna 
ríkisstjórna (svipað og t.d. Norræni fjárfestingabankinn). Fjár-
hagslega er sjóðurinn óháður stofnunum Norrænu ráðherranefnd-
arinnar. Samkvæmt samþykktum hans skal Norræna ráðherra-
nefndin þó taka ákvarðanir um aukið stofnfé, endurskoðun eða 
niðurlagningu.

Höfum þekkingu til að aðstoða
Aðalstöðvar Lánasjóðs Vestur-Norðurlanda eru á Íslandi en skrif-
stofur eru einnig í Færeyjum og á Grænlandi. Til skamms tíma 
var aðalskrifstofan að Suðurlandsbraut 24 í Reykjavík, en nýverið 
flutti sjóðurinn í Kringluna 4, í rúmgott húsnæði á áttundu hæð. 

Forstjóri Lánasjóðs Vestur-Norðurlanda er Sverri Hansen, sem er 
með aðsetur á Íslandi, en stjórnar einnig skrifstofunni í Færeyjum. 
Hann segir komna góða reynslu á sjóðinn á þeim tuttugu árum sem 
hann hefur starfað. Samkvæmt áætlun stjórnar sjóðsins, sem sjá 
má á heimasíðu hans, hefur hann um það bil 20 milljónir DKK á ári 
til að lána og þau lán fara í ýmis verkefni. Í lok síðasta árs var skipt-
ing heildarútlána á milli landanna þriggja þannig að 51,4% voru til 
Grænlands, 40,8% til Færeyja og 7,8% til Íslands. Þess ber þó að 
geta að sum verkefnanna eru samstarfsverkefni á milli þjóðanna 
og að frá árinu 1998 eru aðeins veitt lán til íslenskra fyrirtækja sem 
eru í samstarfi við fyrirtæki á Grænlandi og í Færeyjum, í samræmi 
við óskir Íslendinga.

„Við höfum verið að leggja áherslu á Grænland á síðasta ári 
og þar erum við að lána fé til hótelbygginga og í ferðaþjónustuna 

Vestnordenfonden/Lánasjóður Vestur-Norðurlanda

EFLIR TENGSL 
FYRIRTÆKJA 

Í ÞREMUR LÖNDUM
Lánasjóður Vestur-Norðurlanda veitir lán til verkefna í þremur löndum, 

Grænlandi, Færeyjum og Íslandi. Hlutverk sjóðsins er að efla fjölbreytt og sam-
keppnisfært atvinnulíf hjá litlum og meðalstórum fyrirtækjum. Sérstök áhersla er 

lögð á þróun framleiðslu til útflutnings eða bætta þjónustu og nýsköpun.

Nuuk á Grænlandi.                                                                                      Þórshöfn í Færeyjum.                                                                                                         Frá Þingvöllum.

almennt. Í Færeyjum höfum við verið að lána litlum fyrirtækjum 
sem eru í fiskvinnslu. Hvað varðar Ísland þá er sjóðurinn góður 
kostur fyrir lítil fyrirtæki sem vilja taka þátt í útrásinni sem 
einkennt hefur atvinnulífið síðustu ár. Við erum það litlir að við 
getum ekki tekið þátt í útrás stóru fyrirtækjanna, en tilvalið er að 
lítil fyrirtæki leiti til okkar ef  þau eru að hugsa um möguleika sína 
á Grænlandi eða í Færeyjum og eitt aðalstefnumál okkar er að efla 
tengsl lítilla fyrirtækja í þessum löndum. Við hjá Lánasjóði Vestur-
Norðurlanda höfum þekkinguna til að aðstoða þegar verkefnin eru 
fyrir hendi.“

Sverri nefnir eitt dæmi um samstarf sem nýlega komst á lagg-
irnar, en það var stofnun fiskverksmiðju í Færeyjum til að þurrka 
hausa. Var hún sett á laggirnar í samstarfi við Laugafisk á Dalvík. 

Stefnt að fjölbreytni
Sem fyrr mun starfsemi Lánasjóðs Vestur-Norðurlanda í nánustu 
framtíð miðast við þarfir atvinnuveganna og áfram stefnir sjóð-
urinn að því að auka tengsl við atvinnulífið í löndunum þremur, 

bæði hvað varðar einstök verkefni í Færeyjum og á Grænlandi og 
einnig samstarfsverkefni sem kunna að koma upp á yfirborðið.

Hvað varðar Grænland hefur Lánasjóðurinn hingað til verið 
virkastur innan ferðaiðnaðarins. Verður einnig lögð áhersla á að 
finna aðrar tegundir verkefna ásamt möguleikum á samstarfs-
verkefnum. Í Færeyjum er Lánasjóðurinn í tengslum við fyrirtæki 
innan margra atvinnugreina og er stefnt að fjölbreytni hvað varðar 
atvinnugreinar.

Á Íslandi hefur lánþegum fækkað jafnt og þétt eftir að krafan 
um samstarfsverkefni kom fram og er nú leitað að mögulegum 
samstarfsverkefnum við Grænland eða Færeyjar.

Á heimasíðu sjóðsins, www.vestnorden.is má finna upplýs-
ingar, ársskýrslu 2005 ásamt áætlun stjórnar fyrir tímabilið 2006-
2008.

Stjórn Lánasjóðs Vestur-Norðurlanda er skipuð sjö mönnum 
sem eru: Jørn Birk Olsen, Grænlandi, formaður, Sigurd Poulsen, 
Færeyjum, varaformaður, William Friis-Møller, Danmörku, Carita 
Putkonen, Finnlandi, Haukur Halldórsson, Íslandi, Bjørn Nor-
mann Hansen, Noregi, og Lars Engström, Svíþjóð.

Lánasjóður Vestur-Norðurlanda 
hefur aðsetur í þremur löndum, 
en aðalskrifstofan er í Kringlunni 4.

Lánasjóður Vestur-
Norðurlanda miðast við þarfir 
atvinnuveganna og áfram 
stefnir sjóðurinn að því að 
auka tengsl við atvinnulífið 
í löndunum þremur, bæði 
með einstökum verkefnum í 
Færeyjum og á Grænlandi og 
einnig samstarfsverkefnum 
sem kunna að koma upp á 
yfirborðið.

Kringlunni 4 • 103 Reykjavik
Pósthólf 8096, 128 Reykjavík
Sími: 5302100 • Fax: 5302109
Heimasíða: www.vestnorden.is 
Netfang: vestnorden@vestnorden.is

Sverri Hansen, forstjóri Lánasjóðs Vestur-Norðurlanda, á skrifstofu 
sinni í Reykjavík. 

Nuuk á Grænlandi.                                                                                      Þórshöfn í Færeyjum.                                                                                                         Frá Þingvöllum.

„Markmið FCEM, alfljóðlegra 
samtaka kvenna í atvinnurekstri, 
er að stuðla að aukinni sam-
vinnu kvenna í atvinnulífinu og 
eru fyrstu sinnar tegundar. fiau 
voru stofnuð í Frakklandi árið 
1945, undir lok heimsstyrjald-
arinnar síðari aðeins nokkrum 
mánuðuðum áður en Sameinuðu 
fljóðunum var komið á lagg-
irnar. Starfsemi fleirra breiddist 
fljótlega til annarra Evrópulanda 
og síðan til annarra heimshluta. 
Í dag eru aðildarlöndin yfir 60 og 
fer fjölgandi. Ísland hefur einmitt 
nýlega bæst í hópinn en Félag 
kvenna í atvinnurekstri, FKA, 
fékk nýlega inngöngu en skil-
yrðin eru nokkuð ströng,” segir  
dr. Steinmetz og brosir. 

Markmið samtakanna og til-
gangur er einnig að hvetja flær 
konur, sem eru atvinnurekendur, 
að vera sýnilegar í sínum sam-
félögum, vinna saman, skiptast 
á hugmyndum og reynslu flar 
sem flað á við. „Jafnvel flótt flað 
ríki samkeppni á milli kvenna 
á heimamarkaði flarf flað ekki 
endilega að vera á heimsmark-
aði. Hlutverk FCEM er m.a. að 

efla tengslanet kvenna í atvinnu-
rekstri um allan heim.”

Fjárfestingatækifæri 
í Mið-Evrópu
Sjálf rekur dr. Steinmetz fyr-
irtækið DDS Consult GmbH sem 
veitir ráðgjöf um fjárfestingar 
í Mið-Evrópu. „fiað hefur verið 
mikill uppgangur í flessum hluta 
álfunnar frá falli Berlínarmúrsins 
árið 1989 og fjárfestingartæki-
færin mörg. Í Tékklandi er talið 
að vöxturinn sé að ná hámarki 
en í Slóvakíu er enn talsvert í 
flað. fiar eru flví möguleikarnir 
margir á arðbærum fjárfest-
ingum. Gerðar hafa verið breyt-
ingar á skattalögum landsins 
flannig að nú er skatthlutfallið 
flað sama á bæði einstaklinga 
og fyrirtæki eða 19% og flað 
sama á við um virðisaukaskatt 
á flestar vörur. fietta hefur 
reynst vel fyrir hagkerfið flví 
sé litið til nýrra aðildarríkja 
Evrópusambandsins er hagvöxtur 
mestur í Slóvakíu.”

Dr. Steinmetz er flegar 
farin að skoða verkefni með 

íslenskum fjárfestum. „Ég hef 
verið í samstarfi við Aðalheiði 
Karlsdóttur, stjórnarkonu í 
FKA og framkvæmdarstjóra 
Eignaumboðsins, en hún er 
fulltrúi Íslands í alfljóðanefnd 
FCEM. fiað kæmi til greina að 
fjárfesta í flekkingu Íslendinga 
á virkjun jarðhitasvæða en slóv-
ensk stjórnvöld hafa áhuga á 
samstarfi á flví sviði. fiá eru 
tækifæri fyrir bygginga- og 
verktakafyrirtæki sem og ein-
staklinga jafnt sem fyrirtæki í  
fasteignaviðskiptum.”

 Dr. Dagmar Steinmetz, formaður alfljóðlegrar 
nefndar VDU, sem eru samtök kvenna í 
atvinnurekstri í fiýskalandi.  

Verið sýnilegar 
og vinnið saman

Dr. Dagmar Steinmetz, formaður alfljóðlegrar nefndar VDU.





FRÉTTIR

Það er óhætt að segja að mikill áhugi 
hafi verið á opnu kvennamóti Visa og 
Vildarklúbbs Icelandair sem haldið var á 
Grafarholtsvelli í endaðan júlí. Mótið var 
eingöngu fyrir handhafa Vildarkorta Visa 
og Icelandair.

Öll 120 sætin fylltust á innan við 
fimm tímum frá skráningu. Anna Snædís 
Sigmarsdóttir úr Keili, sem lék völl-
inn á 74 höggum, bar sigur úr býtum, 
og hlaut að launum 100 vildarpunkta. 

Þetta er í fyrsta skipti sem VISA og 
Vildarklúbburinn standa saman að golf-
móti og var mikil ánægja meðal kepp-
enda um hversu vel var að öllu staðið.

Í mótslok gæddu keppendur sér á 
léttum málsverði og fylgdust með tísku-
sýningu á nýrri golflínu frá 66°Norður. 
Veitt voru verðlaun fyrir þrjú efstu sætin 
og nándarverðlaun fyrir allar par 3 
holur vallarins og dregin voru út fjögur 
skorkort. 

Öll sæti fylltust á fimm tímum

Öflugir kylfingar. Frá vinstri: 
Jóhanna Waagfjörð, Herdís 

Jónsdóttir, Arndís Auður 
Halldórsdóttir og Anna 

Björk Birgisdóttir.

Kvennamót Visa og Vildarklúbbsins:

Helga 
Hilmarsdóttir 
með fallega 
sveiflu.

Sigurvegari mótsins, Anna Snædís Sigmarsdóttir, úr GK, á leið sinni 
að taka við verðlaununum.

Guðrún Halldóra Eiríksdóttir.

BMW Golf Cup International 
fór fram í fjórða sinn hér á landi 
laugardaginn 12. ágúst sl. á 
Vífilsstaðavellinum. Mótið er 
eingöngu ætlað áhugakylfingum 
og er það liður í mótaröð sem 
er með þeim stærstu í heimi á 
því sviði, með um 100 þúsund 
áhugakylfinga skráða til leiks 
á ári hverju. Um 200 kylfingar 
tóku þátt í mótinu hér heima.

Keppt var í þremur flokkum 
og halda sigurvegararnir á 
lokamótið í Suður-Afríku þar sem 
sigurvegarar frá meira en 40 
löndum keppa bæði í einstakl-
ings- og liðakeppni. 

Íslensku liðunum hefur 
gengið vel. Í fyrra hlaut Hansína 
Þorkelsdóttir t.a.m. verðlaun 
fyrir lengsta upphafshögg í 
kvennaflokki.

BMW golfmótið

Vinningshafar í BMW International 2006.  Aftari röð frá vinstri: Kjartan Einarsson, 2. sæti í 
A-flokki karla, Jón Hörðdal Jónasson, 2. sæti í B-flokki karla, Runólfur Kristinn Pétursson, 
3. sæti í B-flokki og Jóhann Guðmundsson, 1. sæti í B-flokki. Sitjandi eru þær Ingunn 
Einarsdóttir, sem varð í 2. sæti í kvennaflokki, og hægra megin við hana er sigurvegari í 
kvennaflokki, Hansína Þorkelsdóttir. Á myndina vantar Annel Jón Þorkelsson, sigurvegara í 
A-flokki karla og Jón Gunnar Sævarsson sem varð í 3. sæti í sama flokki.

Það er kraftur í þessari sveiflu. Þau halda utan á lokamót BMW International 
í Suður-Afríku. Jóhann Guðmundsson og 
Ingunn Einarsdóttir. Sigurvegarinn í kvenna-
flokki, Hansína Þorkelsdóttir, varð að hafa 
verðlaunaskipti við Ingunni, þar sem Hansína 
tók þátt í lokamótinu í fyrra.

Að ná ekki settu marki er ekki glæpsamlegt. 
En að lækka markið til þess að ná því, það 
er glæpur.
 J. R. Lowell

____

Leiðtogi er sá sem veit hvað fólki er fyrir 
bestu. Forstjóri er sá sem veit hvernig best 
er að framkvæma það.

 Angie Papadakis
____

Velgengni er eins og stigi sem ekki verður 
klifrað upp með hendur í vösum.

 Amerískur málsháttur
____

Biddu guð að blessa verk þín en biddu hann 
ekki að gera þau fyrir þig.

 Flora Robson
____

Ef til vill gerist það einu sinni á öld að hrós 
valdi manni þjáningum, en að minnsta kosti 
einu sinni á mínútu þjáist einhver vegna 
skorts á hrósi.

 John Masefield
____

Menn geta efast um það sem þú segir, en 
enginn getur efast um það sem þú gerir.

 Lewis Cass
____

Ef tækifærin hafa ekki knúið dyra hjá þér 
þarftu að smíða þér hurð.

 Milton Berle
____

Að hafa áhyggjur er eins og að sitja í ruggu-
stól. Þú hamast, en kemst ekkert áleiðis.

 Höf. óþekktur

Ef þú hefur aldrei orðið hræddur, móðgaður 
eða sár, þá hefurðu aldrei tekið áhættu.
 Julia Sorel

____

Aðeins sá sem er í skónum veit hvar hann 
kreppir.

 Höf. ókunnur
____

Hvert sinn sem þú telur þig orðinn fullnuma í 
skóla lífsins, finnur einhver upp á nýju náms-
efni.

 Mary H. Waldrip
____

Það er mannlegt að skjátlast, en ofurmann-
legt að viðurkenna það.

 Doug Larson
____

Sá sem hefur villst af leið snýr við, hversu 
langt sem hann er kominn.

 Tyrkneskur málsháttur
____

Það sem mestu máli skiptir er ekki hvar við 
stöndum heldur hvert við erum að fara.

 Oliver Wendell Holmes
____

Að lifa aðeins fyrir fjarlæg markmið er fávís-
legt. Lífið er í fjallshlíðinni, ekki á tindinum.

 Robert M. Pirsig
____

Ef þú bregst við öllum vandamálum eins og 
um líf eða dauða sé að tefla muntu deyja 
ansi oft.

 Dean Smith

Flest mistök sem menn gera í lífinu stafa af 
því að þeir segja já of fljótt en nei of seint.
 Josh Billings

____

Sá maður er ekki fátækastur sem á minnst, 
heldur sá sem heimtar meira.

 Seneca
____

Frestaðu ávallt til morguns því sem þú ættir 
ekki að gera.

 Morris Mandel
____

Morgundagurinn er oft annasamasti dagur 
vikunnar.

 Spænskur málsháttur
____

Með því að fresta reiði sinni eitt andartak má 
komast hjá sorg í hundrað daga.

 Kínverskt spakmæli
____

Reyndu ávallt að vera örlítið vingjarnlegri en 
nauðsynlegt er.

 James M. Barrie
____

Tækifæri glatast aldrei. Næsti maður hirðir 
þau sem þú glatar.

 Óþekktur höfundur
____

Kvartaðu ekki undan því að rósir hafi þyrna. 
Þakkaðu heldur fyrir að þyrnarnir hafi rósir.

 Alphonse Karr
____

Góðar hugmyndir þurfa lendingarbúnað, ekki 
síður en vængi.

 C.D. Jackson

Að ná ekki settu marki...
Gullvæg sannindi og spakleg ráð sem tengjast 
athafnalífi, mannaforráðum og metorðum

UMSJÓN: PÁLL BJARNASON

Landsbankinn í Breiðholti hélt 
nýlega sitt árlega golfmót 
fyrir viðskiptavini útibúsins á 
Þorlákshafnarvelli. Þátttakan var 
gríðarlega góð að vanda, en alls 
tóku 72 manns þátt í mótinu. 
Lagt var af stað með rútu frá 
Breiðholtsútibúi kl. 9.00 að 
morgni og ræst á öllum teigum 
eftir nauðsynlegar teygjur og 
léttan morgunverð. Veðrið lék við 
gesti mótsins fyrir utan stutta 
úrhellisrigningu sem gerði þegar 
mótið var um það bil hálfnað. 

Sveiflur og teyjur
Landsbankinn á Þorlákshafnarvelli:

Elsti keppandi mótsins, 
Haukur Bjarnason, lenti í 
þriðja sæti. Svo skemmti-
lega vildi til að dóttir hans, 
Guðríður, starfsmaður 
Landsbankans, afhenti 
honum verðlaunin. Tómas 
Hallgrímsson, útibússtjóri í 
Breiðholtsútibúi, fylgist með.

Björgólfur 
Guðmundsson, 

stjórnarformaður 
Landsbankans, mætti 

á Þorlákshafnarvöllinn, 
hélt bráðskemmtilega 

ræðu, og annaðist verð-
launaafhendinguna.

Keppendur tóku á því og hituðu og teygðu vel fyrir leikinn.

Ný Blue Lagoon verslun 
var opnuð í Flugstöð Leifs 
Eiríkssonar á dögunum. Í versl-
uninni eru Blue Lagoon húðvörur 
fáanlegar og boðið er upp á 
orkumeðferð á spa-svæði versl-
unarinnar. Spa-svæði er að finna 
í mörgum helstu flugstöðvum 
heims og nýtur þessi þjónusta 
aukinna vinsælda. 

Þetta er í fyrsta sinn sem 
spa-þjónusta er í boði í Flugstöð 
Leifs Eiríkssonar. Orkumeðferð 
fyrir hendur og fætur eru í boði 
á spa-svæði verslunarinnar.  
Meðferðin byggist á hreinum 
Blue Lagoon jarðsjó og Blue 
Lagoon húðvörum. Þær hreinsa 
og næra húðina og veita vellíðan 
og slökun. Valur Ketilsson, sviðsstjóri á skrifstofu flugvallarstjóra, Höskuldur Ásgeirsson, forstjóri Flugstöðvar Leifs 

Eiríkssonar, Björn Ingi Knútsson, flugvallarstjóri og  Jóna Kristín Þorvaldsdóttir.

Ný Blue Lagoon verslun í Leifsstöð

Emma Hanna 
Einarsdóttir, sviðs-
stjóri verslunarsviðs 
Bláa lónsins hf., Grímur 
Sæmundsen forstjóri 
og Anna G. Sverrisdóttir 
framkvæmdastjóri.
 

300 stærstu
Auglýsingasala í bókina 300 stærstu, sem kemur út í byrjun október, 

er nú í fullum gangi. Vinsamlegast hafið samband við Sjöfn Sigurgeirsdóttur 

auglýsingastjóra í síma 512 7575 til að panta auglýsingar í þessa vinsælu bók.

Gera má ráð fyrir að um 
3,2 milljónir farþega fari um 
Flugstöð Leifs Eiríkssonar á 
Keflavíkurflugvelli árið 2015, 
borið saman við 460 þúsund 
manns þegar framkvæmdir 
við stöðina hófust 1983. Í ár 
er farþegafjöldinn um tvær 
milljónir.

Með tilliti til þessa sívax-
andi farþegafjölda var nauð-
synlegt að stækka Leifstöð 
enn frekar og er stefnt að því 
að ljúka þeim framkvæmdum 
næsta vor. Nýlega var haf-
ist handa við lokaáfanga 
verksins með enn frekari 
breytingum á 2. hæð norð-

urbyggingar og stækkun og 
uppstokkun í innritunar- og 
komusal. Innritunarborðum 
verður fjölgað úr 30 í 44 og 
komið verður upp nýju flokk-
unarkerfi farangurs sem 
þrefaldar afköst frá því sem 
nú er. „Síðustu árin hefur 
farþegum fjölgað að jafnaði um 
10% á ári,“ segir Höskuldur 
Ásgeirsson, forstjóri flugstöðv-
arinnar, sem telur ekki ofsagt 
að byggingin sé endurgerð frá 
grunni. Verið er að byggja nýja 
Leifsstöð!

Í fyrra var hafist handa 
við að umbylta öllu skipu-
lagi á jarðhæð og 2. hæð 

Líf og fjör í Leifsstöð. Hulda Sigríður Stefánsdóttir markaðsstjóri, 
Aðalheiður Héðinsdóttir, eigandi Kaffitárs, og Elín Árnadóttir fjár-
málastjóri.

Ný Leifsstöð

Framkvæmdir í Flugstöð Leifs 
Eiríkssonar fyrir sjö milljarða:

Flugstöðin, sem tekin var í gagnið árið 1987, heldur sínum sama 
svip þrátt fyrir mikla stækkun.

Kaffitár er með kaffibar í brottfararsalnum.

Meðal nýrra verslana í Leifsstöð er Epal þar sem Eyjólfur Pálsson 
stjórnar málum.

Svona mun brottfararsalur flugstöðvarinnar líta út þegar framkvæmdum lýkur næsta vor.

Leifsstöðvar. Mestöll 2. hæð 
hefur verið lögð undir þjón-
ustu við farþega með nýjum 
verslunum undir merkjum 
Saga Boutique, Epal Design, 
Rammagerðarinnar Icelandic 
Gift Store, 66°Norður og 10-11 
sem einnig er með verslun í 
komusal. Kaffitár hefur einnig 
opnað kaffibar í vesturhlut-
anum á 2. hæð og þar er einnig 
verslun Bláa lónsins. 

Í yfirstandandi loka-
áfanga framkvæmda verður 
norðurbygging Leifsstöðvar 
stækkuð til til suðurs. Sú bygg-
ing verður 38.500 fermetrar 
þegar framkvæmdum lýkur 

næsta vor og nemur stækkunin 
alls 16.500 fermetrum, eða 
sem svarar allri suðurbyggingu 
flugstöðvarinnar sem tekin var 
í notkun í mars 2001 þegar 
Schengen samstarfið tók gildi. 
Til viðbótar hefur verið unnið 
um allt húsið að breytingum af 
ýmsu tagi. Flugstöðin verður 
alls um 55.000 fermetrar 
þegar upp verður staðið og 
heildarkostnaður við stækk-
unarframkvæmdir er áætlaður 
um sjö milljarðar króna og þar 
af kosta þær framkvæmdir, 
sem nú er unnið að, fimm millj-
arða.

SUMARIÐ HANS VÍGLUNDAR

Þetta hefur verið sumarið hans 
Víglundar Þorsteinssonar. Hann 
er auðvitað löngu þekktur fyrir að 
segja skoðun sína umbúðalaust – 
við allt og alla – og  mörgum þykir 
hann frekur og þrætugjarn. En 
hann hefur skinið skært í sumar. 
Farið mikinn vegna  hluthafafundar 
Straums-Burðaráss, gagnrýnt 
Ingibjörgu Sólrúnu fyrir að vilja 
beita lífeyrissjóðum til að draga 
úr ofurlaunum forstjóra. Síðast en 
ekki síst hélt hann óperutónleika 
á Klambratúni í tilefni af 60 ára 
afmæli BM Vallár en þar er hann 
stjórnarformaður. Víglundur er 
gamall í hettunni. Hann er hér í 
umfangsmiklu viðtali – sem og 
sonur hans, Þorsteinn, sem er 
framkvæmdastjóri BM Vallár.

TEXTI: SIGURÐUR BOGI SÆVARSSON 
MYNDIR: GEIR ÓLAFSSON 

SUMARIÐ HANS VÍGLUNDAR
Feðgarnir Víglundur og 
Þorsteinn vinna náið 
saman, en þegar sonurinn 
kom inn í reksturinn var 
strax tekin sú stefna að 
útvíkka skyldi starfsem-
ina rétt eins og gerst hefur 
á síðustu árum, sem hafa 
verið eitt mesta uppbygg-
ingaskeið Íslandssögunnar.

ÉG ER VAFALAUST

Víglundur hefur verið kallaður til 
ábyrgðarstarfa fyrir mörg sam-
tök atvinnurekenda og ætíð sagt 
meiningu sína. „Þetta er ekki bara 
kjass og klapp á kinnar. Tala þarf 
um hlutina eins og þeir eru.“

Þ
éttur á velli og þéttur í lund eru ef til vill þau orð sem 
lýsa Víglundi Þorsteinssyni best. Hann er þungavigt-
armaður í íslensku atvinnulífi, enda hefur hann lengi 
verið í forystu ýmissa samtaka atvinnurekenda. Löng 
reynsla hans sem stjórnanda í fyrirtæki í sviptinga-
sömum atvinnuvegi er einnig til þess fallin að orð 
hans hafa meira vægi en annarra. 

Saga BM-Vallár, fyrirtækisins sem Víglundur stýrir, spannar rétt 
sextíu ár og var þeirra tímamóta minnst með glæsilegum óperutón-
leikum, annars vegar á Klambratúni á Menningarnótt í Reykjavík 
og hins vegar í Gilinu á Akureyrarvöku „Ég sá þetta fyrir mér sem 
tækifæri til að segja takk fyrir okkur, þakka viðskiptavináttu í sex-
tíu ár,“ segir Víglundur þegar við setjumst niður í höfuðstöðvum 
fyrirtækisins. Gestgjafinn býður upp á snarpheitt og ilmandi 
kaffi og úr fundaherberginu þar sem við sitjum er gott útsýni yfir 
Fornalund, skógarlundinn á lóð fyrirtækisins, sem er eins konar 
hugmyndabanki garðeigenda. Þar má sjá hellur og steyptar ein-
ingar í hinum margvíslegu útfærslum, en slíkar vörur hafa í seinni 
tíð orðið sífellt vinsælli þegar skapa skal fallegan skrúðgarð.  

Þegar Víglundur hóf störf hjá BM-Vallá fyrir 45 árum var fyr-
irtækið fyrst og síðast í steypuframleiðslu og var svo lengi vel. Í 
fyllingu tímans hefur starfsemin orðið fjölþættari, umsvifameiri 
og starfsstöðvar eru víðar. Að sama skapi hafa umsvif Víglundar 
sjálfs aukist og í tímans rás hafa honum verið falin ýmis trúnaðar-
störf, svo sem á vettvangi Félags íslenskra iðnrekenda, Vinnuveit-
endasambands Íslands, Lífeyrissjóðs verslunarmanna og er þá fátt 
eitt nefnt. Vitna þau störf um að Víglundur er ekki skoðanalaus 
maður.

„Vafalaust er ég frekur“
- Þú hefur ætíð sagt skoðanir þínar á íslensku viðskipta-
lífi umbúðalaust og sumir hafa sagt þig frekan. Hefur 
aldrei komið þér í koll að tala tæpitungulaust?
„Vafalaust er ég frekur,“ segir Víglundur og hlær. „Ég hef hins 
vegar valist til að vera talsmaður í ýmsum samtökum og því fylgir 
á stundum að segja fleira en gott þykir. Þetta er ekki bara kjass og 
klapp á kinnar. Tala þarf um hlutina eins og þeir eru. Nei, ég hef 
ekki fundið fyrir því að þessi hreinskilni hafi komið mér í koll. Hef 
aldrei fundið fyrir óþægindum af þeim sökum.“

- Eftir hluthafafund Straums-Burðaráss gagnrýndir þú 
mjög fundarstjórnina. Hvaða rangindum var beitt?
„Fundarstjórinn, Pétur Guðmundarson, braut á rétti mínum og 
fór jafnframt á svig við 80. grein hlutafélagalaga, sem tryggja á 
hluthöfum málfrelsi á hluthafafundi. Fyrirspurnin vék að efni 
fundarins, en til hans var efnt vegna deilna milli stórra hluthafa 
í Straumi-Burðarási og brottreksturs forstjóra. Það var fyllsta 
ástæða til að hluthafar fengju að spyrja stjórnina um málið, en 
fundarstjórinn ákvað að höfðu samráði við formanninn, Björgólf 
Thor, að meina mér slíkt. Ég mun hins vegar spyrja þessara spurn-
inga bréflega og býst ekki við öðru en að fá svör, hvort sem þau 
verða innihaldsmikil eða ekki. Að minnsta kosti á ég ekki von á 
öðru en að stjórnarmenn í almenningshlutafélagi svari hluthöfum, 
eins og þeim ber skylda til. Skárra væri það nú.“

Víglundur Þorsteinsson hefur verið 
þungavigtarmaður í íslensku viðskipta-
lífi um árabil. Hann telur viðskiptalífið 
viðkvæmt fyrir gagnrýni – en minnir á 
að gagnrýni komi góðu til leiðar. Hann 
ræðir hér um BM-Vallá, viðskiptalífið og 
óperutónleikana sem fyrirtæki hans hélt 
á Menningarnótt og Akureyrarvöku.

ÉG ER VAFALAUST
FREKUR
TEXTI: SIGURÐUR BOGI SÆVARSSON 
MYNDIR: GEIR ÓLAFSSON 

„Ullað framan í hluthafa“
- Þú talaðir um „hið nýja andlit kolkrabbans“ eftir fund-
inn í Straumi. Hvað áttir þú við? 
„Þetta var fyrirsögn sem flaug og var slegið upp, fékk raunar enn 
meira vægi vegna ljósmyndar á forsíðu Morgunblaðsins þar sem 
Jóhann Páll Símonarson var að kýta við Björgólf Thor. Kolkrabb-
inn er ekki séríslenskt hugtak heldur alþjóðlegt. Hér á landi skír-
skotar nafngiftin til gamla viðskiptaumhverfisins 
á Íslandi, sem helgaðist af þröngum klíkum og 
hagsmunabandalögum sem tóku ekki mið af 
þeirri hugsun sem almenningshlutafélögin byggj-
ast á. Slíkt viðskiptaumhverfi var uppi hér á landi 
í eina tíð. Á Straumsfundinum sáum við hins 
vegar aftur þau vinnubrögð sem þessar kolkrab-
baklíkur stunduðu í eina tíð; ullað var framan í 
hluthafa og þeim sagt að þegja.“ 

- Lífeyrissjóður verslunarmanna er lítill 
hluthafi í Straumi-Burðarási. Var í ljósi þess ástæða hjá 
þér til að fara fram með þessari miklu gagnrýni? 
„Lífeyrissjóðurinn var ekki lítill hluthafi. Í sumar áttum við 5,14% 
í félaginu, þetta var eign upp á átta til níu milljarða og því miklir 
hagsmunir í húfi. Stjórnendur stórra almenningshlutafélaga þurfa 
að læra af þeim vinnubrögðum sem tíðkast til dæmis í Bandaríkj-
unum, þar hafa lífeyrissjóðir skýra fjárfestingarstefnu og taka þátt 
í gagnrýnni umfjöllun og hafa skoðun á því hvort vel eða illa sé að 

málum staðið. Þannig verða stjórnir lífeyrissjóða að starfa, menn 
rísa ekki undir ábyrgð ef þeir eru daufdumbir og skoðanalausir. 
Stjórnendur félaga verða líka að finna kröfur frá fjárfestum um 
góðan árangur og gagnsæja stjórnsýslu.“

- Fannstu fyrir þrýstingi af hálfu ráðandi hluthafa í 
Straumi um að gagnrýni þín væri ósanngjörn?

„Einhver samtöl átti ég þar sem því var haldið 
fram að ég væri vondur maður. Ég missti þó 
aldrei nætursvefn af þeim sökum.“

Kosningar eru bestar fyrir stjórnandann
- Hvers vegna eru menn svona viðkvæmir 
fyrir gagnrýni? 
„Skýringin getur varla verið önnur en sú að 
menn eru óvanir henni. Þetta er samt að breyt-
ast, umræða um stóru íslensku fyrirtækin er 
ekki lengur bara spjall hér heima á Íslandi, 

heldur eru þessi félög reglulega í kastljósi erlendra viðskiptarita. 
Hvað almenningshlutafélög áhrærir þá vill fjárfestirinn sjá til 
botns, fá allar þær upplýsingar sem tiltækar eru. Eðli almennings-
hlutafélaga kallar á slíkt gagnsæi og alþjóðlegar reglur krefjast 
vandaðra starfshátta. Gagnrýni erlendra banka og matsfyrirtækja 
s.l. vetur kom af stað breytingum á fjármálamarkaði hér. Íslensku 
bankarnir sem fjármagna starfsemi sína á erlendum mörkuðum 
fundu fyrir þessum athugasemdum með því að vaxtaálagið á þá 

„Hvað varðar nýtingu 
landsins þurfum við að 

horfa langt fram í tímann 
og hefja okkur yfir 

meðalmennsku og gera 
ráð fyrir að landsmönnum 

fjölgi verulega.“

Starfið er margt. Frá upp-
setningu steypustöðvar á 
Ártúnshöfðanum.

hækkaði. Bankarnir brugðust við þessu og breyttu ýmsu í sínum 
vinnubrögðum. Gagnrýnin kom góðu til leiðar.“

- Launamál forstjóra hafa verið í brennidepli. Þú hefur 
gagnrýnt ummæli Ingibjargar Sólrúnar Gísladóttur, sem 
sagðist vilja beita lífeyrissjóðum til að draga úr ofur-
launum forstjóra. Hver voru helstu rök þín gegn þessum 
tillögum formanns Samfylkingarinnar?
„Lífeyrissjóðir hafa ekkert afl til að blanda sér 
í launapólitík. Samanlagt eiga þeir líklega 15% 
af öllu samanlögðu hlutafé í íslenskum almenn-
ingshlutafélögum og gætu í krafti þess kannski 
náð einum manni í stjórn til að sinna þessu 
gæsluhlutverki hins óháða hluthafa, sem er svo  
nauðsynlegt. Það er þó ýmsu hægt að breyta í 
starfsháttum fyrirtækja með umræðunni einni 
og sér. Þannig vil ég til dæmis að kauprétt-
arsamningar stjórnenda fyrirtækja séu opnir og 
lagðir fram til samþykktar á fundum hluthafa. 
Skriflegar og leynilegar kosningar eru bestar 
fyrir stjórnandann, þá veit hann nákvæmlega hvar og hvernig hann 
stendur á hverjum tíma. Hefur miklu skýrara umboð frá hluthöf-
unum en ella og slíkt er í samræmi við þá nýju tíma og áherslur 
sem nú eru að ryðja sér til rúms,“ segir Víglundur og bætir við að 
mikilvægt sé að stjórnendur fái umbun í samræmi við árangur. 
Öðruvísi haldist fyrirtækjum ekki á góðu starfsfólki.

„Í gamla daga fengu loðnuskipstjórar oft talsvert meira en 
tvöfaldan hlut, eins og kjarasamningar kváðu á um. Á þessum tíma 
voru skipstjórar einhverjir hæstlaunuðu menn landsins og enginn 
æpti yfir háum launum þeirra.“

Kolkrabbinn réði miklu
Áður fyrr var Víglundur einn helsti gagnrýnandi íslenska „Kol-

krabbans“ svonefnda, viðskiptaveldisins í 
kringum Eimskipafélag Íslands. En stóð þessi 
kynjaskepna íslensku viðskiptalífi fyrir þrifum 
og var hún jafn fyrirferðamikil og af var látið? 
Víglundur segir erfitt að dæma um það nú, í ljósi 
þeirra breytinga sem orðið hafi með EES-samn-
ingnum, einkavæðingu ríkisfyrirtækja og fleira.

„Umræðan um Kolkrabbann var oft á þeim 
nótum að hann ynni gegn samkeppni. Sjálfur 
hef ég í mínum rekstri hins vegar ekki vanist 
neinu öðru en samkeppni og veit að hana geta 
menn ekki keypt af sér eða lokað fyrir með 
bellibrögðum. Samkeppni er nauðsynleg leið 

til framþróunar, en menn mega samt ekki ganga of hart fram eða 
láta stjórnast af blindri heift gagnvart keppinautum. Stundum 
drepa menn keppinautinn og sjálfa sig í leiðinni, nema þegar þeir 
átta sig í tíma geta þeir fikrað sig til baka eins og gerðist á mat-
vörumarkaðnum á síðasta ári. Auðvitað er óumdeilt að Kolkrabb-
inn réði miklu og í viðskiptalífinu voru valdablokkir. Talað var 

„Þjóðarsáttin tók á og bjó 
til hroðalega kreppu á 
árunum 1991 til 1994. 

Á tímabili var ég ekki viss 
um hvort BM-Vallá myndum 
lifði af þar sem við urðum 
að afskrifa viðskiptakröfur 

upp á hálfan milljarð á 
verðlagi þess tíma.“

Víða þarf steypu. Við 
byggingu skíðamann-
virkja í Skálafelli var þyrla 
notuð til að flytja steypu í 
undirstöðu mastra.

Vikurútflutningur hefur lengi verið aukabúgrein hjá 
BM-Vallá. Þessi mynd var tekin í vikurgryfjum við 
Búrfell, nærri Heklurótum.

um helmingaskiptareglu sem byggðist á því að áður fyrr skiptu 
einkafyrirtækin og kaupfélögin með sér innflutningsleyfum, þegar 
haftastefna réði ríkjum. Illu heilli stigu menn ekki það skref að 
opna hagkerfið til fulls á viðreisnarárunum, það gerðist ekki fyrr 
en með EES-samningnum og í millitíðinni höfðum við fengið 
tvo áratugi sem einkenndust af óðaverðbólgu og allsherjarrugli í 
íslensku hagkerfi.“

Gerendurnir eru fleiri en áður 
- Kolkrabbanum var í raun skipt upp á 
milli manna. Hver voru áhrifin af umskipt-
unum og hafa í raun ekki nýjar valda-
blokkir tekið við af þeim gömlu?
„Örugglega tóku nýjar valdablokkir við í ein-
hverju tilliti, ef við skilgreinum þá sem nú eru 
umsvifamestir sem blokkir. Hannes Smárason, 
Karl Wernersson, Bakkavararbræður, Saxhóls-
menn, Gylfi og Gunnar, Baugsfeðgar, Jón Helgi 
í Norvik, Engeyingar, Ólafur Ólafsson, þessir 
aðilar eiga samstarf í ákveðnum verkefnum og sumir standa einir 
og sér. Það er þó ljóst að gerendurnir í íslensku atvinnulífi eru 
miklu fleiri en áður var.“

- Þú gagnrýndir Flugleiðir á árum áður fyrir einokun í 
flugi til og frá landinu og í kringum 1990 undirbjóst þú 
stofnun nýs flugfélags, Ísflugs. Hver var meginþunginn 
í gagnrýni þinni á Flugleiðir – og hve langt náðu bolla-
leggingar um Ísflug?

„Á sínum tíma var samkeppnin í flutningum til og frá landinu 
milli Eimskips og Hafskips og í fluginu kepptu Flugleiðir við Arn-
arflug. Að nokkru leyti voru sömu hluthafar hver í sinni fylkingu. 
Á sínum tíma áttum við hlut í Hafskip, en tókum ekki þátt í hluta-
fjáraukningu sem félagið efndi til vegna útrásar þess í siglingum 
á Norður-Atlantshafi. Ég hafði aldrei trú á þeim fyrirætlunum. 
Hvað flugið varðar fannst mér mikilvægt að einhver samkeppni 

væri til staðar þegar Arnarflug hætti starfsemi 
og því fór ég með fleirum í söfnun hlutafjár 
vegna Ísflugs. Þeirri vinnu var lokið þegar Stein-
grímur J. Sigfússon samgönguráðherra ákvað 
að endurúthluta flugleyfinu til Amsterdam til 
Flugleiða en ekki Ísflugs, eins og við höfðum 
vænst. Það var því sjálfhætt, enda deilir enginn 
við dómarann,“ segir Víglundur og bætir við að 
nú á dögum séu allar aðstæður í flugi aðrar. Öll 
sérleyfi hafa verið afnumin, samkeppni aukist 
og markaðurinn stækkað. Icelandair sé í dag 
fyrirtæki í fremstu röð og sú flugþjónusta sem 

Íslendingar njóti sé í raun margfalt betri en vænta megi.

Evrópuævintýrið endaði út í mýri
Víglundur Þorsteinsson var um alllangt skeið formaður Félags 
íslenskra iðnrekenda og kom sem slíkur að umræðunni um aðild 
Íslands að EES, sem félagið barðist mjög fyrir. Hann bendir á að 
upphaflega hafi öll aðildarríki EFTA stefnt að inngöngu í EES, en á 
lokasprettinum hafi flest þeirra helst úr lestinni. Því hafi ríkin sem 
eiga aðild að EES ekki orðið jafnmörg og í fyrstu var útlit fyrir. 

„Skriflegar og leynilegar 
kosningar eru bestar fyrir 

stjórnandann, þá veit 
hann nákvæmlega hvar 
og hvernig hann stendur 

á hverjum tíma. Hefur 
miklu skýrara umboð frá 

hluthöfunum en ella.“

„VÍG-LUNDAÐUR“
Björgólfur Thor Björgólfsson stjórnarformaður Straums-
Burðaráss gagnrýnir Víglund Þorsteinsson harðlega í 
yfirgripsmiklu viðtal við Morgunblaðið þann 27. ágúst og 
þá sérstaklega framgöngu hans á hluthafafundi Straums-
Burðaráss. „Hann vildi ræða mál sem ekki voru á boðaðri 
dagskrá,“ segir Björgólfur Thor sem kveðst hafa verið vel 
undirbúinn að ræða mál félagsins. Skv. auglýstri dagskrá 
hafi ekki verið gert ráð fyrir öðru á fundinum en stjórn-
arkjöri.

„Víglundur Þorsteinsson er maður sem ég hef aldrei 
talað við og þekki aðeins af afspurn. Fyrrum stjórnarmenn 
og starfsmenn Íslandsbanka segjast ekki alltaf vita hvaða 
hagsmunum hann berjist fyrir og hafa sagt mér að honum 
fylgi oft þrætur og erjur. Hann er greinilega víg-lundaður bar-
áttumaður, - en spurningin er, baráttumaður fyrir hverju og 
hverja?” segir Björgólfur Thor í viðtalinu í Morgunblaðinu.

Björgólfur Thor Björgólfsson, stjórnarformaður Straums-
Burðaráss  fjárfestingarbanka.

Mörg þeirra hafi gengið í Evrópusambandið, og nú séu aðildarríki 
þess 25 lönd og útlit sé fyrir að fjölgi enn. 

„Í dag er ESB bandalag 25 þjóða og þar af átta láglaunaþjóða 
og bráðum tíu láglaunaþjóða sem hinar ríku þjóðir Vestur-Evrópu 
kveinka sér undan. Hin fagra sýn  Evrópusósíalistanna um að öll 
laun myndu jafnast upp á við gengur ekki upp, heldur þvert á móti. 
Laun þeirra sem best hafa kjörin lækka og þeirra verst settu hækka 
lítið. Þetta er allt annað bandalag en var og ég 
býst við að brátt fari stjórnendur ESB að fikra sig 
til baka. Ég trúi því líka að strax á næsta ári verði 
Evrópuumræðan hér á landi gjörbreytt; stjórn-
málamenn sem hafa verið mjög ástfangnir af 
þessu ævintýri hafa gleymt því að sum ævintýri 
enda úti í mýri,“ segir Víglundur og kveðst ekki 
mundu gefa út neinar yfirlýsingar um að stefna 
beri að inngöngu að ESB væri hann í forystu sam-
taka atvinnurekenda í dag. 

„Aðild að myntbandalagi ESB þarfnast sam-
ræmdrar skattastefnu og fjárlagagerðar og ég er ekki viss um að 
Íslendingar yfir höfuð vilji slíkt. Því eigum við að halda áfram að 
efla það sem íslenskt er. Við erum að verða ríkasta smáhagkerfi 
í heiminum, því við eigum mikinn uppsafnaðan sparnað í okkar 
lífeyriskerfi sem margir öfunda okkur af. Olíulindir heimsins fara 
þverrandi og aukaatriði hvort þær eru uppurnar eftir fimmtíu 
eða hundrað ár, en á meðan eigum við fallvötnin, jarðhitann og 
fiskimiðin. Að tala um þessar auðlindir og nýtingu þeirra í núinu 
jafngildir í mínum huga að horft sé aftur í tímann. Mér finnst líka 
nöturlegt að hlusta á suma stjórnmálamenn vera fasta í einhverri 
rómantískri fjallagrasapólitík. Við nýtingu landsins þurfum við að 
horfa langt fram í tímann og hefja okkur yfir meðalmennsku og 
gera ráð fyrir að landsmönnum fjölgi verulega.“

  
Verðbólgusigur breytti vinnumarkaðnum
- Þú tjáðir þig oft um vinnumarkaðinn þegar þú varst 
stjórnarmaður á árum áður í Vinnuveitendasambandinu. 
Nú er mun meiri friður þar en áður, kjör hafa batnað og 
verkföll eru ekki jafn tíð. Hver er eðlisbreyting vinnu-
markaðarins?
„Í kjaraviðræðum á níunda áratugnum var sameiginlegt mat for-
ystumanna launþegafélaga og vinnuveitenda að óðaverðbólgan 

dræpi okkur. Aðgerðir til að vinna á verðbólgunni voru teknar í 
áföngum, stundum gengu þær til baka og árangurinn var enginn 
en skrefið til að sigrast á verðbólgudraugnum var stigið til fulls í 
þjóðarsáttarsamningunum árið 1990. Sá sigur er sú eðlisbreyting 
sem orðið hefur á vinnumarkaðnum. Hitt er annað að þjóðarsáttin 
tók á og bjó til hroðalega kreppu á árunum 1991 til 1994. Á tímabili 
var ég ekki viss um hvort BM-Vallá myndi lifa af þar sem við urðum 

að afskrifa viðskiptakröfur upp á hálfan millj-
arð á verðlagi þess tíma. En svo kom að því að 
sá til sólar og erfiðið skilaði árangri. Árið 1997 
sagði launþegahreyfingin að nú væri atvinnulífið 
komið fyrir vind og væri hækkun launa orðin 
tímabær. Ég man enn að sumum félaga minna 
í hópi iðnrekenda svelgdist á þegar ég kynnti 
kröfur um hækkun launa sem nam tólf millj-
örðum króna. Við þeim var þó hægt að verða, 
enda hafði atvinnulífið í landinu verið endurreist 
og fyrirtækin voru farin að skila hagnaði.“  

- Nú er verðbólgan tæp 10%. Er þörf á nýrri þjóðarsátt til 
að koma böndum á  verðbólguna? 
„Ég held að þjóðarsátt hafi náðst í sumar með kjarasamningunum 
sem þá voru gerðir. Verðbólgan fer hratt hjaðnandi, ég trúi því að 
við verðum komin niður í tvö prósent verðbólgu fyrr en flestir halda, 
jafnvel núna í október. Hins vegar verður að fara mjög gætilega í 
vaxtamálum, enda er gengissveiflan að mestu til komin vegna vaxta. 
Allt tal um ruðningsáhrif vegna stóriðjuframkvæmda er stórlega 
ofmetið og er í raun bull. Innlendur virðisauki þessara framkvæmda 
er innan við 70 milljarðar króna, á meðan innstreymi erlends lánsfjár 
vegna mikils vaxtamunar er meiri en 700 milljarðar.“

Starfið er mitt hálfa líf
Verslunarskólaneminn Víglundur var aðeins sautján ára gamall 
árið 1961 þegar hann kom fyrst til starfa hjá BM-Vallá vorið 1961. 
Hann vann undir stjórn stofnandans, Benedikts Magnússonar frá 
Vallá, í öllum skólafríum næstu árin og gekk í öll störf, jafnt við 
framleiðslu sem á skrifstofunni, sem þá var í Bílasmiðjuhúsinu 
svonefnda við Laugaveg, þar sem Sjónvarpið var seinna til húsa 
í áratugi. Þannig kynntist hann innviðum fyrirtækisins og því 
hvernig kaupin gerðust á eyrinni í atvinnurekstri. 

„Samkeppni er 
nauðsynleg leið til 

framþróunar, en menn 
mega samt ekki ganga 
of hart fram eða láta 

stjórnast af blindri heift 
gagnvart keppinautum.“

                                 Ár 2000 2001 2002 2003 2004 2005 2006

           Velta (í milljónum) 1.595 1.892 1.500 2.014 3.002 4.333 8.000

             Starfsmannafjöldi 104 128 115 141 179 230 430

        Eigið fé (í milljónum) 278 346 338 601 919 1.002 1.150 

BM -Vallá í tölum

„Eftir að ég lauk laganámi frá Háskóla Íslands vorið 1970 sett-
ist ég í nokkrar vikur inn á skrifstofu Valdimars Stefánssonar, 
ríkissaksóknara. Snemma sumars réði Bjarni Benediktsson, for-
sætisráðherra og formaður Sjálfstæðisflokksins, mig sem fram-
kvæmdastjóra fulltrúaráðs sjálfstæðisfélaganna í Reykjavík, þar 
sem Hörður Einarsson var formaður. Enginn má sköpum renna, 
þetta var rétt fyrir hinn hörmulega eldsvoða á Þingvöllum. Ráðn-
ing mín var eitt af síðustu verkum Bjarna og mitt fyrsta verk 
í þessu starfi var að skipuleggja aðkomu flokksfélaganna að 
útför Bjarna, Sigríðar Björnsdóttur konu hans og Benedikts litla 
Vilmundarsonar,“ segir Víglundur.

Víglundur var á leið til starfa í utanríkisþjónustunni þegar til 
hans var leitað um að gerast framkvæmdastjóri BM-Vallár, en 
frumherjinn, Benedikt Magnússon, varð bráðkvaddur á gamlársdag 
1970. Því kalli sinnti Víglundur – og var fyrstu mánuðina tvískiptur 
í starfi. Var á skrifstofu Sjálfstæðisflokksins í gömlu Valhöll við 
Suðurgötu á daginn og á steypustöðinni á kvöldin og um helgar 
– en gat svo snúið sér heill og óskiptur að því starfi vorið 1971. Hjá 
BM-Vallá hefur Víglundur starfað síðan og kveðst varla róa á önnur 
mið úr þessu. „Ég hef haft afar mikla ánægju af þessu starfi, þetta 
hefur verið mitt hálfa líf.“

Óperur eru heillandi
En hver eru áhugamálin? 
„Ég hef alltaf haft mikla ánægju af lestri og má þá einu gilda hvort 
bækurnar eru þjóðlegur fróðleikur, æviminningar, skáldsögur eða 
fræði af einhverjum toga. Veiðiskapurinn hefur í seinni tíð vikið fyrir 
ýmsu dútli heima fyrir, en við Kristín Thorarensen, eiginkona mín, 
eigum falllegan garð við einbýlishús okkar í Garðabæ. Hún sér um 
blómaræktina, en það kemur gjarnan í minn hlut að slá grasflötina,“ 
segir Víglundur. Hann kveðst alla tíð hafa verið mikill tónlistarunn-
andi. Ekki síst þyki sér óperuflutningur heillandi – og í tilefni 60 ára 
afmælis fyrirtækisins hafi sér og öðrum innan fyrirtækisins þótt til-
hlýðilegt að bjóða alþjóð upp á slíka skemmtun á Menningarnótt og 
Akureyrarvöku í stað þess að bjóða útvöldum til veisluhalda. Þakka 
viðskiptavinum þannig fyrir trausta samfylgd í gegnum áratugina.

„Óperutónleikarnir á Klambratúni sem voru endurteknir viku 
síðar í Listagilinu á Akureyri áttu sér ekki langan aðdraganda. 
Hugmyndin var fyrst reifuð núna í júní og þegar ég nefndi þetta 
við Jónas Ingimundarson píanóleikara, sagði hann að þó að tími 
til stefnu væri ekki langur sakaði ekki að reyna. Í ljós kom að allir 
reyndust boðnir og búnir að leggja málinu lið og sumir breyttu 
sínum plönum til að geta verið með. Við fengum til liðs við okkur 
frábæra söngvara, þau Ólaf Kjartan Sigurðarson, Kolbein Ketilsson, 
Arndísi Höllu Ásgeirsdóttur, Kristin Sigmundsson og Sigríði Aðal-
steinsdóttur og Sinfóníuhljómsveit Norðurlands undir stjórn Guð-
mundar Óla Gunnarssonar,“ segir Víglundur. Hann er afar ánægður 
með hvernig til tókst og telur viðbrögðin sýna að tónleikagestir og 
velunnarar fyrirtækisins hafi kunnað vel að meta.

Arndís Halla Ásgeirsdóttir sópran söng af hjartans list.

Stórtentórinn Ólafur Kjartan 
Sigurðarson vakti lukku, eins 
og hann gerir jafnan.

Á góðri stundu. Lilja Karlsdóttir, Björn 
Víglundsson og Helga Árnadóttir kona 
hans, Víglundur Þorsteinsson, Vigdís 
Finnbogadóttir fyrrverandi forseti Íslands sem 
var verndari tónleikana og lengst til hægri er 
Kristín Thorarensen eiginkona Víglundar.

TÓNLEIKAR 
BM-VALLÁR 
Á KLAMBRATÚNI

Forstjórinn Þorsteinn. 
„Starfsreynsla frá 
unglingsárunum kom 
sér til dæmis mjög vel 
þegar ég settist í 
forstjórastólinn.“

U
ppbygging og vöxtur hafa einkennt starfsemi BM-Vallár 
síðustu árin. Fyrirtækið dafnar sem aldrei fyrr og er nú 
með starfsstöðvar víða um land, en áður var starfsemin 
nær eingöngu bundin við höfuðborgarsvæðið. Fyrir 
fjórum árum var veltan um 1,5 milljarðar kr. og starfs-
menn um 150. Nú eru þeir um 430 og ársveltan nálgast 

átta milljarða kr.

Möguleikar til sóknar
Það var á því herrans ári 1946 sem feðgarnir frá Vallá, Benedikt og 
Magnús faðir hans, byrjuðu að moka möl úr Kjalarnesfjörum og 
selja sem byggingarefni. Sú útgerð vatt upp á sig og árið 1956 setti 
Benedikt á laggirnar steypustöð á Ártúnshöfða í Reykjavík, hvar 
starfsemin er enn í dag. Árið 1961 kom ungur verslunarskólanemi, 
Víglundur Þorsteinsson, í sumarvinnu hjá  fyrirtækinu og var þar 
viðloðandi næstu árin. Með því að ganga í öll störf sem til féllu 
gerði Víglundur sjálfan sig ef til vill ómissandi, því við skyndilegt 
fráfall Benedikts á gamlársdag 1970 var leitað til Víglundar um að 
taka við stjórn fyrirtækisins. Því kalli sinnti hann og hefur starfað 
hjá fyrirtækinu æ síðan. Ferill hans hjá fyrirtækinu spannar því 
rétt 45 ár.

BM-Vallá er í dag í eigu Víglundar Þorsteinssonar og fjölskyldu 
hans. Víglundur er starfandi stjórnarformaður félagsins en Þor-
steinn, sonur hans, forstjóri. 

Skrifstofur feðganna eru í tveimur samliggjandi herbergjum í 
höfuðstöðvunum við Bíldshöfða. Sú skipan vitnar um gott og náið 
samstarf. „Þegar ég kom inn í reksturinn með föður mínum var 
það stefna okkar að færa út kvíarnar. Við sáum ýmsa möguleika til 

sóknar og vildum auka umsvifin rétt eins og við höfum gert,“ segir 
Þorsteinn, sem tók við forstjórastarfinu árið 2002, árið sem Guð-
mundur og Magnús Benediktssynir, synir stofnanda fyrirtækisins, 
Benedikts frá Vallá, seldu hluti sína í fyrirtækinu. 

Með starfsemi um allt land
Á Ártúnshöfða eru skrifstofur, söludeild og stærsta framleiðsluein-
ing BM-Vallár, þ.e. þrjár steypustöðvar sem eru í gangi alla daga 
vikunnar. Í Suðurhrauni í Garðabæ er framleiðsla á hús- og 
garðeiningum, rörum og ýmiss konar garðvörum. Útrás á lands-
byggðina hófst 2003 með kaupum á Möl og sandi á Akureyri. Þá 
starfrækir fyrirtækið steypustöðvar á Akranesi, Akureyri og  Reyð-
arfirði auk þess sem það sem selur og flytur sement til Impregilo, 
verktaka Kárahnjúkastíflu. Á góðum degi má gera ráð fyrir að 
framleiddir séu og keyrðir út um 2.000 rúmmetrar af steypu frá 
stöðvum félagsins. 

BM-Vallá keypti Pípugerðina árið 2001 og haslaði sér síðan völl 
í framleiðslu múrvara með kaupum á Steinprýði árið 2002 og Sandi 
Ímúr árið eftir. Með viðskiptum fyrr á þessu ári er BM-Vallá nú 
aðaleigandi Límtrés-Vírnets sem er með starfsemi í Borgarnesi, á 
Flúðum og víðar og framleiðir nagla, járnklæðningar, yleiningar og 
límtrésbita, svo eitthvað sé nefnt. 

„Við vildum breikka vöruframboð okkar fyrir innlendan bygg-
ingariðnað enn frekar. Nú getum við til dæmis boðið viðskipta-
vinum okkar lausnir í burðarvirkjum bygginga úr steypu, stáli og 
tré. Nú erum við að færa rekstur Límtrés-Vírnets inn í okkar sam-
stæðu, en notum áfram sömu vörumerki. Annað væri ástæðulaust. 
Límtré framleiðar límtrésbita rétt eins og verið hefur og naglarnir 

Þorsteinn Víglundsson, forstjóri BM Vallár, segist 
hafa villst inn í viðskiptalífið. Hann ræðir hér um 
60 ára sögu BM Vallár og ótrúlegan vöxt fyrirtæk-
isins á síðustu fjórum árum.

ÉG VILLTIST INN
Í VIÐSKIPTALÍFIÐ

TEXTI: SIGURÐUR BOGI SÆVARSSON 
MYNDIR: GEIR ÓLAFSSON 

koma áfram frá Vírneti í Borgarnesi,“ segir Þorsteinn sem telur 
líklegt að næstu misserin verði hlé á útþenslustefnu fyrirtækisins. 
„Nú þarf að slípa hlutina, stytta boðleiðir, fara yfir framleiðsluferla 
og þjónustustig, þannig að tryggja megi þá arðsemi sem þarf. Við-
fangsefnin framundan eru næg.“

Mörg stórverkefni framundan
Síðustu ár hafa verið mikill uppgangstími í byggingariðnaðinum. 
Hvað íbúðamarkaðinn áhrærir er mat kunnugra að byggt hafi 
verið talsvert umfram eftirspurn og nú megi búast við tímabund-
inni lægð á byggingarmarkaði. Þorsteinn telur að svo þurfi þó 
ekki endilega að vera. Mörg aðkallandi verkefni á vegum hins 
opinbera til dæmis við stórbyggingar og samgöngumannvirki séu 
framundan og hafi verið látin sitja á hakanum meðan umsvifin á 
íbúðamarkaðnum voru sem mest. „Ég á því ekki von á alvarlegri 
niðursveiflu í byggingariðnaði á næstu misserum þótt markaður 
fyrir nýjar íbúðir muni leita jafnvægis á næstu mánuðum,“ segir 
Þorsteinn og heldur áfram:

„Vissulega má þó reikna með einhverjum samdrætti, til dæmis 
á Austurlandi þar sem við settum okkur niður þegar framkvæmdir 
við byggingu álvers og virkjunar hófust. Nú er það verkefni langt 
komið. Á hinn bóginn er ávallt einhver stór einstök verkefni í 
gangi á hverjum tíma. Á undanförnum árum höfum við t.d. séð 
um steypuframleiðslu fyrir Vatnsfellsvirkjun, Kárahnjúkavirkjun, 
Fáskrúðsfjarðargöng, álver á Grundartanga og nú nýverið tekið að 

okkur steypuframleiðslu fyrir Héðinsfjarðargöng svo eitthvað sé 
nefnt. Þó er ljóst að þegar hægir á er mikilvægt að vera á vaktinni, 
samdráttur er hættuskeið í rekstri fyrirtækja og rétt eins og hraður 
vöxtur getur líka verið,“ segir Þorsteinn. 

 
Stjórnunarstíllinn er óformlegur
Útflutningur á Hekluvikri frá Þorlákshöfn hefur um alllangt skeið 
verið aukabúgrein í rekstri BM-Vallár. Nokkuð hefur dregið úr 
útflutningi á vikri á undanförnum árum vegna samdráttar í evr-
ópskum og þó sér í lagi þýskum byggingariðnaði. „Hins vegar 
vinnum við nú í samstarfi við erlenda aðila að þróun á steypu-
blöndum sem nota má í jarðgöngum svo þau verði eldþolnari. 
Þar gegnir íslenski vikurinn mikilvægu hlutverki. Við eldsvoða í 
jarðgöngum myndast allt að 1.500 gráðu hiti sem getur sprengt 
bæði steypu og berg. Við það verða aðstæður til björgunar- og 
slökkvistarfa mjög erfiðar og flóttaleiðir lokast hratt. Nú er unnið 
að gerð nýrra staðla um eldvarnir í jarðgöngum sem kalla munu 
á verulegt átak í eldvörnum jarðganga í Evrópu næstu árin. Við 
væntum að útflutningur steypublöndu geti orðið góð viðbót við 
núverandi starfsemi.“

Líkt og gjarnan gerist í fjölskyldufyrirtækjum er stjórnunarstíll-
inn hjá BM-Vallá óformlegur. Víglundur og Þorsteinn eru í góðu 
sambandi við helstu millistjórnendur, en lítið er um skipulögð 
fundahöld. Meira er lagt upp úr persónulegum samskiptum og að 
hver maður á skútunni rísi undir þeirri ábyrgð sem honum er falin. 

Músík er málið. Kristín Thorarensen, Lilja Karlsdóttir og Þorsteinn Víglundsson eignmaður hennar, 
Björn Viglundsson og loks Víglundur og Vigdís Finnbogadóttir.

„Ég tel mig tiltölulega mildan stjórnanda. Við höfum verið heppnir 
með starfsfólk og haldist vel á því, hér starfar stór og öflugur hópur 
fólks með mikla reynslu. Sú sem hefur hér lengstan starfsaldur hóf 
störf 1957,“ segir Þorsteinn sem byrjaði sjálfur hjá BM-Vallá sem 
þrettán ára gamall sumarstrákur. „Slíkt væri 
sjálfsagt kolólöglegt samkvæmt vinnutilskip-
unum dagsins í dag. Ég tel mig þó ekki hafa 
borið neinn skaða af því að hafa byrjað svo 
ungur að vinna hér, raunar þvert á móti. Starfs-
reynsla frá unglingsárunum kom sér til dæmis 
mjög vel þegar ég settist í forstjórastólinn.“

„Ég villtist inn í viðskipalífið“
Þorsteinn Víglundsson er fæddur árið 1969. 
Eftir stúdentspróf nam hann stjórnmálafræði 
við Háskóla Íslands, sem hann taldi góðan bak-
grunn fyrir draumastarfið; blaðamennsku. „Ég 
ætlaði mér alltaf í blaðamennsku. Þar hafði ég 
móður mína Sigurveigu Jónsdóttur sem fyrirmynd, jafnframt því 
að fréttaáhugi á heimili foreldra minna var afar mikill. Ég var ráð-
inn á Moggann 1995 og var settur í viðskiptafréttirnar og kunni því 
afar vel. Moggaárin voru góður skóli,“ segir Þorsteinn. Hann var á 
fréttavakinni í þrjú ár, en árið 1998 réðst hann til Kaupþings, var 

fyrst forstöðumaður greiningardeildar en starfaði síðan í tvö ár á 
vegum bankans í Lúxemborg. Eftir það snéri hann til starfa í fjöl-
skyldufyrirtækinu og gerðist forstjóri. „Ég hef stundum sagst hafa 
villst inn í viðskiptalífið.“

Feðgarnir í BM-Vallá starfa náið saman. En 
eru viðhorf þeirra til mála í viðskiptalífinu hin 
sömu, er Þorsteinn sammála þeim gagnrýnu 
sjónarmiðum sem Víglundur faðir hans segir svo 
óhikað?

„Við feðgarnir erum ekki alltaf sammála, en 
oft fara skoðanir þó saman,“ segir Þorsteinn. 
„Ég hef starfað í greiningardeild fjármálafyr-
irtækis og almennt finnst mér viðskiptalífið hér 
á landi viðkvæmt fyrir aðfinnslum. Helst er 
tekið mark á gagnrýni ef hún kemur erlendis frá. 
Menn tóku skilaboðin frá Fitch og Den Danske 
Bank sl. vor óstinnt upp, en síðustu mánuði 
hafa íslensku bankarnir hins vegar verið á fullu 

við að breyta starfsháttum sínum í átt að því sem þessir aðilar 
reifuðu. Viðkvæmnina tel ég annars hluta af þroskaferli íslensks 
verðbréfamarkaðar, sem er rétt kominn yfir fyrsta áratuginn. 
Þegar fram líða stundir læra menn að taka gagnrýnni umræðu sem 
sjálfsögðum hlut.“

„Ég tel mig tiltölulega 
mildan stjórnanda. Við 

höfum verið heppnir með 
starfsfólk og haldist vel 

á því, hér starfar stór 
og öflugur hópur fólks 
með mikla reynslu. Sú 
sem hefur hér lengstan 

starfsaldur hóf störf 1957.“

Þórður Már Jóhannesson.

21. júní

Þórði Má sagt 
upp hjá Straumi
Eitt heitasta mál sumarsins er 
eflaust uppsögn Þórðar Más 
Jóhannessonar, fyrrverandi 
forstjóra Straums-Burðaráss. 
Uppsögnin var ákveðin á 
löngum stjórnarfundi í bank-
anum að kvöldi 21. júní en á 
fundinum var jafnframt ákveðið 
að boða til hluthafafundar 19. 
júlí. Sá fundur átti svo eftir að 
verða í meira lagi sögulegur 
þar sem hluthöfum var meinað 
að bera fram spurningar – en 
sá liður var ekki á dagskrá. Á 

stjórnarfundinum 21. júní var 
ákveðið að Friðrik Jóhannsson 
yrði nýr forstjóri Straums-
Burðaráss. Friðrik var áður 
forstjóri Burðaráss en lét af 
þeim störfum þegar Straumur 
og Burðarás voru sameinaðir, 
en Þórður var forstjóri Straums. 
Friðrik er gamall í hettunni og 
varð fyrst áberandi í viðskipta-
lífinu þegar hann varð forstjóri 
Fjárfestingarfélag Íslands í 
kringum 1990.

21. júní

Magnús og Kristinn 
hneykslaðir
Eftir hinn langa og stranga 
stjórnarfund í Straumi-Burðarási 
fjárfestingabanka sögðu þeir 
félagar, Magnús Kristinsson, 
varaformaður stjórnar félagsins, 
og Kristinn Björnsson stjórn-
armaður, sem greiddu atkvæði 
gegn tillögu Björgólfs Thors 
um forstjórabreytingarnar, að 
stjórnarfundurinn hefði verið 
ólöglegur og þeir væru hneyksl-
aðir á vinnubrögðunum. Rökin 
fyrir því að stjórnarfundurinn 

væri ólöglegur sögðu þeir 
félagar að Páll Magnússon 
stjórnarmaður hefði ekki mætt 
heldur tilkynnt um nýjan vara-
mann í sinn stað. 

„Viðbrögð mín við niðurstöðu 
fundarins eru bara hneykslan og 
mikil vanþóknun á vinnubrögðum 
formanns stjórnar Straums-
Burðaráss fjárfestingabanka,“ 
sagði Magnús í samtali við 
Morgunblaðið og bætti við: „Á 
sama tíma og Þórður Már leggur 
upp síðasta ársfjórðung með 20 

milljarða króna hagnaði þá er 
hann rekinn, þetta sýnir svoleiðis 
yfirgang og frekju á hæsta stigi.“

22. júní

„Trúnaðarbrestur 
milli mín og Þórðar“
Björgólfur Thor Björgólfsson, 
formaður stjórnar Straums-
Burðaráss, sagði ástæðuna 
fyrir brottrekstri Þórðar Más 
Jóhannessonar, fráfarandi for-

Öfugt við það sem er í laxveiðinni þá hefur þetta verið sumar 

stórlaxanna í viðskiptalífinu. Umfangsmesta frétt sumarsins er 

örugglega hinn mikli órói sem var hjá Straumi-Burðarási fjárfest-

ingabanka um miðjan júní sem endaði með uppsögn Þórðar Más 

Jóhannessonar. Þá hafa fréttir af fríblaðastríðinu í Danmörku, þar 

sem Baugur Group og Dagsbrún eru í aðalhlutverkum, verið mjög 

fyrirferðarmiklar. Þá urðu miklar umræður um launamál forstjóra 

í kjölfar Tekjublaðs Frjálsrar verslunar sem kom út í endaðan júlí 

– þar sem umfjöllun Morgunblaðsins um málið vó langþyngst. Þá 

hafa verið fluttar fréttir með reglulegu millibili af stríði bandaríska 

lyfjarisans Barr  Pharmaceuticals og Actavis um króatíska sam-

heitalyfjafyrirtækið Pliva – en háð hefur verið tilboðsstríð þar sem 

pókerinn gengur út á að hækka sig, jafna og bjóða betur. Ekki er 

enn séð fyrir endann á því hvort fyrirtækið hreppir hnossið.

ÁTÖK SUMARSINS Í 
STRAUMI-BURÐARÁSI

Kristinn Björnsson og Magnús Kristinsson.



F R J Á L S  V E R S L U N  •  7 .  T B L .  2 0 0 6    35

D A G B Ó K I N

stjóra, hafa verið trúnaðarbrest 
þeirra á milli. 

Þetta kom fram á blaða-
mannafundi sem Björgólfur Thor 
hélt daginn eftir hinn sögulega 
stjórnarfund. Hann sagði enn-
fremur að sitt mat væri að 
athygli Þórðar Más hefði beinst 
um of að þeim átökum hluthafa 
sem hefðu verið að skaða fyr-
irtækið – átökum sem forstjórinn 
ætti að standa fyrir utan.

Björgólfur Thor sagði að orð 
Magnúsar um að stjórnarfund-
inn hefði verðið ólöglegur ættu 
ekki við rök að styðjast. Þegar 
Björgólfur var spurður um hvort 
ágreiningur hans og Magnúsar 
Kristinssonar væri persónulegur 
sagði Magnús að þeir væru oft 
ósammála. 

„Við erum mjög ólíkir og sam-
starf okkar hefur alls ekki gengið 
vel og það gengur ekki að sam-
starf stjórnarformanns og varafor-
manns gangi illa. Það gengur 
ekki heldur að trúnaðarbrestur 
komi upp í samstarfi stjórnarfor-
manns og forstjóra.“

28. júní

Magnús og Kristinn
selja bréf sín í
Straumi-Burðarási
til FL Group
Það kom fæstum á óvart að 
Magnús Kristinsson, Kristinn 
Björnsson og tengdir aðilar seldu 
bréf sín í Straumi-Burðarási eftir 
átökin þar við stjórnarformann-
inn – hitt kom frekar á óvart 
hvað sala þeirra á bréfunum til 
FL Group tók skamman tíma. 
FL Group keypti rúman 24% hlut 
þeirra Magnúsar, Kristins og 
tengdra aðila fyrir 47 milljarða 
króna, en eftir kaupin átti FL 
Group um 26% í bankanum.

Haft var eftir Hannesi 

Smárasyni, forstjóra FL Group, 
að viðræður hefðu aðeins staðið 
yfir í nokkra daga um kaupin og 
að þeim Magnúsi og Kristni yrði 
greitt með bréfum í FL Group og 
Kaupþingi banka.

30. júní

VR: Bréfin 
í Straumi til sölu
Atgangurinn í kringum Straum-
Burðarás hélt stöðugt áfram. 
Tveimur dögum eftir að þeir 
Magnús og Kristinn seldu bréf 
sín í Straumi-Burðarási til FL 
Group tilkynnti Lífeyrissjóður 
verslunarmanna að ríflega 5% 
hlutur sjóðsins í Straumi-Burðási 
væri til sölu og ákveðið hefði 
verið að leita tilboða í hlutinn.

Þorgeir Eyjólfsson, fram-
kvæmdastjóri Lífeyrissjóðs versl-
unarmanna, sagði ástæðuna fyrir 
því að bréfin væru til sölu ekki 
vera átökin innan bankans heldur 
væri hún sú að sjóðurinn væri 
búinn að hagnast verulega á að 
vera hluthafi í Straumi og nú vildi 
sjóðurinn innleysa þann hagnað.

Þess má geta að þessi tilraun 

Lífeyrissjóðs verslunarmanna til 
að selja allan hlut sinn í Straumi-
Burðarási var án árangurs. En 
hún leiddi hins vegar til mikillar 
umræðu um miðjan júlí um það 
hvort Baugur og FL Group ætluðu 
að stofna eigin lífeyrissjóð.

5. júlí

Víglundur 
stígur fram
Dansinum í kringum Straum-
Burðarás var hvergi nærri lokið 
þegar hér var komið sögu. 
Víglundur Þorsteinsson, stjórn-
arformaður Lífeyrissjóðs versl-
unarmanna, sem hefur verið einn 
kunnasti maður atvinnulífsins sl. 
tuttugu ár og þekktur af því að 
segja skoðun sína umbúðalaust 
og fara ekki í manngreinarálit í 
þeim efnum, sté fram og gagn-
rýndi skyndilega báða deiluaðila í 
Straumi-Burðarási.

Sagt var frá því í 
Morgunblaðinu að hann hefði 
mánudaginn 3. júlí sent 
Fjármálaeftirlitinu bréf þar sem 
hann vakti athygli á því að svo 
virtist sem stærstu hluthafahóp-

arnir í Straumi-Burðarási hefðu 
haft með sér samráð.

Vísaði Víglundur þar til frétta-
tilkynningar Björgólfs Thors 
nokkrum dögum áður þar sem 
sagði að Björgólfur Thor og 
Hannes Smárason, forstjóri FL 
Group, hefðu átt samtal hinn 
29. júní og að Björgólfur liti á 
kaup FL Group sem stuðning við 
stefnu stjórnarinnar.

Víglundur er í forsíðuvið-
tali Frjálsrar verslunar og þar 
kemur fram að hann er engan 
veginn hættur fyrirspurnum 
til Fjármálaeftirlitsins vegna 
Straums-Burðaráss.

7.  júlí

Kristinn í stjórn 
FL Group
Á hluthafafundi í FL Group 
þennan dag var Kristinn 
Björnsson kjörinn í stjórn 
FL Group og tók hann sæti 
Peters Mollerups. Magnús 
Kristinsson var hins vegar kjör-
inn í varastjórn félagsins. Aðrir 
stjórnarmenn í FL Group eru 
Skarphéðinn Berg Steinarsson, 
Þorsteinn M. Jónsson, Jón Ásgeir 
Jóhannesson, Magnús Ármann, 
Smári S. Sigurðsson og Paul 
Davidson.

8. júlí

Umræðan um 
stofnun nýs lífeyris-
sjóðs Baugs og FL
Tilraun Lífeyrissjóðs verslunar-
manna til að selja 5% hlut sinn í 
Straumi-Burðarási fór mjög fyrir 
brjóstið á stjórnendum Baugs 
Group og FL Group og ræddu þeir 
í kjölfarið möguleikann á stofnun 
nýs lífeyrissjóðs fyrir starfsfólk 
sitt sem er á milli þrjú til fjögur 
þúsund. Það er ekki í fyrsta sinn 

Björgólfur Thor Björgólfsson og Friðrik Jóhannsson á blaðamanna-
fundinum eftir hinn sögulega stjórnarfund í bankanum.

sem forráðamenn Baugs eru 
ósáttir við stefnu Lífeyrissjóðs 
verslunarmanna. 

Fyrir nokkrum árum, þegar 
Orca-hópurinn var í eldlínunni 
innan Íslandsbanka, var Jón 
Ásgeir Jóhannesson óhress með 
stefnu sjóðsins innan bankans og 
hve mikla áherslu sjóðurinn lagði 
á að eiga þar stóran eignarhlut.

Umræðan um stofnun nýs 
lífeyrissjóðs Baugs og FL Group 
vakti þegar hörð viðbrögð innan 
verkalýðshreyfingarinnar sem 
og Samtaka atvinnulífsins sem 
sögðu að lífeyrissjóðir fyrirtækja 
væru ekki hagkvæmir.

11. júlí

Fyrirtæki geta
ekki stofnað
eigin lífeyrissjóði
Umræðan um að Baugur Group 
og FL Group íhuguðu að kanna 
eigin lífeyrissjóði varð býsna heit. 
Í Morgunblaðinu var rætt við 
Vilhjálm Egilsson, framkvæmda-
stjóra Samtaka atvinnulífsins, 
og hann sagði þar einfaldlega að 
fyrirtæki gætu ekki stofnað eigin 
lífeyrissjóði fyrir starfsmenn sína. 
Ástæðan væru sú að fyrirtækin 

væru bundin af kjarasamningum 
sem fælu í sér greiðslu í ákveð-
inn lífeyrissjóð. „Hugmyndin 
er því óframkvæmanleg eins 
og umhverfið er núna,“ sagði 
Vilhjálmur við Morgunblaðið.

13. júlí

Víglundur vildi
Jón Sigurðsson
Jón Sigurðsson, fyrrverandi 
ráðherra og bankastjóri Norræna 
fjárfestingabankans, blandaðist 

óvænt inn í 
umræðuna í 
aðdraganda 
hins umtal-
aða hlut-
hafafundar 
Straums-
Burðaráss 
19. júlí. 

Hópur lífeyrissjóða reyndi að 
ná samkomulagi við aðra hlut-
hafa um óháðan og sjálfstæðan 
fimmta mann í stjórn bankans og 
nefndi Jón til sögunnar. 

Lífeyrissjóðunum varð ekki 

að ósk sinni og var sjálf-
kjörið í stjórnina, en fimm 
gáfu kost á sér: Björgólfur 
Thor Björgólfsson, Birgir Már 
Ragnarsson, Eggert Magnússon, 
Hannes Smárason og Jón Ásgeir 
Jóhannesson. Ekki fer á milli 
mála að Björgólfur Thor er 
með meirihluta í stjórninni en 
Birgir Már Ragnarsson er fram-
kvæmdastjóri Samsonar. 

„Við sáum það fyrir okkur 
að Jón Sigurðsson, fyrrverandi 
ráðherra, seðlabankastjóri og 
bankastjóri Norræna fjárfestinga-
bankans, tæki sæti í stjórninni, 
en því miður sáu stærri hluthafar 
ekki ástæðu til að ganga að 
slíku samkomulagi,“ var haft 
eftir Víglundi í Morgunblaðinu.

15. júlí

Hannes úr 
stjórn Glitnis
Tilkynnt var um það til 
Kauphallarinnar að Hannes 
Smárason myndi segja sig úr 
stjórn Glitnis vegna stjórnarsetu 
sinnar í Straumi-Burðarási. Jón 
Sigurðsson, framkvæmdastjóri 
hjá FL Group, tók sæti Hannesar 

Víglundur Þorsteinsson, formaður stjórnar Lífeyrissjóðs verslunarmanna, biður um orðið á fundinum.

Árni Pétur Jónsson, forstjóri Dagsbrúnar, Hannes Smárason og Jón Ásgeir Jóhannesson á hluthafafundi 
Straums-Burðaráss.

Jón Sigurðsson.

í stjórn Glitnis, en hann var 
varamaður hans þar.

19. júlí

Skarphéðinn Berg 
harðorður
Skarphéðinn 
Berg Steinars-
son, fram-
kvæmdastjóri 
norrænna 
fjárfestinga 
hjá Baugi, 
var býsna 
harðorður 
í aðsendu 
bréfi til Morgunblaðsins vegna 
umræðna um að Baugur Group 
og FL Group stofnuðu eigin líf-
eyrissjóði. Yfirskrift greinar hans 
var: „Leyfum sjóðsfélögum að 
velja.“

Skarphéðinn segir m.a. í 
grein sinni: „Að undanförnu 
höfum við enn og aftur orðið 
vitni að því hvernig forsvarsmenn 
Lífeyrissjóðs verslunarmanna 
hafa notað peninga sjóðsfélaga 
með annarleg sjónarmið að 
leiðarljósi. Undir þessu verða 
almennir sjóðsfélagar að sitja 

og sætta sig við að ávöxtun á 
réttindum þeirra í lífeyrissjóðnum 
séu látin víkja fyrir valdabrölti 
sjóðsforystunnar.“

„Eftir stendur hins vegar sá 
vandi að sjóðsfélagar, almennir 
launamenn, geta engu um það 
ráðið hvernig farið er með þann 
skyldusparnað þeirra sem liggur í 
lífeyrissjóði þeirra starfsstéttar.“ 

19. júlí

Víglundur fór mikinn 
eftir hluthafafundinn
Það fór eins og flestir höfðu 
spáð að eitthvað sögulegt yrði 
í kringum hluthafafundinn í 
Straumi-Burðarási fjárfestinga-
banka hinn 19. júlí – svo heitar 
umræður höfðu verið um félagið 
í fjölmiðlum í nánast heilan 
mánuð. Aðeins eitt mál var þó 
á dagskrá fundarins: Kosning 
stjórnar. Það sem meira var; það 
var sjálfkjörið í stjórnina.

En hvernig gat þá fundurinn 
orðið sögulegur? Jú, Víglundur 
Þorsteinsson, formaður stjórnar 
Lífeyrissjóðs verslunarmanna, og 
Jóhann Páll Símonarson, hluthafi 
í Straumi-Burðarási, óskuðu eftir 

því að bera upp spurningar á 
fundinum fyrir fráfarandi stjórn, 
en var meinað það af fund-
arstjóra þar sem öll mál sem 
taka átti fyrir á fundinum yrðu að 
liggja fyrir viku fyrir aðalfundinn.

Víglundur sagði við fjölmiðla 
eftir fundinn að fundarstjórnin 
hefði verið „gerræðisleg“ og að 
um fyrirfram undirbúið handrit 
væri að ræða þar sem tilgang-
urinn væri að koma í veg fyrir 
almennar umræður á fundinum 
og spurði hvers vegna menn 
óttuðust málfrelsi á hluthafa-
fundi Straums-Burðaráss. Sagði 
hann að þessi vinnubrögð væru 
„hið nýja andlit kolkrabbans á 
Íslandi“.

Eftir að fundi hafði verið slitið 
reyndi Jóhann Páll Símonarson 
hluthafi að ræða átökin í 
Straumi-Burðarási við Björgólf 
Thor Björgólfsson, formann 
stjórnar, en varð lítið ágengt.

27. ágúst

Björgólfur Thor: 
Nú er mælirinn fullur
Í viðamiklu viðtali í sunnudags-
blaði Morgunblaðsins, 27. 

ágúst, við Björgólf Thor er 
rætt við Björgólf um átökin í 
Straumi-Burðarási. Þar segir 
hann að „djúpstæður ágrein-
ingur“ hafi endað með trún-
aðarbresti í aðdraganda stjórn-
arfundar í félaginu í júní.

Orðrétt segir hann í viðtal-
inu: „Ég fékk þau viðbrögð 
frá öðrum stjórnarmönnum að 
það væri einkennilegt að kalla 
saman stjórnarfund með svo 
skömmum fyrirvara. Það fannst 
mér furðulegt. Kornið sem fyllti 
mælinn var síðan að í aðdrag-
anda stjórnarfundar stendur 
Þórður Már Jóhannesson fyrir 
viðskiptum í skjóli myrkurs með 
bréf félagsins í sjálfu sér, sem 
augljóslega voru til þess fallin 
að hygla sinni klíku.

Óþægilegar spurningar 
vöknuðu um hvort hagsmunir 
almennra hluthafa hafi þar 
verið fyrir brjósti bornir. Ég 
frétti þetta um morguninn, 
fór stuttu seinna inn á stjórn-
arfund vitandi þetta og sagði: 
Nú er mælirinn fullur. Algjör 
trúnaðarbrestur hefur orðið á 
milli forstjóra og stjórnarfor-
manns. Þetta gengur ekki 
lengur.“

Umtöluð mynd. Jóhann 
Páll Símonarson reynir 
að ræða við Björgólf 
Thor Björgólfsson eftir að 
hluthafafundi Straums-
Burðaráss hafði verið slitið.

Skarphéðinn 
Berg 
Steinarsson

21. júlí 

Vendipunktur 
í Baugsmálinu
Brotið var blað í Baugsmálinu 
þennan dag þegar Hæstiréttur 
staðfesti úrskurð héraðsdóms 
Reykjavíkur frá 30. júní sl. um 
að vísa skyldi frá dómi fyrsta 
ákærulið af nítján í endurákæru 
Baugsmálsins. 

„Langstærstur hluti máls-
ins er frá með þessum dómi 
Hæstaréttar,“ var haft eftir Gesti 
Jónssyni, verjanda Jóns Ásgeirs 
Jóhannessonar, forstjóra Baugs 
Group, eftir þennan úrskurð.

Í þessum 1. ákærulið var Jón 
Ásgeir sakaður um fjárdrátt, en 
til vara umboðssvik, í ferli sem 
endaði með því að Baugur eign-

aðist Vöruveltuna sem átti og 
rak  10-11 verslanirnar.

Hæstiréttur komst að þeirri 
niðurstöðu að í 1. ákærulið hefði 
ekki verið lýst auðgunarbroti 
heldur viðskiptum sem kynnu að 
hafa verið óhagstæð fyrir Baug 

hf. en hagstæð Jóni Ásgeiri. 
Þar sem ekki hefði komið skýrt 
fram hvernig verknaðurinn, sem 
lýst er í ákærunni, félli undir 
skilgreiningu á fjárdrætti hefði 
því verið óhjákvæmilegt að vísa 
liðnum frá.

23. ágúst

Ekki gefin út 
endurákæra
Sigurður Tómas Magnússon, 
settur saksóknari í Baugsmálinu, 
gaf út þennan dag að ekki yrði 
gefin út endurákæra á hendur 
Jóni Ásgeiri Jóhannessyni, for-
stjóra Baugs Group, vegna 
1. ákæruliðar sem varðar 
kaup á 10-11 verslununum og 
Hæstiréttur vísaði frá dómi 21. 
júlí. 

Sigurður Tómas sagði í bréfi 
til fjölmiðla að ekki væri nægi-
lega líklegt að sakfelling næðist. 
Í tilkynningunni stóð ennfremur 
að ákvörðun hans lyti eingöngu 
að þessum 1. ákærulið en hefði 
ekki áhrif á rannsókn vegna ann-

29. júní 

PÓKER ACTAVIS OG BARR UM PLIVA
Stríðið á milli Actavis og 
bandaríska lyfjafyrirtækisins 
Barr Pharmaceuticals um króat-
íska samheitalyfjafyrirtækið 
Pliva harðnaði mjög þennan dag 
þegar tilkynnt var að Actavis 
hefði lagt fram nýtt yfirtökutil-
boð í fyrirtækið upp á 2,3 millj-
arða dala, sem samsvarar um 
170 milljörðum króna. 

Stríð Actavis og Barr hefur 
í raun staðið yfir frá því í mars 
og í allt sumar þar sem tilboð 
hafa verið hækkuð á víxl. Enn 
sér ekki fyrir endann á þessu 
stríði og verður fróðlegt að sjá 
hvað gerist ef það dregst mikið 
lengur á langinn og fyrirtækin 
halda áfram að hækka tilboð sín 
á víxl.

Næsti leikur er hjá Barr, 
þegar þetta er skrifað 4. sept-
ember, og snýst hann um að 
jafna nýjasta tilboð Actavis frá 
31. ágúst sem var upp á 2,5 

milljarða dali, eða um 175 millj-
arða króna.

Það sem gerði 29. júní sl. 
svo krítískan dag í þessu stríði 
Actavis og Barr var að þá til-
kynnti Actavis að það hefði 
tryggt sér 20,4% hlut í Pliva og 
var haft eftir Róbert Wessman, 
forstjóra Actavis, að með hlut-
num gæti Actavis mjög líklega 
hindrað yfirtökuáform Barr.

Pliva er skráð í kauphöll-
unum í London og Króatíu og er 
með stærstu samheitalyfjafyr-
irtækjum í heimi. 

Actavis hefur áhuga á Pliva 
því að samlegðaráhrif eru  mikil 
og með sameiningu fyrirtækj-
anna yrði Actavis þriðja stærsta 
samheitalyfjafyrirtæki í heimi. 

Barr hefur áhuga á Pliva 
því að Barr er eingöngu með 
starfsemi í Norður-Ameríku 
og vill koma sér fyrir á mörk-
uðum í Evrópu. Sameiningin er 

skilyrði fyrir vexti 
því að tímabundið 
einkaleyfi þess á 
„Seasonale“ getn-
aðarvarnarpillunni 
rennur út í október 
– en framleiðsla 
hennar er um 10% 
af veltu Barr og 
stendur undir mun 
hærra hlutfalli af 
hagnaði.

Boltinn fór að rúlla 
Stríð Actavis og Barr um Pliva 
hófst um miðjan mars þegar 
Actavis gerði óformlegt tilboð 
í Pliva sem var hafnað þremur 
dögum síðar. Actavis hækkaði 
svo tilboð sitt upp í 1,85 millj-
arða dali í apríl.

Í lok maí var sagt frá því að 
Barr hefði lagt fram hærra tilboð 
og voru getgátur um að Actavis 
væri að tapa þessu stríði. Og 

svo virtist vera hinn 
26. júní þegar sagt 
var frá því að stjórn 
Pliva styddi yfirtöku-
tilboð Barr.

En þá kom 
leikurinn sterki 
hjá Actavis 29. 
júní þegar félagið 
svaraði af hörku 
og lagði fram nýtt 
tilboð upp á 2,3 
milljarða dali fyrir 

fyrirtækið og var auk þess búið 
að tryggja sér 20,4% hlut í 
Pliva. Barr svaraði hins vegar 
fyrir sig með því að jafna tilboð 
Actavis. 

Hinn 31. ágúst sl. sam-
þykkti svo króatíska fjármála-
eftirlitið tilboð Actavis upp á 
2,5 milljarða dali – en boltinn 
rúllar áfram...og Barr segist 
ætla að svara fyrir sig 8. sept-
ember...

Róbert Wessman, 
forstjóri Actavis. 
Keppni Actavis við 
Barr er geysihörð.

Gestur Jónsson hrl. og Jón Ásgeir Jóhannesson.

arra brota er kynnu að vera til 
rannsóknar.

Orðalag þessarar tilkynningar 
þar sem sagði „að ekki væri 
nægilega líklegt að sakfelling 
náist“ fór verulega fyrir brjóstið 
á Jóni Ásgeiri og verjanda hans 
Gesti Jónssyni sem töldu að í 
þessu orðalagi fælist ákveðin 
sakfelling af hálfu Sigurðar 
Tómasar, setts saksóknara. 

23. júlí

Bloomberg fjallar 
um Björgólf Thor
Umfjöllun um Björgólf Thor er 
stöðugt að aukast í þekktum 
erlendum fjölmiðlum sem fjalla 
um viðskipti. Þessa helgi var 
hálftíma viðtals- og heimild-
arþáttur um Björgólf Thor og 
alþjóðlega fjárfestingarstarfsemi 
hans sýndur á Bloomberg við-
skiptasjónvarpsstöðinni. Vinna 
við þáttinn hófst í júní og stóð 
yfir í sjö vikur.

27. júlí

Árni nýr 
forstjóri Eddu
Tilkynnt að Árni Einarsson væri 
nýr forstjóri Eddu útgáfu og hefði 
hafið störf. Hann tók við Páli 
Braga Kristjónssyni sem lét af 
störfum á síðasta aðalfundi. Þótt 
Árni hafi síðustu fimm árin ein-
beitt sér að eigin hótelrekstri er 
hann öllum hnútum kunnugur í 
útgáfu bóka. Hann starfaði meira 
en 20 ár hjá Máli og menningu, 
fram til ársins 2001, þar af í ell-
efu ár sem framkvæmdastjóri og 
sex ár sem sviðsstjóri verslunar-
sviðs.

30. júlí

Coca-Cola verðmæt-
asta vörumerkið
Morgunblaðið sagði frá því að 
Coca-Cola væri  verðmætasta 
vörumerki heims, fimmta árið í 
röð, samkvæmt árlegri könnun 
alþjóðlegu ráðgjafarstofnunar-
innar Interbrand. Vörumerki 
Coca-Cola er metið á 67 millj-
arða dala, sem svarar til 4.900 
milljarða króna. Microsoft er í 
öðru sæti á listanum, metið á 57 
milljarða dala, og IBM er metið 
á 56 milljarða dala. Finnski 
farsímaframleiðandinn Nokia 
komst aftur í hóp 10 verðmæt-
ustu vörumerkjanna, er í 6. sæti 
og metinn á 30 milljarða dala.
Tíu verðmætustu vörumerkin:

31. júlí

Tekjublað 
Frjálsrar verslunar
Tekjublað Frjálsrar verslunar 
kom út þennan dag en í blaðinu 

eru birtar tekjur 2.400 þekktra 
Íslendinga. Blaðið þykir gott 
upplýsingarit um vinnumark-
aðinn og þá ekki síst tekjur 
forstjóra stærstu fyrirtækja 
landsins, bankamanna, næst-
ráðenda og annarra millistjórn-
enda í stærstu fyrirtækjum 
landsins – og fleiri þekktra 
manna í atvinnulífinu. Blaðið er 
umdeilt og sitt sýnist hverjum 
um birtingu þessara upplýsinga 
sem unnar eru upp úr álagn-
ingarskrám sem skattstjórar 
leggja fram í endaðan júlí. 
Óvenjumiklar umræður urðu um 
Tekjublaðið að þessu sinni og 
vó þar þyngst að Morgunblaðið 
fjallaði af miklum þunga um 
laun, þróun launa og skattamál 
dagana á eftir.

Tekjublað Frjálsrar verslunar.

2. ágúst 

Spá minni 
hagnaði bankanna
Eftir methagnað bankanna á 
fyrri hluta ársins, gáfu fjármála-
sérfræðingar bankanna það út 
þennan dag að hagnaður bank-
anna yrði minni á síðari hluta 
þessa árs. 

Enda má segja að erfitt sé 
að toppa fyrri hlutann. Kaupþing 
banki, Landsbankinn, Glitnir 
og Straumur-Burðarás fjárfest-
ingabanki skiluðu þá samanlagt 

92 milljörðum króna hagnaði 
eftir skatta – borið saman við 54 
milljarða hagnað fyrstu sex mán-
uðina í fyrra.

Bankarnir fjórir högnuðust um 
92 milljarða á fyrri hluta ársins. 
Það verður erfitt að toppa það.

2. ágúst

Heimsferðir kaupa 
stærstu ferðaskrif-
stofu Finnlands
Stækkun Heimsferða undir for-
ystu Andra Más Ingólfssonar, 
eiganda og forstjóra félags-
ins, hefur verið með ólíkindum 
síðustu árin. Sagt var frá því 
þennan dag að Heimsferðir 
hefðu keypt stærstu ferðaskrif-
stofukeðju Finnlands, Matka 
Vekka Group, og þar með eru 
Heimsferðir orðnar fjórða stærsta 
ferðaskrifstofa á Norðurlöndum 
og er velta þeirra áætluð um 35 
milljarðar á þessu ári.
Árið 2005 keyptu Heimsferðir 
þrjár norrænar ferðaskrifstofur, 
Solresor í Svíþjóð, Solia í Noregi 
og Bravo Tours í Danmörku. 

Andri Már Ingólfsson.

1. Coca-Cola .....................  67 
2. Microsoft ......................  57
3. IBM ..............................  56
4. General Electric ............  48
5. Intel .............................. 32
6. Nokia ............................ 30
7. Toyota .......................... 28
8. Disney .......................... 28
9. McDonald’s .................. 27
10. Mercedes ..................... 22

Milljarðar
dala

Hreiðar Már Sigurðsson,
forstjóri Kaupþings banka.

2. ágúst

KB banki 
selur í Exista
Sagt var frá því að Kaupþing 
banki hefði selt 6,1% hlutafjár í 
Exista til 9 íslenskra lífeyrissjóða 
og ætti eftir viðskiptin um 14,8% 
í Exista. Til stendur að skrá 
Exista í Kauphöllina á Íslandi 
um miðjan þennan mánuð, sept-
ember, og verður félagið með 
næstmest eigið fé allra íslenskra 
fyrirtækja á markaðnum þegar 
það verður skráð. 
Bankinn innleysir um 5,7 millj-
arða hagnað af sölunni á þriðja 
ársfjórðungi. 

Í tilkynningu frá KB banka 
sagði að stefnt sé að því að 
selja af hlutafé bankans í Exista 
til fagfjárfesta í tengslum við 
skráningu Exista í Kauphöll 
Íslands og að helmingi þeirra 
hluta sem voru í eigu bankans 
fyrir þau viðskipti verði úthlutað 
til hluthafa í formi arðgreiðslna.

Öll þessi viðskipti eru liður í 
því að bankinn eigi óverulegan 
hlut í Exista og slíti þannig 
á þau krosseignatengsl sem 
erlend greiningarfyrirtæki gagn-
rýndu hann m.a. fyrir í „svörtum 
skýrslum“ fyrri hluta ársins.

7. ágúst

Marel kaupir 
Scanvægt 
á 10 milljarða
Sagt var frá því að Marel hefði 
keypt allt hlutafé í einum af 
keppinautum sínum, danska 
matvælavélaframleiðandanum 
Scanvægt International, fyrir um 
109 milljónir evra, sem svarar til 
um 10 milljarða króna.

Helstu áhrifin af kaupunum 
eru þau að velta Marel-samstæð-
unnar mun ríf-
lega tvöfaldast 
á þessu ári, 
2006, en áður 
hafði Marel 
keypt breska 
fyrirtækið AEW 
Delford.

Marel og 
Scanvægt eru 
bæði í fararbroddi í framleiðslu 
voga, flokkara, úrbeiningar- og 
snyrtiflæðilína, tölvustýrðra 
skurðarvéla og öflugs hugbún-
aðar til framleiðslustýringar í 
matvælaiðnaði.

Fyrirtækin tvö munu starfa 
áfram á markaði sem tvær 
aðskildar rekstrareiningar með 
sín eigin vörumerki.

Lárus Ásgeirsson, fram-
kvæmdastjóri sölu- og mark-
aðssviðs Marel, mun leiða 
starfsemi Scanvægt, ásamt 
Erik Steffensen núverandi fram-
kvæmdastjóra. 

Seljandi Scanvægt, Lars 
Grundtvig og fjölskylda hans, 
eignast með þessum viðskiptum 
18% hlut í Marel og verða þriðji 
stærsti hluthafi fyrirtækisins.

Hjá Marel samstæðunni 
starfa nú yfir 2.000 starfsmenn, 
þar af um 350 á Íslandi, um 795 
í Danmörku, 380 í Bretlandi, auk 
starfsmanna á yfir 30 söluskrif-
stofum víða um heim.

9. ágúst

Um 2.200
framteljendur
eingöngu með 
fjármagnstekjur
Í þeim miklu umræðum, sem 
urðu um launamál forstjóra 
og fjármagnstekjur í kjölfar 
Tekjublaðs Frjálsrar verslunar, 
birti Morgunblaðið afar merki-
lega frétt um að nær 2.200 
framteljendur á Íslandi, einstakl-
ingar og samskattað sambúð-
arfólk og hjón, hefðu eingöngu 
fjármagnstekjur. Embætti rík-
isskattstjóra vann þessar tölur 
fyrir Morgunblaðið.

Þá kom fram í fréttinni að 
rúmlega 6.600 framteljendur, 4% 
allra sem töldu fram, hefðu haft 
hærri fjármagnstekjur en launa-
tekjur á síðasta ári – og hefði 
þeim, sem væru í þessari stöðu, 
fjölgað um rúmlega 1.660 frá 
árinu 2000.

Áréttað skal að þeir ein-
staklingar, sem hafa eingöngu 
fjármagnstekjur og engar 
aðrar tekjur og lifa af fjármála-
starfsemi, greiða 10% fjármagns-
tekjuskatt af sinni innkomu, en 
þeir sem hafa launatekjur greiða 
36,72% í tekjuskatt og útsvar.

9. ágúst

9 þúsund hjón með 
að jafnaði 6 milljónir
í tekjur af sölu 
hlutabréfa
Gluggum frekar í viðtal 
Morgunblaðsins við Indriða H. 
Þorláksson ríkisskattstjóra. Þar 
kemur fram að fjármagnstekjur á 
Íslandi í fyrra voru 120 milljarðar 
króna og að meira en helmingur 
af þessum fjármagnstekjum 

er hagn-
aður af sölu 
hlutabréfa og 
fimmtungur 
er arður af 
hlutabréfum.

Að sögn 
Indriða höfðu 
rúmlega níu 
þúsund fjöl-

skyldur tekjur af sölu hlutabréfa 
á síðasta ári, varlega áætlað 
um 6 milljónir króna á hverja 
af þessum fjölskyldum að með-
altali, þó ólíklegt sé að þessum 
gæðum sé jafnt skipt. Um 40 
þúsund fjölskyldur höfðu arð af 
eign slíkra bréfa. 

9. ágúst

Tæplega 26 
þúsund 
einkahlutafélög
Enn vísum við í umrætt viðtal við 
Indriða í Morgunblaðinu. Fram 
kemur að sprenging hafi orðið í 
fjölda einkahlutafélaga. Núna eru 
tæplega 26 þúsund einkahluta-
félög skráð hjá ríkisskattstjóra 
en í fyrra voru þau rúmlega 22 
þúsund og um 20 þúsund árið 
2004. 

Stærstur hluti þessara einka-
hlutafélaga er stofnaður utan 
um rekstur einyrkja. Þeir stofna 
félögin utan um tekjurnar sem 
þeir vinna sér inn. Það eru 
einkum iðnaðarmenn, tann-
læknar, læknar, lögfræðingar 
og þeir sem standa í fjármála-
starfsemi sem stofna félög utan 
um sjálfa sig.

Fram kemur að aukinn fjöldi 
einstaklinga, sem hafa eingöngu 
fjármagnstekjur eða hafa stofnað 
einkahlutafélög um sinn rekstur 
og greiða frekar fjármagnstekju-
skatt en tekjuskatt og útsvar, 
skapar ákveðið ójafnvægi hjá 
sveitarfélögunum og er áætlað 

Indriði H. 
Þorláksson. 

Hörður 
Arnarson, 
forstjóri Marels.

að þau verði af um einum millj-
arði króna vegna þessa.

10. ágúst

Xavier Govare ráð-
inn forstjóri Alfesca
Xavier Govare hefur verið ráðinn 
forstjóri Alfesca. Govare hefur 
verið forstjóri Labeyrie, dótt-
urfélags Alfesca, frá árinu 2002. 
Var það sameiginleg ákvörðun 
stjórnar og framkvæmdastjórnar 
Alfesca að færa stjórn félags-
ins nær mörkuðum þess. Jakob 
Óskar Sigurðsson, fyrrum for-
stjóri Alfesca, hefur látið af 
störfum eftir tveggja ára starf 
hjá félaginu.

11. ágúst

Arnaldur 
selur og selur
Arnaldur 
Indriðason 
er sannur 
metsöluhöf-
undur. Forlag 
Arnaldar, Edda 
- útgáfa, hefur 
tilkynnt að 
selst hafi hér 

heima og erlendis vel á þriðju 
milljón eintaka af skáldsögum 
Arnaldar.

12. ágúst

Exista eykur hlut 
sinn í Bakkavör
Sagt var frá því að Exista hefði 
aukið hlut sinn í Bakkavör Group 
um 4,1% og ætti eftir kaupin 
30,8% af heildarhlutafé félags-
ins. Kaupverðið var um 4,5 millj-
arðar króna. Exista keypti um 
87,9 milljónir hluta í Bakkavör á 
genginu 51 króna á hvern hlut.

15. ágúst

Glitnir kaupir 45% 
hlut í norsku fjár-
málafyrirtæki
BNbank, sem er alfarið í eigu 
Glitnis, hefur keypt 45% hlut í 
Norsk Privatøkonomi. Fyrirtækið 
veitir sérhæfða fjármálaþjónustu 
víðs vegar um Noreg og er með 
90 starfsmenn í 12 borgum og 
bæjum. 

Norsk Privatøkonomi, sem 
nýlega öðlaðist leyfi til verð-
bréfamiðlunar, veitir margvíslega 
fjármálaráðgjöf, t.d. við gerð 

Allt í röð 
og reglu!

Sigurður G. Guðjónsson.

Arnaldur 
Indriðason.

26. ágúst 

SIGURÐUR G. OG FLEIRI KAUPA 
ÚTGÁFU FRÓÐA
Sigurður G. Guðjónsson, hæstaréttarlögmaður og stjórnarfor-
maður Árs og dags, útgáfufélags Blaðsins, stendur í ströngu 
á fjölmiðlamarkaðnum. Hann er einn helsti eigandi Íslendinga-
sagnaútgáfunnar ehf. sem hefur keypt útgáfuréttin á öllum tíma-
ritum Fróða. Tímaritin verða gefin út undir heiti útgáfufélagsins 
Birtíngs. Eigendur Birtíngs eru Sigurður G. Guðjónsson, Elín 
Ragnarsdóttir, framkvæmdastjóri Fróða, og Mikael Torfason, 
aðalritstjóri Fróða.

fjárhagsáætlana, sparnaðarleiðir, 
skattaráðgjöf, ráðgjöf vegna 
erfðamála, lífeyrissparnað og 
ýmsa aðra fjármálaráðgjöf.

15. ágúst

Úrskurður FME 
í máli SPH ógiltur
Nokkrar 
umræður urðu 
um úrskurð 
kærunefndar 
vegna ákvarð-
ana Fjármála-
eftirlitsins, 
FME. Kæru-
nefndin felldi 
úr gildi úrskurð 
FME um að hópur stofnfjáreig-
enda sparisjóðnum færi ekki 
með meira en 5% atkvæðisréttar 
í Sparisjóði Hafnarfjarðar. Í nið-
urstöðu kærunefndar kom fram 
að verulegir annmarkar væru 
á málsmeðferðinni auk þess 
sem FME væri óheimil meðferð 
málsins á meðan það væri til 
meðferðar hjá öðru stjórnvaldi. 
Rannsókn Fjármálaeftirlitsins 
gekk út á það hvort myndast 
hefði virkur eignarhlutur í SPH 
en tilkynna verður það áður til 
Fjármálaeftirlitsins hvort fjár-
festar ætla að mynda virkan 
eignarhluta í fjármálafyrirtækjum.

Bjarni Ármannsson.

17. ágúst

Bjarni kaupir í Glitni 
fyrir 905 milljónir 
Tilkynnt var að Landsýn 
ehf., félag í eigu Bjarna 
Ármannssonar, forstjóra Glitnis, 
hefði keypt 50 milljón hluti í 
bankanum á genginu 18,1, sem 
var lokagengi Glitnis í Kauphöll 
Íslands þennan dag. Kaupverðið 
er því 905 milljónir króna. Þá 
var greint frá því að auk Bjarna 
gerðu fimm framkvæmdastjórar 
Glitnis kaupréttarsamninga 
við bankann á sama gengi til 
þriggja ára.

1. september

Þórólfur Árnason 
í mál við Icelandic 
Group
Fréttablaðið skýrði frá því að 
Þórólfur Árnason, fyrrverandi 
forstjóri Icelandic Group og 

núverandi forstjóri Skýrr, hefði 
höfðað mál á hendur Icelandic 
Group vegna vanefnda á kaup-
rétti á hlutabréfum á þeim tíma 
sem hann var forstjóri félagsins. 
Þórólfur og lögfræðingur hans, 
Kristinn Bjarnason, er sagðir 
reiðubúnir til að fara með málið 
fyrir gerðardóm en Icelandic 
Group hefur ekki fallist á það. 
Icelandic Group hefur farið fram 
á að málinu verði vísað frá. 
Þórólfur varð forstjóri Icelandic 
Group í júnímánuði í fyrra en lét 
síðan þar af störfum þegar líða 
tók á haustið.

Þórólfur Árnason.

1. september

Hreinn til Anza
Hreinn Jakobsson, fyrrverandi 
forstjóri Skýrr, hefur verið ráðinn 

Hreinn Jakobsson.

forstjóri Anza og tekur hann þar 
við af Guðna B. Guðnasyni sem 
hefur stýrt uppbyggingu fyrirtæk-
isins.

Anza var stofnað árið 1997. 
Starfsmenn eru 85 og ársvelta 
fyrirtækisins eru um 900 millj-
ónir. Aðaleigandi Anza er Síminn. 

3. september

Yfir 300 nýttu sér
kaupréttarsamninga
Morgunblaðið sagði frá því að á 
síðasta ári hefðu 301 einstakl-
ingur keypt hlutabréf og hagnast 
við það um rösklega 1,3 millj-
arða króna. Þetta er fjórfalt meiri 
hagnaður en á árinu 2004 þegar 
93 einstaklingar högnuðust um 
tæplega 317 milljónir. Embætti 
ríkisskattstjóra vann þessar upp-
lýsingar fyrir Morgunblaðið.

Marinó átti sjálfur frumkvæði
Í 5. tbl. Frjálsrar verslunar í endaðan 
júní var í dálknum Dagbók sagt frá 
því að Marinó Guðmundsson, forstjóri 
Sjóklæðagerðarinnar (66°Norður), hefði 
hætt að ósk stjórnar félagsins. Þetta er 
rangt. Marínó átti sjálfur allt frumkvæði 
að því að hætta en ekki stjórnin. 

Vegna þessa vill stjórn Sjóklæða-
gerðarinnar að eftirfarandi sé birt: „Hið 
rétta er að forstjóri félagsins, Marinó 

Guðmundsson, bar það upp að fyrra 
bragði við stjórn að hann hefði hug á að 
skipta um starf. Vegna þess hefur verið 
gert samkomulag um starfslok hans, sem 
full sátt er um með stjórninni og forstjór-
anum.”

Marinó hóf störf hjá Kaupþingi banka 
hinn 1. september sl. Hann var um árabil 
framkvæmdastjóri fjármála hjá Íslenska 
útvarpsfélaginu – en þar áður starfaði 
hann í bankaheiminum í Bretlandi.

LEIÐRÉTTINGAR: Tekjublaðið
Þau leiðu mistök urðu í Tekjublaði Frjálsrar 
verslunar að Þorsteinn Þorsteinsson, 
skólameistari Fjölbrautaskólans í Garðabæ, 
var sagður með 939 þúsund kr. í tekjur á 
mánuði að jafnaði á síðasta ári. Hið rétta er 
að tekjur hans voru 612 þús. kr. á mánuði. 
Mistökin urðu við skráningu upp úr álagning-
arskránni á skattstofunni þar sem horft var 
til álagðs tekjuskatts í stað útsvars. Frjáls 
verslun biður Þorstein afsökunar á þessum 
mistökum.

Jónas Fr. 
Jónsson.

31. júlí

Allir munu 
tapa miklu fé
Meldingar og skeytasend-
ingar í fríblaðastríðinu í 
Danmörku hafa verið miklar 
í allt sumar. En lítum á það 
sem Mads Dahl Andersen, rit-
stjóri Söndagsavisen, hafði um 
blaðastríðið að segja við danska 
viðskiptablaðið Börsen í end-
aðan júlí. Þar sagði hann að allir 
blaðaútgefendur í Danmörku 
myndu tapa miklu fé á þessu 
stríði. Stóru fríblöðin þrjú þó 
langmestu – og aðeins eitt 
þeirra lifa samkeppnina af. Þá 
telur hann að annað tveggja 
núverandi fríblaða muni lifa af 
stríðið. Loks segir hann að hans 
blað, Söndagsavisen, muni verða 
mjög fyrir barðinu á blaðastríð-
inu.

16. ágúst

Tap Dagsbrúnar 
kætti Dani
Það varð vendipunktur í 

umræðunni um fríblaðastríðið 
í Danmörku þegar Dagsbrún 
kynnti milliuppgjör sitt þar 
sem fram kom að félagið hefði 
tapað 1,5 milljörðum króna 
á fyrri hluta ársins. Í tilkynn-
ingunni kom fram að afkoma 
fjölmiðlahluta félagsins hefði 
verið lakari en gert var ráð fyrir 
vegna minni auglýsingasölu í 
ljósvakamiðlum og taprekstrar 
DV. 

Það var ekki aðeins tap 
Dagsbrúnar sem frændur vorir 
Danir tóku eftir – heldur var 
það miklu fremur að kynnt var 
stofnun sérstaks sjóðs, fjárfest-
ingasjóðsins Dagsbrun Media 

fond, sem ætti að standa 
straum af Nyhedsavisen í 
Danmörku. Það sem meira var; 
Dagsbrún ætlaði ekki að leggja 
nema 600 milljónir króna í 
sjóðinn og vera minnihlutaeig-
andi – en reka sjóðinn engu 
að síður og fá af því þóknunar-
tekjur.

Það þarf ekki mörg orð um 
að Danir og danska pressan 
spurðu sig strax að því hvort 
Dagsbrún væri að gefast upp 
í fríblaðastríðinu, nánast áður 
en það væri byrjað. Danska 
pressan varð þess fullviss að 
Dagsbrún væri að renna á rass-
inn með Nyhedsavisen.

16. ágúst

„Dato ekki 
gott blað“
Það var fríblaðið Dato sem 
vann keppni hinna þriggja stóru 
blaða um að koma fyrst út – en 
Berlingske Officin gefur það 
út. Haft var eftir einum helsta 
fjölmiðlasérfæðingi Dana að 
hann væri ekki hrifinn af Dato 
og blaðið bætti engu við danska 
blaðamennsku. Hann sagði 
blaðið verra en fríblöðin metroX-
press og Urban en að ritstjórinn 
næði því markmiði sínu að hægt 
væri að lesa blaðið á 10 mín-
útum við morgunverðarborðið.

FRÍBLAÐASTRÍÐIÐ Í DANMÖRKU
Fríblaðastríð í Danmörku hefur verið eitt af málum málanna í 

viðskiptalífinu og fá mál jafnmikið rædd manna á meðal hér 

heima og í Danmörku. Segja má að danskur blaðamarkaður 

nötri vegna þess stríðs sem Dagsbrún hrinti af stað með því 

að boða til útgáfu á Nyhedsavisen í október nk. Nú blasir 

við að gefin verða út þrjú stór og útbreidd fríblöð í stærstu 

bæjum og borgum landsins. Nyhedsavisen (Dagsbrún), Dato í 

eigu Berlingske Officins (Orkla Media) og 24 timer í eigu JP/

Politikens Hus. Fyrir eru tvö fríblöð, Urban og metroXpress, 

sem dreift hefur verið á lestarstöðvum, í strætisvögnum, í 

verslunum og öðrum þeim stöðum þar sem auðvelt er að 

ná sér í eintak. Þá hefur helgarblaðið Söndagsavisen verið 

gefið út í 2,5 milljónum eintaka og verið dreift frítt í hús. 

Upphaf þessa stríðs er að Dagsbrún reyndi að kaupa norska 

blaðarisann Orcla Media sem gefur út Berlingske Tidende og 

fríblaðið Urban, sem dreift hefur verið á lestarstöðvum. Það 

tókst ekki og því næst boðaði Dagsbrún útgáfu eigins blaðs; 

Nyhedsavisen.

Danir ættu að hafa úr mörgu að moða á fríblaðamarkaðnum á næstunni.

16. ágúst

Veik staða danskra 
útgefenda
Orð Gunnars Smára Egilssonar á 
vefsíðu Berlingske Tidende um 
að staða danskra blaðaútgef-
anda væri veik var ekki beint til 
að kæta Dani. Hann sagði að 
Danmörk hefði orðið fyrir valinu 
til útgáfu fríblaðs vegna þess 
að útgáfufélögin þar stæðu ekki 
styrkum fótum og hefðu ekki 
efni á að tapa miklu fé í dag-
blaðastríði, það hefði Dagsbrún 
hins vegar.

18. ágúst

Baugur hinn raun-
verulegi útgefandi 
Nyhedsavisen
Þegar Danir voru þess fullvissir 
að Dagsbrún væri að renna 
á rassinn með Nyhedsavisen 
kom Þórdís Sigurðardóttir, 
stjórnarformaður Dagsbrúnar, 
fram á sjónarsviðið og lýsti 
því yfir að Baugur myndi 
tryggja útgáfu á Nyhedsavisen. 
Fjárfestingasjóðurinn Dagsbrun 
Mediafond myndi byrja með 4,8 
milljarða króna og þar af legði 
Dagsbrún fram 600 milljónir 
en Baugur 1,2 milljarða og ef 
fleiri fjárfestar fengjust ekki að 

sjóðnum myndi Baugur engu að 
síður tryggja útgáfuna.

18. ágúst

Gengi bréfa 
Dagsbrúnar tók dýfu
Hálfsársuppgjör Dagsbrúnar 
virðist hafa valdið miklum von-
brigðum og lækkaði gengi bréfa 
félagsins um 9,6% í Kauphöll 
Íslands daginn eftir að upp-
gjörið var kynnt. Tap tímabilsins 
nam um 1,5 milljörðum króna. 
Milliuppgjörið og lækkun á gengi 
bréfa í félaginu urðu til þess að 
alls kyns kjaftasögur komust á 
flug í bænum um að baklandið í 
Dagsbrún væru ekki alls kostar 
ánægt með framvindu mála.

29. ágúst

Gunnar Smári 
hættir sem forstjóri 
Dagsbrúnar
Það þóttu mikil tíðindi þegar 
tilkynnt var að „arkitektinn að 
fríblaðastríðinu í Danmörku“, 
Gunnar Smári Egilsson, forstjóri 
Dagsbrúnar, hefði skyndilega 
látið af því starfi eftir aðeins 
8 mánuði sem forstjóri og að 
hann myndi veita hinum nýja 
fjárfestingarsjóði, Dagsbrun 
Mediafond, forstöðu og einbeita 

sér að blaðastríðinu í Danmörku. 
Árni Pétur Jónsson, forstjóri Og 
Vodafone, tók við forstjórastarf-
inu af Gunnari. 

31. ágúst

Jón Ásgeir 
stígur fram
Þá var komið að þungavigt-
armanninum sjálfum, Jóni 
Ásgeiri Jóhannessyni, for-
stjóra Baugs. Hann sagði við 
Börsen að Baugur væri tilbúinn 
til að leggja fram mikið fé í 
Nyhedsavisen og að Dagsbrun 
Mediafond, myndi strax frá 
byrjun hafa 400 milljónir 
danskra króna, eða um 4,8 millj-
arða íslenskra króna, til að spila 
úr til útgáfu Nyhedsavisen – fjár-
hæð sem Baugur ábyrgðist.

En það var ekki allt. Jón 
Ásgeir bætti við að meira fé 
yrði lagt í sjóðinn ef þess þyrfti 
og að hægt yrði að auka féð í 
sjóðnum í 800 milljónir danskra, 
eða rúma 9,6 milljarða íslenskra 
króna. 

Fram kom í viðtalinu við 
Börsen að verið væri að skoða 
blaðamarkaði í fleiri löndum, 
eins og á hinum Norðurlöndunum 
og Hollandi.

Þá sagði Jón Ásgeir að hlutur 
fjölmiðlunar í Baugi ætti eftir að 
aukast verulega á næstu árum.

4. september

Segir Dagsbrún 
skorta fjárhagslega 
burði
Skæðadrífurnar halda áfram 
í fríblaðastríðinu. Jón Ásgeir 
var ekki fyrr búinn að lýsa yfir 
miklum stuðningi Baugs við 
Nyhedsavisen þegar sagt var 
frá því að Jön Astrup Hansen, 
hagfræðingur og fyrrverandi 
framkvæmdastjóri Föroya 
Banki, hefði skrifað grein í 
tímarit danska blaðamanna-
félagsins, Journalisten, þar 
sem hann segir augljóst að 
Dagsbrún skorti fjárhags-
lega burði til að standa að 
Nyhedsavisen. Þá metur hann 
ekki stuðning Baugs mikils í 
greininni.

5. september

Biðjist afsökunar!
Grein Jörn Astrup Hansen í 
Journalisten um Nyhedsavisen, 
Baug og Dagsbrún vakti 
ekki mikla lukku í herbúðum 
Nyhedsavisen. Blaðið krafðist 
þess að Journalisten bæðist 
afsökunar á skrifum manns-
ins og sagði að það hefði ekki 
verið góð blaðamennska sem 
þarna birtist í tímariti danska 
blaðamannafélagsins.

Gunnar Smári Egilsson.                    Þórdís Sigurðardóttir.                        Árni Pétur Jónsson.                          Jón Ásgeir Jóhannesson.

H
jördís er viðskiptafræðingur og 
löggiltur endurskoðandi. Áður 
en  hún stofnaði fyrirtækið ásamt 
fleirum vann hún meðal annars í 

nokkur ár hjá KPMG og hjá Eimskip þar 
sem hún var yfirmaður fjárreiðna, gæða-
mála, starfsmannastjóri og framkvæmda-
stjóri lífeyrissjóðs fyrirtækisins. 

„Ég sagði upp árið 2002 og ákvað að 
söðla um. Ég var í rauninni ekki viss um 
hvað ég vildi gera í lífinu. Ég var búin að 
ráða mig í endurskoðun hjá einu af þessum 
stóru fyrirtækjum og ætlaði að gerast sér-
fræðingur í skattamálum. Eftir vandlega 
umhugsun ákvað ég að hætta við það og 
hefja þennan rekstur; ef ekki núna þá 
aldrei. Ég hef mikinn áhuga á heilsu og 
hollustu og trúi því einlæglega að fólk geti 
sjálft haft mikil áhrif á heilsufar sitt með 
því m.a. að tileinka sér hollt og gott mat-

aræði og borða bætiefni. Ég var sannfærð 
um að það væri tækifæri á þessu sviði og 
taldi þörf fyrir fyrirtæki sem byði upp á 
heildstæða þjónustu á þessu sviði.“

Hjördís og Guðrún Margrét Hannesdóttir 
stofnuðu fyrirtækið ásamt öflugum hópi 
starfsmanna. Maður lifandi var opnaður 
við Borgartún í september árið 2004. Í 
október ári síðar var annar staður opnaður 
við Hæðarsmára í Kópavogi.

Starfsmenn eru rúmlega 40.

Flytja sjálf inn vöruna
„Við hugsum reksturinn fyrst og fremst út 
frá þremur grunnþáttum. Í fyrsta lagi er 
um að ræða rekstur verslana með lífrænar 
matvörur af fjölbreyttasta tagi. Í öðru lagi 
er boðið upp á tilbúna rétti, heita og kalda, 
sem fólk borðar á staðnum eða tekur með 
sér. Í þriðja lagi rekum við öfluga fræðslu-

starfsemi og leggjum mikið upp úr því 
að vera með mikinn fjölbreytileika á því 
sviði svo sem fyrirlestra og matreiðslunám-
skeið. 

Ég tel að við séum með ákveðna sér-
stöðu með því að blanda saman þessum 
þremur meginstoðum í rekstrinum. Ég er 
sannfærð um að þessi nálgun sé góð, að 
hún eigi eftir að vaxa og dafna og gæti í 
rauninni átt við mjög víða.“ Hér er Hjördís 
að tala um útlönd. „Það hafa margir boðið 
okkur þátttöku í slíku en við viljum stíga 
varlega til jarðar og gera vel það sem við 
erum að gera. Það er aðalatriðið. Þetta er 
ungt fyrirtæki og þau eru mörg verkefnin 
sem við höfum ekki náð að klára og sem 
við viljum gera betur.“

Hjördís segir að tveir þriðju hlutar velt-
unnar séu í verslununum en einn þriðji 
hluti í veitingarekstrinum.

Með hollustu og heilsuna í huga:

TEXTI: SVAVA JÓNSDÓTTIR
MYND: GEIR ÓLAFSSON 

Rekstur fyrirtækisins Maður lifandi skiptist í þrjá þætti: 
Verslanir með lífrænar matvörur, veitingastaði og ýmiss 
konar námskeið og fræðslu. Hjördís Ásberg, einn eig-
endanna, segist sannfærð um að miklir vaxtamöguleikar 
séu á þessu sviði.

TRÚ EIGIN 
SANNFÆRINGU

H J Ö R D Í S  Í  M A Ð U R  L I F A N D I

„Við þurfum að flytja inn mikið af okkar 
vöru. Við fundum fljótt að það var vanda-
mál að treysta á innlendan markað þar sem 
ekki var hægt að treysta vöruframboðinu 
sem er þó vissulega alltaf að batna. Við 
leggjum jafnframt metnað okkar í að bjóða 
líka það sem aðrir eru að bjóða, þannig að 
við erum með fjölbreytt vöruúrval.“

Hráefnið í eldhúsinu er lífrænt að 
stórum hluta en Hjördís segir að það komi 
alltaf að því að það þurfi að nota eitthvað 
sem er ekki lífrænt. „Það er mjög erfitt að 
standast þær kröfur að vera með allt líf-
rænt á vissum árstímum.“

Innfluttu, lífrænu vörurnar eru að 
stærstum hluta frá Þýskalandi en jafnframt 
frá Hollandi, Bretlandi, Frakklandi, Ítalíu, 
Sviss og Danmörku. „Við leggjum mikla 
áherslu á að vörunum fylgi stimpill sem 
vottar að þær séu lífrænt ræktaðar því að 

annars veit fólk ekki hvað það er í raun og 
veru að láta ofan í sig.“

Ganga sífellt lengra
Margir fagmenn vinna hjá Manni lifandi. 
Í þeim hópi eru matreiðslumenn sem að 
sögn Hjördísar eru með mikla reynslu og 
þekkingu. Boðið er upp á rétt dagsins, sem 
er alltaf heitur, auk þess sem kaldir réttir 
eru í boði. Fjölbreytnin er mikil.

„Við erum sífellt að reyna að gera betur 
og efla starfsemina þannig að hún vaxi og 
dafni. Þeir sem byrja á því að feta holl-
ustuleiðina snúa ekki við ef svo má að orði 
komast. Það er mín reynsla. Ég sé það á 
viðskiptavinum okkar að þeir ganga sífellt 
lengra í hollustunni. Fólk finnur muninn. 
Sumir borða hjá okkur á hverjum degi 
og aðrir kaupa vörur hjá okkur og elda 
heima hjá sér. Þeir eru margir sem segja 

okkur frá breyttu lífi. Sumir þjást af alls 
konar kvillum og veikindum eða kljást við 
aukakílóin. Þetta fólk finnur fyrir breyttri 
líðan þar sem það borðar ekki lengur mat 
með aukaefnum, hvítum sykri og hvítu 
hveiti. Við seljum ekkert með þeim efnum 
í. Við reynum að passa þessa þætti og erum 
ströng hvað við veljum. Oft erum við að 
neita einhverju sem við vitum að myndi 
seljast vel einfaldlega vegna þess að það 
uppfyllir ekki kröfur okkar. Við leggjum 
mikla áherslu á að vera trú okkar sannfær-
ingu. Við teljum að það skili sér þegar upp 
er staðið.“

Eins og áður hefur komið fram er boðið 
upp á ýmiss konar fyrirlestra og námskeið 
hjá Manni lifandi. Á meðal fyrirlestra næstu 
mánuðina má nefna fyrirlestur Helga Valdi-
marssonar prófessors um þarmaflóruna 
og heilbrigði, Kolbrún Björnsdóttir, grasa-
læknir fjallar um fæðu og jurtir sem styrkja, 
Benedikta Jónsdóttir heilsuráðgjafi fjallar 
um heilbrigði og hamingju, dr. Sigmundur 
Guðbjarnason fjallar um lífvirk náttúruefni 
í grænmeti og öðrum heilsujurtum og Krist-
björg Kristmundsdóttir jógakennari fjallar 
annars vegar um kundalini-hugleiðslu og 
hins vegar um hvernig blómadropar og 
jóga geta styrkt okkur. Haldinn verður fyr-
irlestur í nafni Jane Plant prófessors sem 
komið hefur fram með kenningar um það 
hvers vegna brjóstakrabbamein er algengt 
á Vesturlöndum – en ekki í Asíu. Guðjón 
Bergmann jógakennari heldur fyrirlestur 
og Haraldur Magnússon osteopati fjallar 
um sætuefnið aspartam. Síðast en ekki 
síst verða reglulega haldin matreiðslunám-
skeið sem meistarakokkar hjá Manni lif-
andi sjá um. 

„Ég hef mikinn áhuga á 
heilsu og hollustu og trúi því 
einlæglega að fólk geti sjálft 

haft mikil áhrif á heilsufar sitt 
með því m.a. að tileinka sér 

hollt og gott mataræði og 
borða bætiefni.“

Reksturinn skiptist 
í þrjá þætti: Verslun 

með lífrænar matvörur, 
veitingastaði og ýmiss 

konar námskeið og 
fræðslu.

R
ekstur Fróða hefur verið erfiður 
í gegnum árin og oft hefur verið 
taprekstur á útgáfunni. Nýir eig-
endur eru alls óbangnir. „Tap-

rekstur getur verið í hvaða atvinnugrein 
sem er,“ segir Sigurður. „Ég hef komið 
að rekstri fjölmiðla í mörg ár og stundum 
hafa menn grætt mikið á rekstri þeirra og 
stundum hafa menn tapað miklu. Þetta 
er alltaf spurningin um að sníða sér stakk 
eftir vexti og haga rekstrinum í samræmi 
við gildandi reglur í landinu. Þá ætti að vera 
hægt að láta tímaritaútgáfu ganga upp. Ætli 
það sé ekki fyrst og fremst spurning um 
að einbeita sér að rekstrinum. Halda aftur 
af kostnaði. Ef menn sleppa kostnaði úr 
böndunum má ugglaust setja hvaða fyr-
irtæki sem er á hausinn, nema þau sem eru 
í einokunaraðstöðu. Áætlanir okkar gera 
ekki ráð fyrir því að við töpum á þessari 
starfsemi.“

Sigurður segir að til að tímaritaútgáfa 
skili arði þurfi að vera eftirsóknarvert efni 
í tímaritunum. „Galdurinn við fjölmiðla er 

„Við þekkjum sölutölurnar frá gamalli tíð og teljum okkur því geta gert raunhæfar áætlanir. 
Þær áætlanir, sem við höfum gert, eiga að skila Birtíngi réttum megin við strikið.“

Nýir eigendur hafa tekið við 
tímaritaútgáfu Fróða sem 
nú heitir Birtíngur – með 
„í“. Sigurður G. Guðjónsson, 
einn af nýju eigendunum, 
segir að útgáfustarfsemin 
verði efld á næstu miss-
erum og að áætlanir fyrir 
næsta ár séu réttum megin 
við strikið.

BYRJAÐ MEÐ  HREINT BORÐ

BYRJAÐ MEÐ  HREINT BORÐ

að vera með skemmtilegt, fjölbreytt, upp-
lýsandi, gagnrýnið og fróðlegt efni. Það er 
það sem skiptir máli. Það verður alltaf að 
skipa liðið því fólki sem maður telur að sé 
líklegt til þess að búa til þá fjölmiðla sem 
maður vill að séu búnir til. Það er að segja 
fjölmiðla sem eru eftirsóttir. Það þarf að 
vera með fólk sem er líklegt til að fram-
fylgja þeirri stefnu sem félagið hefur varð-
andi útgáfuna.“

Um 20.000 áskrifendur
Sigurður, Elín Guðrún Ragnarsdóttur, 
framkvæmdastjóri fyrirtækisins, og Mikael 
Torfason aðalritstjóri eiga Birtíng.

Birtíngur keypti útgáfuréttinn á tíma-
ritum Fróða en ekki félagið sjálft. „Það er 
betra fyrir okkur, enda ýmis ágreiningsmál 
óleyst milli  Fróða og þrotabúsins sem átti 
útgáfuréttinn á undan Fróða. Inn í þann 
ágreining vildum við ekki blanda okkur. 
Við vildum byrja með hreint borð og þetta 
var einfaldasta leiðin til þess.“

Áætlanir eru um að efla útgáfustarfsem-
ina og bendir Sigurður á að það felist í ýmsu. 
„Við ætlum ekki að fjölga tímaritunum. Í 
það minnsta ekki fyrst í stað. Hins vegar 
gæti orðið breyting á þeim. Það er hlutur 
sem þarf að skoða hverju sinni og það er 
vinna sem er að fara í gang. Áskrifendur að 
tímaritunum eru rúmlega 20.000 og það má 
ugglaust efla sölu tímarita til þeirra.“

Aðspurður um nýja nafnið – Birtíngur 
– segir Sigurður að það sé fyrst og fremst 
fallegt nafn og bendir á að það sé skrifað 
upp á rithátt Laxness – með „í“. „Þeir 
sem hafa lesið sögu Voltaires í þýðingu 
Halldórs Laxness vita að sú saga er bæði 
fyndin og fróðleg og í henni er mikil ádeila 
á stjórnarhætti þess tíma. Við viljum að 
tímarit Birtíngs verði skemmtileg, fróðleg, 
upplýsandi og gagnrýnin án þess að meiða 
nokkurn mann.“

Úr eigin vasa
Sigurður útskrifaðist úr lagadeild Háskóla 
Íslands árið 1981. Hann fór að vinna í 
tengslum við fjölmiðla árið 1988 og síðan 
þá hefur hann unnið meira og minna sem 
lögfræðingur fyrir eigendur fjölmiðla, setið 
í stjórnum þeirra og komið að rekstri 
þeirra. 

„Ég var fyrst lögfræðingur Íslenska 
útvarpsfélagsins þegar það rak bara Bylgj-
una. Síðan varð ég lögfræðingur Íslenska 
útvarpsfélagsins og Stöðvar 2 eftir að þau 
félög sameinuðust. Ég varð eigandi í því 
félagi árið 1990 til ársins 2004 þegar nýir 
eigendur tóku við rekstrinum.

Ég var nýhættur í starfi framkvæmda-
stjóra hjá Norðurljósum þegar við Karl 
Garðarsson skoðuðum hvaða möguleikar 
væru á íslenskum fjölmiðlamarkaði. Fróði 
var það fyrsta sem okkur datt í hug að 
skoða. Það varð ekkert úr samningum þá. 
Í framhaldi af því fórum við að vinna að 
útgáfu Blaðsins sem varð að raunveruleika 
6. maí 2005. Við seldum helmingshlut í 
því til Árvakurs í desember síðastliðnum. 
Á endanum kláruðum við Elín Guðrún 
samninga við eigendur Fróða um að kaupa 
útgáfuréttinn á tímaritunum.“

Sumir hafa velt því fyrir sér hvort Sig-
urður hafi sjálfur keypt útgáfuréttinn eða 
hvort einhverjir aðrir standi þar að baki. „Ég 
geri þetta sjálfur með fólki sem ég treysti 
og þekki af góðu einu frá árum mínum sem 
framkvæmdastjóri Norðurljósa. Líkt og  ég 
gerði þegar ég fjárfesti í Ári og degi, útgef-
anda Blaðsins. Þegar við Karl Garðarsson 
og Steinn Kári Ragnarsson vorum að ýta 
því félagi úr vör var því haldið fram að á 
bak við okkur stæðu einhverjir fjársterkir 
aðilar sem ekki vildu láta bendla sig við 
félagið, því að ekki ættum við neina pen-
inga og gætum því ekki lagt fé til félagsins. 
Ætli þetta sé ekki sama gamla lumman 

afturgengin. Við borguðum hlutafé okkar í 
Ári og degi úr eigin vasa og fengum ágætis 
ávöxtun á það þegar við seldum helming 
þess hálfu ári síðar.“

Raunhæfar áætlanir
Sigurður er nú orðinn einn stærsti eig-
andi Birtíngs, á útvarpsstöðvarnar XFM 
90,9 og Kissfm 89,5 og hlut í Blaðinu auk 
þess að eiga hlut í fjarskiptafyrirtækinu 
Hive en þar er hann stjórnarformaður. 
Þá er hann í stjórn Öflunar sem á Apple-
verslanir á Íslandi, Danmörku og Svíþjóð. 
Hann hyggur ekki á frekari landvinninga á 
fjölmiðlamarkaðnum. 

Þó Sigurður hafi lítið unnið við hefð-
bundna lögmennsku - það er að segja 
málflutning eða svokölluð hefðbundin lög-
mannsstörf � þá er hann með viðskiptavini 
á sínum snærum. Hann hefur til dæmis 
unnið lengi fyrir Sund sem er stórt fjárfest-
ingarfélag. 

Aðspurður hvers vegna hæstaréttarlög-
maðurinn hefur einbeitt sér að fjölmiðlum 
segir hann: „Ætli ég sé ekki með einhvers 
konar fjölmiðlabakteríu. Fjölmiðlar hafa 
heillað mig frá því ég byrjaði að vinna við 
þá enda á hverjum degi verið að fást við 
að skapa eitthvað nýtt og því ríkir engin 
lognmolla í rekstri þeirra.“

Sigurður segir að það sé von sín að þær 
áætlanir, sem hann og félagar hans hafa 
gert um tekjur og gjöld tímaritaútgáfu Birt-
íngs, muni tryggja tilvist og framtíð þeirra. 
„Við erum búin að gera áætlanir fyrir næsta 
ár og í raun næstu ár sem byggðar eru á 
miklum upplýsingum um rekstur Fróða og 
forvera þess félags. Við erum með örugga 
prent- og dreifingarsamninga. Við þekkjum 
sölutölurnar frá gamalli tíð og teljum okkur 
því geta gert raunhæfar áætlanir. Þær áætl-
anir, sem við höfum gert, eiga að skila Birt-
íngi réttum megin við strikið.“

J
óhanna Waagfjörð setti sér ung það markmið að 
verða framkvæmdastjóri í stóru fyrirtæki og náði 
því takmarki fyrir einu ári þegar hún var ráðin sem 
framkvæmdastjóri Haga. Það var hlegið að henni 
þegar hún talaði um draum sinn í fyrstu. Á þeim 

tíma var fáheyrt að konur væru í slíkum stöðum. Samt 
segir Jóhanna að það hafi á engan hátt aftrað sér að vera 
kona í hefðbundnum karlaheimi. 

Jóhanna er fædd í Vestmannaeyjum 
13. október 1958. Foreldrar hennar heita 
Símon Waagfjörð og Elín Jóhannsdóttir. 
Þau áttu fjögur börn og er Jóhanna 
yngst. Faðir hennar var bakari og versl-
unarmaður í Eyjum fram að eldgosinu 
1973 en starfaði í álverinu í Straumsvík 
eftir það og móðir hennar starfaði við 
Landsbanka Íslands. Systkini Jóhönnu 
heita Kristín, Símon Þór og Jónína sem 
er eineggja tvíburasystir hennar og tíu 
mínútum eldri.

Eldgosið var vendipunktur
„Ég gekk í barnaskóla í Vestmannaeyjum fram að gosi og 
mér þótti mjög gaman að búa þar. Umhverfið er frábært 
og æðislegt að alast þar upp en gosið var mikill vendi-
punktur í lífi mínu og Jónínu. Við vorum eins og margir 
krakkar í Eyjum að bíða eftir að skyldunáminu lyki til 
að geta farið að vinna. Ég efast um að við hefðum farið 
í framhaldsnám ef við hefðum ekki flutt í land við gosið. 

Mömmu dreymdi reyndar um að flytja til Reykjavíkur 
svo að við færum í menntaskóla og kannski hefði það 
gerst. Hún er mjög ákveðin en hefði maður sjálfur fengið 
að ráða á þessum tíma hefði líklega lítið orðið úr lang-
skólanámi,“ segir Jóhanna.

Jóhanna man vel eftir eldgosinu en hún var á fimmt-
ánda ári þegar það átti sér stað. „Mamma vakti okkur 
þegar hún hafði tekið saman það allra nauðsynlegasta. 
Hún vakti okkur með þeim orðum að það væri farið að 
gjósa austast á Heimaey, við þyrftum að klæða okkur 
í einum grænum og drífa okkur niður að höfn. Ég man 
vel að ég sá rauðar glæringar á glugganum og þegar við 
komum út sáum við fólk koma hlaupandi frá Kirkjubæj-
unum með eigur sínar í sængurveri og börnin í eftirdragi. 
Það var sterk brennisteinslykt í loftinu, jörðin skalf og 
eldurinn stóð eins og gosbrunnur upp í loftið við end-
ann á götunni. Þegar komið var niður að höfn var okkur 
mokað niður í bát og við Jónína lágum saman í hnipri og 
vissum það eitt að pabbi og mamma voru þarna einhvers 
staðar líka í bátnum. Gosið hófst í janúar og eftir að við 
komum í land vorum við sendar til frændfólks okkar í 
Steinum undir Eyjafjöllum og fórum í Skógaskóla. Við 
horfðum því á gosið allan veturinn.“ 

Að sögn Jóhönnu missti hún mikið tengsl við Eyjar 
eftir gosið og vinirnir fóru hver sína leið.

Í söngnámi
Annar vendipunktur í lífi hennar var þegar hún og tvíbura-
systir hennar hófu nám í Kvennaskólanum í Reykjavík. 

Jóhanna Waagfjörð, framkvæmdastjóri Haga, er í hópi áhrifamestu kvenna 
landsins. Hún situr í stjórnum fjölda fyrirtækja og segist sjálf hafa þörf 
fyrir að láta að sér kveða. Hún þykir mjög ákveðin en að sama skapi blátt 
áfram og lífsglöð. Hún er hér í þrælskemmtilegri nærmynd.

TEXTI: VILMUNDUR HANSEN • MYNDIR: GEIR ÓLAFSSON 

„HÚN TOPPAÐI
  TINU TURNER“

„Ég man vel 
eftir eldgosinu í 
Vestmannaeyjum. Sterk 
brennisteinslykt var í 
loftinu, jörðin skalf og 
eldurinn stóð eins og 
gosbrunnur upp í loftið 
við endann á götunni.“

Að sögn Jóhönnu hafði Guðrún P. Helgadóttir skólastjóri 
mikil áhrif á systurnar og kveikti áhuga þeirra á námi. 
„Hún tók okkur í sértíma og kenndi okkur að meta gildi 
menntunar.“ Í framhaldi af því fóru systurnar í Verslunar-
skóla Íslands og lauk Jóhanna námi á hagfræðisviði. 

Jóhanna hefur alltaf haft áhuga á tónlist og hún hefur 
gaman af því að dansa. Hún stundaði Hollywood af krafti 
á Verslunarskólaárunum og var mikil diskódís. „Við 
vinkonurnar höfðum gaman af því að lifa lífinu en það 
var samt aldrei neitt vesen á okkur.“ 

Áhugi Jóhönnu á tónlist hefur ekkert minnkað með 
árunum og vinir hennar segja að hún sé mikill rokk-
ari í sér og hefði hún ekki farið út í business hefði 
hún örugglega orðið rokksöngkona. Hún er í námi við 
söngskóla og hefur sungið í beinni útsendingu í Ísland 
í bítið. Jóhanna segist hafa mest gaman af kraftmikilli 
og rafmagnaðri tónlist. Hún reynir að fylgjast með því 
sem er að gerast í tónlist í dag en vegna mikilla anna 
segist hún ekki hafa eins mikinn tíma fyrir tónlistina 
og hana langi til.

Auk tónlistarinnar hefur Jóhanna gaman af stangveiði 
og hún hefur spilað golf í mörg ár. Hún hefur nokkrum 
sinnum orðið Reykjavíkurmeistari í golfi í sínum flokki 
og í fyrra sigraði hún í kvennaflokki á Arctic Open. Síð-
astliðið vor fór hún í 10 daga hjólreiðaferð þar sem hjólað 
var frá Austurríki og yfir Alpana og niður eftir allri Ítalíu 
og endað í Flórens. Jóhanna segist ætla að hjóla meira í 
framtíðinni, hún sé komin með delluna, og sé þegar farin 
að skipuleggja aðra hjólreiðaferð næsta vor.

Hefur þörf fyrir að stjórna
Jóhanna vissi ekki alveg í hvorn fótinn hún átti á stíga 
eftir að hún kláraði Verslunarskólann. Hún hóf nám við 
Kennaraháskólann, en fann sig ekki í því námi og hætt. Í 
framhaldi af því hætti hún námi um tíma og fór að vinna 
hjá IBM á Íslandi og keypti sér íbúð. Jóhanna starfaði hjá 
IBM sem aðstoðarmanneskja sölumanna og ferðaðist 
mikið vegna vinnunnar. Á þrítugasta ári skráði Jóhanna 
sig í Háskóla Íslands og hóf nám í viðskiptafræði. Hún 
var í sambúð með John Drummond á þeim tíma og þau 

„HÚN TOPPAÐI
  TINU TURNER“

Nafn: Jóhanna Waagfjörð.
Fædd: 13. október 1958.
Fjölskylduhagir: Ógift og barnlaus.
Menntun: MBA í viðskiptafræði.
Starf: Framkvæmdastjóri Haga.

Jóhanna 
Waagfjörð, 
framkvæmda-
stjóri Haga, 
hefur margt 
á sinni könnu 
og hún situr 
stjórnum í fjölda 
fyrirtækja.

ráku golfverslun í Grafarholti en eftir að sambúðinni 
lauk seldu þau reksturinn og héldu hvort í sína áttina. 
Jóhanna segir að það hafi aldrei verið takmark hjá sér að 
gifta sig og hún á ekki börn.

,,Mér finnst allt of margar konur hafa það að mark-
miði að gifta sig og sinna börnum og búi og gleyma að 
hugsa um hvort þær langi ekki til að gera eitthvað annað 
áður en heimilishaldið byrjar. Ég hef alltaf haft þörf fyrir 
að láta að mér kveða og ég tel að mér farist vel úr hendi 
að stjórna. Ég hef yfirleitt skoðanir á hlutunum. Ætli mér 
þyki ekki bara gaman að vera í fararbroddi.“

Eftir að Jóhanna útskrifaðist sem þjóðhagfræð-
ingur frá HÍ tók hún sér frí í nokkra mánuði til að 
hugsa sinn gang og spila golf. Því næst var hún ráðin 

hjá Verðbréfamarkaði Íslandsbanka og starfaði þar til 
1993 þegar hún fór til Bandaríkjanna í MBA-nám. Eftir 
sex ára dvöl í Bandaríkjunum við nám og störf kom 
hún aftur heim og hóf störf hjá FBA fjárfestingabanka. 
Þaðan hélt hún til Svíþjóðar og starfaði þar sem fjár-
málastjóri í tvö ár.

Að sögn Jóhönnu fylgdist hún grannt með því sem 
var að gerast á Íslandi á meðan hún bjó í Bandaríkjunum 
og Svíþjóð og að á þeim tíma segir hún Baug hafa farið 
að vekja athygli hennar. ,,Mér fannst það strax mjög 
spennandi fyrirtæki og hafði samband við þá einu sinni 
þegar ég kom heim til að sjá hvað þeir væru að gera og 
nokkrum mánuðum seinna var haft samband við mig frá 
Baugi og mér boðið í viðtal í London.”

The Happy Hookers

Gunnar Sigurðsson, 
framkvæmdastjóri 
fjárfestinga Baugs í 
Bretlandi, er mágur 
Jóhönnu og þau hafa 
unnið hjá sama fyrir-
tæki. „Jóhanna hefur 
mjög gaman af því 
að spila golf. Hún er 
góður golfari og hefur 

unnið til fjölda verðlauna. Við vorum bæði í 
Golfklúbbi Reykjavíkur og þannig kynntist ég 
henni og síðar Jónínu systur hennar. Jóhanna 
er hreint út sagt frábær manneskja. Í einka-
lífinu er hún bæði áreiðanleg og skemmtileg 
og gott að hafa hana í kringum sig og henni 
þykir gaman að lifa lífinu. Þegar kemur að 
vinnu er Jóhanna metnaðarfull og fylgin sér, 
frábær starfskraftur og fær í því sem hún 
gerir.“

Að sögn Gunnars er Jóhanna mikil 
keppnismanneskja í golfi. „Jónína, konan 
mín, var viðstödd þegar Jóhanna fór holu í 
höggi með eftirminnilegum hætti í golfferð 
á Spáni. Hún sló gríðarlega fallegt högg og 
kúlan fór inn á flötina og hvarf svo og það 
varð allt brjálað á teignum og Jóhanna varð 
að splæsa drykkjum allt kvöldið þannig að 
þetta var dýrt högg. Jóhanna er mikil útivist-
armanneskja og tekur líkamsrækt alvarlega. 
Hún er í veiðihópi með nokkrum stelpum 

sem kalla sig The Happy Hookers og veiðir 
lax reglulega með þeim. Jóhanna hefur líka 
gaman af því að hjóla og fór einu sinni í viku 
hjólreiðatúr til Ítalíu. Það lýsir kannski keppn-
isskapinu í henni ágætlega að á morgana var 
hún svo sár á rassinum að hún varð að sitja 
á hnakknum í nokkrar mínútur til að láta sitj-
andann dofna áður en hún gat lagt af stað. 
Hún á það líka til að taka líkamsræktina með 
miklum krafti og þá er hún ekkert að hanga 
yfir hlutunum. Það er ráðist í verkið, mat-
aræðið er tekið í gegn og hún mætir í rækt-
ina einu sinni á dag sjö daga vikunnar.“

Strákastelpa og diskódís
Hauður Helga 
Stefánsdóttir, fjár-
málastjóra Flotmúrs 
ehf., kynntist Jóhönnu 
í Verslunarskóla 
Íslands og hefur þekkt 
hana tvo þriðju af 
ævinni eins og hún 
orðar það sjálf. „Við 
kynntumst snemma í 

skólanum og urðum strax vinkonur og ásamt 
Jónínu vorum við þríeyki. Hún er mjög trygg 
vinkona og við höfum aldrei misst tengslin 
þrátt fyrir að hún hafi verið erlendis og glímt 
við erfið og metnaðarfull verkefni. Mér finnst 
alltaf eins og við höfum talast við í gær þó 
að stundum hafi liðið margir mánuðir sem við 
höfum ekki heyrt frá hvor annarri.

Jóhönnu er margt til lista lagt og fátt sem 
vex henni í augum og hún er snillingur í að 
finna lausnir. Á þeim tíma sem við vorum að 
alast upp var mjög sjaldgæft að konur væru í 
stjórnunarstörfum og því lítið um fyrirmyndir 
hvað það varðar. Jóhanna setti snemma 
markið hátt og var ákveðin í að ná árangri. 
Að loknu stúdentspróf vorum við báðar tví-
stígandi um hvað við vildum gera en hófum 
nám við Kennaraháskólann. Eftir tvær vikur í 
Kennó sagði Jóhanna að námið væri ekki fyrir 
sig. Ekkert nema þema og sálfræði en engin 
stærðfræði eða vinna með tölur og hún hætti. 
Að kvöldi dagsins sem hún hætti í Kennó 
kom hún í heimsókn og sat við eldhúsborðið 
ásamt fósturföður mínum. Hann spurði hvers 
vegna hún væri að hætta og hvað hún ætl-
aði sér að gera í staðinn. Hún horfði á hann 
alvarleg í bragði og sagði að hún ætlaði að 
verða framkvæmdastjóri eins og hann. Ég 
man að okkur þótti þetta rosalega fyndið, við 
sprungum öll úr hlátri. Við vorum bara tuttugu 
og eins árs og Jóhanna var búin að ákveða 
að verða framkvæmdarstjóri. Þetta var alveg 
absúrd en hún var búin að setja sér markmið 
og vann eftir því. Jóhanna er mjög skiplögð 
fjárhagslega og vill aldrei skulda neinum 
neitt. Hún var til dæmis búin að kaupa sér 
íbúð langt á undan vinkonum sínum og áður 
en hún hóf nám við Háskóla Íslands. 

Jóhanna hefur mjög gaman af tónlist og 
hefur alltaf átt góð hljómflutningstæki. Hún 
spilar á gítar og söng sig inn í hjörtu skóla-

Gunnar 
Sigurðsson.

Hauður Helga 
Stefánsdóttir.

Framkvæmdastjóri hjá Högum
Eftir Lundúnaferðina var Jóhönnu boðin 
fjármálastjórastaða hjá Baugi. „Ég hitti 
Jón Ásgeir og Tryggva Jónsson í gesta-
móttöku hótels en þar var svo mikið um 
að vera að við fórum á pöbb í nágrenn-
inu. Hávaðinn þar var svo mikill að við 
þurftum hálfpartinn að öskra en þeir voru 
með á hreinu hvað þeir vildu og réðu mig. 
Og ég sé ekki eftir því, það er frábært 
að vinna hjá Jóni Ásgeiri og Baugur er 
stórkostlegt fyrirtæki.“

Í ágúst 2005 tók Jóhanna við stöðu 
framkvæmdastjóra Haga og hún situr í 

stjórn fjölmargra fyrirtækja. Hún segist 
una hag sínum vel og kveðst loks vera 
komin þangað sem hún ætlaði sér þegar 
hún var tvítug. „Ég verð alltaf að hafa eitt-
hvað fyrir stafni og get verið mjög ákveðin 
ef ég ætla mér eitthvað og ég hef brenn-
andi áhuga á starfinu. Viðskiptalífið hefur 
lengi verið karlaklúbbur og ekki margar 
konur sem sækjast eftir því að hafa þetta 
blóð á tönnunum, en mér hefur aldrei 
fundist það há mér að vera kona. Og næst 
ætla ég mér að verða forstjóri.“

N Æ R M Y N D  A F  J Ó H Ö N N U  W A A G F J Ö R Ð

félaga sinna í Versló. Við vorum miklar diskó-
gellur á okkar yngri árum og höfðum gaman 
af því að dansa og stunduðum Hollywood 
grimmt. Hún hefur alltaf haft gaman af 
háværri tónlist og eftir að diskóskeiðinu lauk 
fór hún að hlusta á þungarokk og var ansi 
góð í að sveifla höfðinu. Jóhanna er dálítil 
strákastelpa í sér og á meðan ég var að 
spekúlera í uppskriftum var hún að skoða 
bíla og græjur. Í útskriftarferðinni í Versló 
var farið til Flórída. Daginn sem við áttum 
að fara heim var rútan sein fyrir og Jóhanna 
orðin leið á því að bíða. Hún ákvað að hlaupa 
yfir götuna og kíkja á bílasölu sagðist ætla 
að vera fljót. Svo líður og bíður og loksins 
kemur rútan en Jóhanna lætur ekki sjá sig. 
Eftir tíu mínútur er gefist upp á að bíða eftir 
henni og rútan leggur af stað. Fararstjórinn 
varð alveg spólandi en fór samt yfir á bílasöl-
una að leita að henni en fann hana hvergi. 
Við vinkonurnar vorum að sjálfsögðu skelf-
ingu lostnar og fórum að væla og héldum að 
það væri búið að ræna henni. Þegar rútan er 
rétt komin af stað kemur Jóhanna brunandi 
á blárri Corvettu með hárið flagsandi eins 

og kvikmyndastjarna og með sölumanninn 
sér við hlið. Hún varð svo hrifin af bílnum að 
hún gleymdi sér og varð að fá að prófa hann. 
Þetta lýsir henni ágætlega því að þegar mikið 
er að gera gleymir hún bæði stund og stað.“

,,Límdu þig saman, kerling“
Árni Pétur Jónsson, 
forstjóri OgVodafone 
og Dagsbrúnar, kynnt-
ist Jóhönnu þegar þau 
störfuðu saman hjá 
Baugi og síðan Högum. 
„Við vorum í stjórn-
unarteymi og unnum 
náið saman. Jóhanna 
er ákaflega góð sam-

starfsmanneskja og dugleg í vinnu, lífsglöð 
og hress. Hún á það jafnframt til að vera 
mjög ákveðin og jafnvel hvöss á köflum. Ég 
man að einu sinni vorum við að vinna saman 
að stóru máli sem margir komu að og hasar í 
gangi. Kona á svæðinu æsti sig full mikið og 
var að fara á taugum að mati Jóhönnu og hún 
hvessti augun á konuna og skellti á hana: 
„Límdu þig saman, kerling“. Hópurinn sprakk 
náttúrulega úr hlátri og fyrir vikið losnaði um 
mikla spennu og fundurinn gat haldið áfram. 
Jóhanna er með mikið keppnisskap og leggur 
metnað sinn í að standa karlpeningnum 
framar og þolir illa að tapa. Einu sinni var 
Jóhanna að stýra golfmóti og þurfti að kaupa 
verðlaunagripinn. Við karlarnir sáum strax að 

það var kona sem prýddi gripinn og stríddum 
henni á því að hún hefði verið búin að ákveða 
að vinna mótið þegar hún keypti verðlauna-
gripinn.“

Toppaði Tinu Turner
Kristín Pétursdóttir, 
aðstoðarforstjóri 
Kaupþings í London, 
kynntist Jóhönnu 
þegar þær voru við 
nám í Háskóla Íslands. 
„Þrátt fyrir að Jóhanna 
sé harðdugleg í við-
skiptum á hún til aðra 
hlið sem fáir þekkja. 

Hún er nefnilega mikill rokkari og góð söng-
kona. Mér er minnisstætt þegar við vorum í 
útskriftarferð á Kanaríeyjum með viðskipta- 
og hagfræðinemum. Hópurinn endaði inni á 
bar og allt í einu reif hún upp gítar og æddi 
upp á svið og hreinlega toppaði Tinu Turner í 
tilþrifum. Þetta vakti að vonum mikla lukku. 
Hún var elst í hópnum og í huga flestra þessi 
pottþétta týpa sem vann mikið með námi og 
settleg en þarna birtist allt í einu alveg ný 
hlið á henni. Jóhanna er rokkari í eðli sínu 
og ég er viss um að þegar hún kemur heim 
á kvöldin fer hún úr businessdragtinni og í 
rokkaragallann.“ 

félaga sinna í Versló. Við vorum miklar diskó-

Jóhanna situr í stjórnum 
eftirfarandi fyrirtækja:

Fyrir Haga: 
Bónus 

Hagkaup 
10-11 
Aðföng 
Hýsing 

Debenhams 
Útilíf 

Noron (verslanir: Zara) 
Íshöfn (verslanir: Topshop/Topman, 

Dorothy Perkins, Evans, Oasis, Coast) 
RES (verslanir: Karen Millen, Shoe 

Studio, Warehouse, Whistles, All Saints)

Fyrir Baugur Group: 
DBH Holding 

DBH Stockholm (Debenhams í Svíþjóð) 
Trenor (Topshop/Topman í Svíþjóð) 

Steinunn Sigurðard. ehf.

Annað:
Sænsk-íslenska verslunarfélagið.      

Auður í krafti kvenna.

Kristín Pétursdóttir.

Árni Pétur Jónsson.

S
amkeppnin á matvörumark-
aðnum er afar hörð. Við áætlum 
að hlutdeild Samkaupa sé 16 til 
18%. Svo er  Baugur með á milli 
50 og 60% og því með algjörlega 

markaðsráðandi stöðu. Samkeppnin er 
óeðlileg þegar svona háttar til, en þetta 
tel ég afleiðingu þess að keppnisreglur 
séu ekki skýrar og að þar til bær yfirvöld 
hafi ekki verið á verði. Þetta er eins og 
ekið sé án umferðarreglna,“ segir Guðjón 
Stefánsson, fráfarandi framkvæmdastjóri 
Samkaupa.

Kaupfélagsstjóri í átján ár
Síðustu ár hefur matvörumarkaðurinn tekið 
miklum breytingum. Fyrirtækjunum hefur 
fækkað, þau stækkað og starfshættir eru 
allt aðrir en áður. Kaupfélögin, sem áður 
voru rekin í nánast hverju byggðarlagi, eru 
mörg hætt starfsemi. Nokkur þeirra starfa 
þó af krafti, þar á meðal Kaupfélag Suð-
urnesja þar sem Guðjón Stefánsson hóf 
sendlastörf árið 1957. Síðan vann hann sig 
upp metorðastigann. Árið 1988 tók hann 
við sem kaupfélagsstjóri og hefur jafn-
framt frá 1998 stýrt starfsemi Samkaupa 
hf., sem þá tóku rekstur matvöruverslana 
félagsins yfir.

„Það er engin ein skýring til á því hvers 
vegna svo mörg kaupfélög hættu starf-

semi.  Sum félaganna voru í fjölþættum 
rekstri, til dæmis fiskvinnslu, slátrun og 
ýmsu öðru, og þar af leiðandi næm fyrir 
sveiflum og samdrætti í þessum greinum. 
Það urðu svo miklar þjóðfélagsbreytingar 
og breytingar á atvinnuháttum á þessum 
tíma. Íbúafækkun á landsbyggðinni hafði 
líka mikil áhrif. Það er einföldun að segja 
að bara kaupfélögin í landinu hafi týnt 
tölunni, því fæstra þeirra einkafyrirtækja, 
sem umsvifamest voru fyrir 30 til 35 árum, 
nýtur enn við,“ segir Guðjón Stefánsson, 
sem ásamt öðrum stjórnendum félagsins 
lagði  áherslu á að straumlínulaga rekstur 
Kaupfélags Suðurnesja þegar hann tók við 
stjórn þess. Öll áhersla var lögð á mat-
vörumarkaðinn.

Sérhæfðir í landsbyggðarverslunum
Á fyrstu árum Guðjóns sem kaupfélags-
stjóra blés ekki byrlega í efnahagslífinu og 
rekstur var ekki í samræmi við væntingar. 
Ástandið hafði verið mjög erfitt í nokkur ár. 
Samdráttur var  á flestum sviðum, minnk-
andi landsframleiðsla og vaxandi atvinnu-
leysi. Því voru seglin rifuð tímabundið og 
verslunum fækkað úr tólf í sjö. En brátt 
gáfust aftur tími og tækifæri til sóknar og 
verslunum var fjölgað að nýju. Þannig voru 
opnaðar búðir undir merkjum félagsins í 
Hafnarfirði árið 1993, síðan í Reykjavík og 

árið 1996 á Ísafirði eftir að Kaupfélag Ísfirð-
inga hætti rekstri. 

Stórt stökk var tekið árið 2001 með sam-
einingu Samkaupa og Matbæjar, sem tekið 
hafði yfir verslunarrekstur Kaupfélags 
Eyfirðinga nokkru fyrr. Svona hefur bolt-
inn haldið áfram að rúlla, tvær verslanir 
bættust við á Suðurlandi, síðan Blönduós 
og Skagaströnd og á síðasta ári samein-
uðust verslanir Kaupfélags Borgfirðinga 
Samkaupum hf. Nú á og rekur Samkaup 
35 verslanir í öllum landshlutum undir 
merkjum Strax, Úrvals, Nettó og Kaskó. 
Árselta Samkaupa er nú um 10,5 milljarðar 
kr. og hefur aukist jafn og þétt. Aukningin 
hefur verið  3-7% á ári og 15% þau árin 
þegar nýjar verslanir hafa verið keyptar.

„Við erum kannski svolítið sérhæfðir 
í landsbyggðarverslunum þar sem meg-
inhluti rekstursins er á landsbyggðinni. Sá 
rekstur er á margan hátt dálítið öðruvísi en 
rekstur verslana á mesta þéttbýlissvæðinu. 
Flutningskostnaður þar er stór póstur og 
eilífðarbarátta að halda honum niðri og 
sömuleiðis er pöntunarferlið öðruvísi. Hins 
vegar er víðast úti á landi  stöðugleiki á 
starfsfólki,“ segir Guðjón og bætir við að 
stefna Samkaupa sé að ná fótfestu á fleiri 
stöðum úti á landi og koma sér betur fyrir 
í Reykjavík. 

TEXTI: SIGURÐUR BOGI SÆVARSSON 
MYND: GEIR ÓLAFSSON 

G U Ð J Ó N  S T E F Á N S S O N ,  F R A M K V Æ M D A S T J Ó R I  S A M K A U P A

EKKI BARA 
GRÆNAR BAUNIR

Samkeppnin á matvörumarkaði er óeðlileg og líkust því 
að ekið sé án umferðarreglna, segir reynsluboltinn Guðjón 
Stefánsson, fráfarandi framkvæmdastjóri Samkaupa, sem 
nú hyggst einbeita sér að stjórn Kaupfélags Suðurnesja. Þar 
eru ýmis verkefni í bígerð, svo sem á sviði samfélagsmála. 

Sá stóri sigraði í stríðinu
- Í fyrra ríkti styrjaldarástand á 
matvörumarkaðnum. Skerpti það 
stríð einhverjar víglínur og varð 
staða hvers keppinautar um sig ljós-
ari? 
„Svona stríð hefði ekki verið háð þar sem 
frelsið er þroskað og regluverk í lagi. 
Vörur voru seldar í stórum stíl undir kostn-
aðarverði misserum saman. Herkostnaður 
vegna verðstríðsins hefur væntanlega verið 
2,0 til 2,5 milljarðar. Með undirboðum og 
langvarandi taprekstri getur útkoman 
aðeins orðið sú að stærsta og sterkasta 
fyrirtækið sigri, enda hefur það mesta 
þanþolið,“ segir Guðjón og bætir því við 
að Samkaupamenn hafi aðeins tekið þátt 
í stríðinu fyrstu vikurnar. Hafi ekki látið 
„ginna sig út á foraðið“ eins og hann kemst 
að orði. Stríðið hafi engu að síður haft mikil 
áhrif á afkomuna, hagnaður Samkaupa í 
fyrra hafi aðeins verið 30 milljónir kr. og sú 
afkoma sé ekki ásættanleg. 

Samvinnuhugsjónin lifir enn
Stjórn Samkaupa hefur nú ráðið Sturlu 
Eðvarðsson í starf framkvæmdastjóra 
Samkaupa. Guðjón mun þó ekki fara langt 
því næsta árið að minnsta kosti mun 
hann einbeita sér að starfi kaupfélags-
stjóra, sem hefur verið aukageta síðustu 
árin. Kaupfélag Suðurnesja á ýmsar eignir, 
meðal annars 35% hlut í Lyfju og situr 
Guðjón í stjórn þess félags. Hann segir 
mikilvægt að ná fram breytingum á lyfja-
geiranum, sem sé fastur í viðjum úrelts 
regluverks sem valdi því að lyfjaverð hér 
á landi sé óeðlilega hátt. Bæði tímafrekt 
og dýrt sé að koma samheitalyfjum inn 
á íslenska markaðinn, sem hafi vitaskuld 
áhrif á verð lyfja. 

Kaupfélag Suðurnesja og Ágúst Gísla-
son, byggingameistari á Ísafirði, og hans 
félagar undirbúa nú stofnun fasteignafélags. 
Verða fasteignir kaupfélagsins færðar til 
nýja félagsins, sem jafnframt mun fara 
í nýframkvæmdir og þróunarverkefni. „Í 
gegnum fasteignafélagið sé ég fyrir mér 
að kaupfélagið geti komið að ýmsum sam-
félagsverkefnum, rétt eins og við höfum 
haft áhuga á. Samvinnustarf getur verið 

fleira en að selja grænar baunir. Kaup-
félögin starfa með ýmsum hætti í dag. Við 
höfum einbeitt okkur að matvöruverslun. 
KEA hefur dregið sig út úr öllum beinum 
rekstri en er víða þátttakandi í félagslegum 
verkefnum sem eru til þess fallin að styrkja 
byggð á Norðurlandi. Í löndum þar sem 
gróðahyggja og einkavæðing hafa gengið 
hvað lengst er að nýju litið til félaga sam-
vinnumanna um að taka að sér ýmiss konar 
verkefni, til dæmis rekstur leikskóla, öldr-
unarþjónustu og fleira í þeim dúr. Í Banda-

ríkjunum, Bretlandi, á Norðurlöndunum 
og víða á Spáni eru samvinnufélög í mikilli 
sókn. Það má hins vegar segja að hér á 
Íslandi hafi samvinnuhugsjónin orðið undir 
og verið kjöftuð í kaf, þegar farið var að líta 
svo á að frelsið væri til þess eins að hrifsa 
en ekki  vinna að samfélagslegum mark-
miðum. Græðgishugsunin lifir í einhvern 
tíma, en svo opnast augu manna aftur fyrir 
kostum samvinnurekstrar og nú  trúi ég að 
sá tími sé að renna upp hér á landi,“ segir 
Guðjón Stefánsson að lokum. 

„Með langvarandi taprekstri getur útkoman aðeins orðið sú að stærsta og sterkasta 
fyrirtækið sigri, enda hefur það mesta þanþolið,“ segir Guðjón Stefánsson.

„Í löndum þar sem 
gróðahyggja og 
einkavæðing hafa 
gengið hvað lengst, er 
að nýju litið til félaga 
samvinnumanna.“

Mentis hf. er hugbúnaðarfyrirtæki með 
sérþekkingu á fjármálasviði og þróar hug-
búnað fyrir fagaðila á fjármálamarkaði. 
Markmiðið frá stofnun fyrirtækisins í júlí 
1999 hefur verið að vinna að lausnum fyrir 
fjármálamarkað og byggja þær á reynslu 
starfsmanna og sterkum faglegum tækni- 
og fjármálagrunni. Helstu viðskiptavinir 
Mentis eru bankar og fjármálastofnanir á 
borð við SP fjármögnun, Kauphöll Íslands, 
Glitni, Landsbankann, SPRON og Tölvumið-
stöð sparisjóðanna, Heritable Bank auk fjöl-
margra lífeyrissjóða og verðbréfafyrirtækja. 
Mentis er Microsoft hugbúnaðarhús (Micro-
soft certified partner).

Góð og virk samskipti
Vöruþróun hefur frá upphafi skipað stóran 
sess í starfsemi fyrirtækisins og tengjast 
vörur Mentis viðskiptum á verðbréfamark-
aði, eignastýringu, lánaumsýslu, rekstri líf-
eyrissjóða, greiningu og rannsóknum. Starfsmenn Mentis eru átján 
og framkvæmdastjóri er Ragnheiður H. Magnúsdóttir, en hún var 
ráðin til starfans í júní síðastliðnum: „Fyrirtækið er sterkt í dag og 
hefur mikið traust á fjármálamarkaðinum og fyrir mig, sem kem ný 
inn í fyrirtækið, er gleðilegt að sjá hversu góð og virk samskipti eru 
á milli starfsmanna og viðskiptamanna okkar, samskipti þar sem 
fer fram réttlát gagnrýni á báða bóga. Einnig er gleðilegt fyrir mig 

að sjá hversu mikil samstaða er meðal starfs-
manna um að gera sitt besta og hversu góður 
andi er yfir allri starfseminni. Þegar þetta 
fer saman þá þarf engum að koma á óvart 
hversu vel viðskiptavinirnir treysta okkur.“ 

Ragnheiður segir viðfangsefni Mentis 
fólgin í hönnun, þróun og rekstri á flóknum 
viðskipta- og upplýsingakerfum sem byggja 
á nútímalegri tækni og nýta m.a. rauntíma-
upplýsingar frá fjármálamörkuðum hér-
lendis og erlendis: „Flestallir eru að kaupa 
af okkur gögn í ýmsum formum hvort sem 
það er markaðstengd gögn eða upplýsingar 
í gegnum Genius Excel upplýsingaþjón-
ustuna. Við rekum eina af öflugustu upplýs-
ingaveitum landsins og þá einu sem sérhæfir 
sig í að þjóna íslenskum fjármálamarkaði. 
Endurmenntun starfsmanna eru því eðli-
legur og sjálfsagður hluti af starfsemi okkar 
og starfsmenn sækja reglulega ráðstefnur og 
námskeið bæði innanlands og utan.“

Upplýsingar úr ólíkum áttum
Hugmyndafræði Mentis byggir á að safna saman upplýsingum úr 
ólíkum áttum og yfirfara þær og samræma á sem sjálfvirkastan 
hátt. Upplýsingum er meðal annars safnað saman frá viðskiptakerfi 
Kauphallar Íslands, úr ársreikninga- og fyrirtækjagrunni Kaup-
hallar og fréttakerfi Kauphallar. Upplýsingar um dagslokaverð 

HUGBÚNAÐARFYRIRTÆKI 
MEÐ STERK TENGSL VIÐ 
FJÁRMÁLAMARKAÐINN

Mentis

Framkvæmdastjóri Mentis er Ragnheiður H. 
Magnúsdóttir



F R J Á L S  V E R S L U N  •  7 .  T B L .  2 0 0 6   57

koma beint frá rekstraraðila Saxess viðskiptakerfisins í Stokk-
hólmi, um vísitölur frá Hagstofu, gjaldeyrisupplýsingar frá Seðla-
banka auk ýmissa upplýsinga frá erlendum samstarfsaðilum, s.s. 
um Libor og Reibor millibankavexti, erlendar hlutabréfavísitölur 
svo að fátt eitt sé nefnt.

Mentis leggur sérstaka áherslu á séríslenskar aðstæður s.s. 
varðandi meðhöndlun á skuldabréfaupplýsingum (ávöxtunar-
kröfuútreikningum, binditíma o.s.frv.) og útreikning á gengisvísi-
tölu íslensku krónunnar. Einnig leggur fyrirtækið áherslu á söguleg 
gögn af íslenskum verðbréfamarkaði og í upplýsingaveitu Mentis 
má finna gögn sem hafa verið leiðrétt með tilliti til arðs og jöfnunar 
allt frá upphafi kauphallarviðskipta.

Mentis býður upp á ýmsar leiðir til þess að nálgast þessar upp-
lýsingar en þær helstu eru:

• Markaðsvaktin
• Genius fjármálaupplýsingar í Excel
• XML vefþjónustur
• Skráarsendingar með tölvupósti og FTP
• Beint flæði í gagnagrunna viðskiptavina

Vert er að minnast á að Mentis býður upp á vöruna Netvision 
sem er upplýsingasjónvarp sem gerir fyrirtækjum kleift að stýra 
birtingu á auglýsinga- og ímyndarefni innanhúss hjá sér (á tölvu- og 
sjónvarpsskjám). Hægt sé að tengja þá lausn við rauntímaupplýs-
ingar frá efnisveitu Mentis.

Spennandi tímar framundan
Mörg stór og spennandi verkefni eru í gangi og að sögn Ragnheiðar 
er áframhaldandi vinna með stærstu viðskipavinum Mentis og 
samningur við Kauphöllina var undirritaður í júní: „Markmið 
samningsins er viðskiptasamstarf milli Kauphallarinnar og Mentis 
á sviði söfnunar, úrvinnslu, dreifingar og markaðssetningar á 
íslenskum fjármálamarkaðsgögnum fyrir innlenda og erlenda 
aðila. Þá var undirritaður samningur við KB-banka sem er í raun 
„uppfærsla“ af öðrum minni samningi. En í þessum samningi er 
KB-banki kominn með ótakmarkað notkunarleyfi á Markaðsvakt 
Mentis og Genius Excel fjármálaupplýsingum.“ Ragnheiður tekur 
einnig fram að Mentis sé að hefja samstarf við Símann og Skjáinn 
og sé mjög spennandi að sjá hvaða leið verði farin í þeim efnum. 
Einnig séu alltaf stór verkefni í gangi fyrir SP fjármögnun og 
Tölvudeild Sparisjóðanna. 

Eins og áður hefur komið fram er Ragnheiður nýkomin til 
starfa hjá Mentis en hún er lærður vélaverkfræðingur frá Álaborg-
arháskóla og fór þaðan beint í vöruþróun hjá Símanum og vann 
þar við vöruþróun og verkefnastjórnun þar til hún tók við fram-
kvæmdastjórastarfinu hjá Mentis: „Hjá Símanum fékk ég að vera 
með puttana í ansi mörgu og það sama er hér, en munurinn er 
aðallega fólginn í því að hjá Símanum starfaði ég meira í fjarskipta-
bransanum en hér er það fjármálageirinn. Þeir tveir mánuðir, sem 
ég hef starfað hér, hafa verið ótrúlega skemmtilegur tími. Mentis 
er í mikilli sókn og það eru spennandi tímar framundan í rekstri 
fyrirtækisins.“

Sigtúni 42 • 105 Reykjavík
Sími: 570 7600
Netfang: info@mentis.is
Heimasíða: www.mentis.is

Lykilstarfsmenn Mentis hafa áralanga reynslu af störfum fyrir fjármálafyrirtæki 
og búa yfir haldgóðri þekkingu á tæknilegu umhverfi slíkra fyrirtækja. 

Mentis býður upp á 
ráðgjafarþjónustu fyrir 

fjármálafyrirtæki á sviði 
stefnumótunar í upplýsingatækni, 

kerfis- og þarfagreininga, gerð 
reiknilíkana, úttekta og sérlausna. 

N
ám okkar við Copenhagen Bus-
iness School (CBS) er Cand. 
Merc. nám í viðskiptafræði. 
Nánar tiltekið M.Sc. nám á 

alþjóða markaðs- og stjórnunarsviði skól-
ans (IMM, International Marketing & 
Management).

CBS er mjög viðurkenndur sem alþjóð-
legur viðskiptaháskóli og var m.a. valinn 
sá besti á Norðurlöndunum árið 2005 af 
Financial Times. Samkvæmt niðurstöðu 
blaðsins er skólinn í 37. sæti yfir bestu við-
skiptaháskóla í Evrópu og þar af í 14. sæti 
yfir nám á mastersstigi.

Megináherslan í náminu var lögð á 
stefnumótun, stjórnun og alþjóða mark-
aðsfræði. 

Verkefnið og hugmyndin
„A Small Icelandic Idea To A Master’s 
Thesis Reality“.

Hugmyndin að verkefninu kviknaði um 
síðustu áramót í kjölfar útrásar íslenskra 
fyrirtækja og athafnamanna. Sem tíma-
bundnir þegnar dönsku krúnunnar fórum 
við ekki varhluta af þessari útrás. Hver 
rótgróna danska stórkeðjan á fætur ann-
arri hefur verið keypt af íslenskum sam-
steypum, t.a.m. Magasin du Nord og Illum.

Út frá þessu þróaðist grunnurinn að 
verkefni okkar og við hófum undirbúnings-
vinnu. Þegar við hófum að lesa okkur nánar 

til um yfirtökur og sameiningar fyrirtækja 
tókum við eftir því að fjárhagshlutinn við 
yfirtökur var í brennideplinum í skrifum 
fræðimanna og fréttum fjölmiðla og minna 
var fjallað um innleiðingarhliðina, þ.e.a.s. 
stefnumiðuðu hliðina við innleiðingar. 
Vangaveltur um fjármögnun, arðsemi og 
samlegðaráhrif hafa skipað stærstan sess 
í skrifum um kaup fyrirtækja á öðrum 
fyrirtækjum. Þarna sáum við okkur leik 
á borði til að kafa dýpra í þessa mýkri 
hlið, þ.e. sjálft innleiðingarferlið sem tekur 
við eftir að hin eiginlegu kaup hafa farið 
fram (post-acquisition integration). Ekki 
töldum við nóg að skilgreina verkefnið 
þarna, heldur ákváðum við að þrengja 
rannsóknarramma okkar enn fremur og 
rannsaka hvaða þættir væru leiðandi í 
þessu innleiðingarferli. Við spurðum okkur 
hver væru áhrif þessara þátta á velgengni 
fyrirtækja við innleiðinguna með alþjóð-
legt samhengi sem miðpunkt. Frá upphafi 
vorum við ákveðnir í að fá íslenskt fyr-
irtæki í útrás til að koma að þessu verkefni 
með okkur. 

Eftir þessa ákvörðun hófumst við handa 
við gagnaöflun, bæði öflun fræðirita og leit 
að íslensku fyrirtæki við gætum fengið til 
samstarfs og nýtt sem fyrirmynd í rann-
sókninni.  Eftir að við höfðum vegið og 
metið íslenskt atvinnulíf sáum við Actavis 
sem ákjósanlegan kost. 

Eftir nokkrar stefnubreytingar á fyrstu 
tveimur mánuðunum var lokaniðurstaðan 
sú að rannsaka hvaða frammistöðubreytur 
(performance variables) hefðu sterkust 
áhrif á velgengni við innleiðingu fyrirtækja, 
samkvæmt helstu fræðimönnum sem rann-
sakað hafa þetta viðfangsefni undanfarna 
áratugi. Einnig vildum við rannsaka hvernig 
Actavis stæði að málum við innleiðingu fyr-
irtækja og hvaða þættir væru mikilvægastir 
fyrir velgengni þeirra í innleiðingarferlinu. 
Næsta skref var að bera þessa tvo póla 
saman, þ.e. innleiðingaferli Actavis við 
skrif fræðimanna. Markmið okkar var að 
meta hvort eitthvert mynstur væri í innleið-
ingaferli Actavis sem væri ekki í samræmi 
við skrif fræðimanna á þessum vettvangi.

Innleiðing sem hluti 
af kaupferli fyrirtækja
Rannsóknarverkefnið miðaðist við það að 
greina hvort fræðin og raunveruleikinn 
stangaðist á einhvern hátt á. Fræðilegi 
grunnur verkefnisins byggir á „Acquisition 
& Integration management“ og „knowledge 
management“ frá sjónarmiði innleiðing-
arferlis keyptra fyrirtækja (e. post-acquisi-
tion integration process).

Út frá fræðilegum hluta rannsókn-
arinnar greindum við fjórar frammistöðu-
breytur; fólk, samskipti, tíma og þekk-
ingu/lærdóm. Þessar frammistöðubreytur 

TEXTI: BERGSVEINN GUÐMUNDSSON
OG JÓHANN BENEDIKTSSON 
MYND: GEIR ÓLAFSSON 

Hér kemur athyglisverð grein eftir þá Jóhann Benediktsson 
og Bergsvein Guðmundsson um innleiðingarferli keyptra 
fyrirtækja. Greinin byggir á marstersritgerð þeirra við 
Copenhagen Business School. Þeir fengu einukunnina 13 
fyrir ritgerðina sem er hæsta einkunn sem gefin er.



60   F R J Á L S  V E R S L U N  •  7 .  T B L .  2 0 0 6

voru síðan notaðar sem grunnur í Actavis-
rannsókninni þar sem við vildum rannsaka 
og meta hvort þær stæðust í raunverulegu 
viðskiptalífi. 

Þegar við bárum saman niðurstöður 
okkar, annars vegar úr fræðilega hlut-
anum og hins vegar úr Actavisrannsókn-
inni, sáum við fljótt að sumar niðurstöð-
urnar voru samhljóða fræðunum en aðrar 
bentu til þess að ósamræmi væri á milli 
„fræðanna“ og „viðskiptaraunveruleikans“.
Meginniðurstöður okkar úr Actavisrann-
sókninni benda til þess að mikilvægasta 
frammistöðubreyta Actavis sé þáttur sem 
við teljum að fræðunum hafi yfirsést. Þessi 
þáttur er innri markaðssetning, sem við 
teljum vera ráðandi frammistöðubreytu í 
innleiðingaraðgerðum Actavis, auk leið-
togahæfni stjórnenda.

Hvað er innleiðing? 
Þegar fyrirtæki í rekstri kaupir annað fyr-
irtæki stendur það frammi fyrir ákveðinni 
ákvörðun. Á að innleiða fyrirtækið í rekst-
urinn eða verður keypta fyrirtækinu leyft 
að starfa áfram svo gott sem sjálfstætt? 
Þessu má líkja við tvo andstæða póla á ás. 
Af því leiðir að það eru ákveðin stig innleið-
ingar þar á milli, þ.e. við sumar aðstæður 
eru aðeins nokkrir rekstrarþættir hins 
keypta fyrirtækis innleiddir eða yfirteknir, 
t.d. aðfangakaup. Við aðrar aðstæður eru 
fyrirtæki innleidd að fullu (e. fully integra-
ted) og allir rekstrarþættir innleiddir. Þá 
má segja að keypta fyrirtækið hætti að 
vera til.

Í raun lýsir eftirfarandi málsgrein vanda-
máli innleiðingarferlisins í hnotskurn og 
varð kveikjan að þeirri nálgun sem við 
beittum í okkar rannsóknarvinnu: 

„How can we identify vital variables 
and link them to appropriate integra-
tion management for desired perform-
ance outcomes.“

- Farquhar & Haspeslagh (1987)

Vandamálið verður því hvernig hægt sé 
að einangra lykilbreytur og tengja þær við 

viðeigandi innleiðingar-stjórnun til að ná 
fram kjörinni frammistöðu og útkomu við 
innleiðinguna.

Af hverju er innleiðingarferlið mikilvægt? 
Þessi spurning er sprottin af stærra sam-
hengi, þ.e. frá umræðunni og rannsóknum 
fræðimanna á kaupum fyrirtækja á öðrum 
fyrirtækjum. Flestar rannsóknir fræði-
manna, sem beinast að fjármálahlið fyr-
irtækjakaupa, benda til þess að í flestum 
tilvikum hagnast hluthafar hins keypta 
fyrirtækis ekki á kaupunum þrátt fyrir 
þá staðreynd að kaupin geti skapað virð-
isauka með tilfærslu á aðföngum til aðila 
sem geta nýtt þau betur (Haspeslagh & 
Jemison, 1991). 

Til viðbótar halda fræðimenn því fram 
að það skipti ekki máli hversu aðlaðandi 
kauptækifærin eru því að virðisaukinn 
verður til eftir kaup, þegar færni er flutt 
frá keypta fyrirtækinu og fólk frá báðum 
aðilum kemur saman til að fara yfir mögu-
leg samlegðartækifæri. Þessi röksemd-
arfærsla leiddi okkur til þeirrar afstöðu að 
innleiðingarferlið sé gríðarmikilvægt því að 
útkoma kaupanna byggir á réttri og góðri 
innleiðingu og innleiðingarstefnumörkun. 

Mikilvægi innri markaðssetningar í inn-
leiðingarferli keyptra fyrirtækja
Niðurstaða rannsóknar okkar er að við 
sjáum ákveðnar gloppur í fræðiritum 
í tengslum við innleiðingu keyptra fyr-
irtækja.

Eftir að hafa borið innleiðingarstarf 
Actavis saman við helstu fræðirit, varð 
okkur ljóst að það væri ákveðið misræmi 
þar á milli, þegar kemur að þeim frammi-
stöðubreytum sem við lögðum fram (tími, 
samskipti, fólk og þekking/lærdómur). 
Við yfirfærðum þær á þrjár stærstu innleið-
ingar Actavis undanfarin ár og var greini-
legt að þessar breytur héldu allar velli 
sem mikilvægar frammistöðubreytur, þó 
að smávægilegt misræmi hafi verið á milli 
innleiðinga eftir þeirri innleiðingarstefnu-
miðun sem Actavis beitti, t.a.m. „preserva-
tion strategy vs. absorbtion strategy“.

Helsta uppgötvun okkar og grunnurinn 
að niðurstöðum okkar var hins vegar 
hvernig Actavis útfærir og meðhöndlar 
þessa frammistöðubreytu. Actavis leggur 
mikið upp úr innri markaðssetningu við 
innleiðingarferli keyptra fyrirtækja, frá 
upphafi innleiðingarferilsins og jafnt og 
þétt á meðan á innleiðingarferlinu stendur. 
Okkar mat er að Actavis standi sig mjög 
vel við þetta mikilvæga innleiðingarstarf. 
Byggt á þessari uppgötvun sáum við grund-
völl sem við höfðum ekki gert okkur grein 
fyrir í okkar fræðilegu rannsóknarvinnu. 
Út frá þessari hugsun þróuðum við okkar 
eigin kenningu um innleiðingarferli keyptra 
fyrirtækja.

Innri markaðssetning 
sem stjórntæki innleiðingar
Við sjáum innri markaðssetningu ekki 
aðeins sem eina frammistöðubreytuna í 
viðbót við hinar fjórar sem við höfum 
greint frá fyrr í þessari grein, heldur sem 
mun stærra hugtak og verkfæri. Í innleið-
ingarferlinu sjáum við innri markaðssetn-
ingu sem svokallað regnhlífarhugtak sem 
nær yfir hinar frammistöðubreyturnar. Ef 
vel er að verki staðið getur innri mark-
aðssetning stjórnað og eflt þessar breytur 
og það leiðir til markvissara og jafnframt 
farsælla innleiðingarferlis, sem er nákvæm-
lega það sem fyrirtæki stefna að frá byrjun. 
Með þessu höldum við því ekki fram að 
sumir þættir, sem falla undir “innri mark-
aðssetningu“, séu taldir léttvægir í þeim 
fræðiritum sem fjalla um innleiðingarferlið. 
Við viljum hins vegar álíta að þeir séu ekki 
tengdir sérstaklega við innri markaðssetn-
ingu og meðhöndlaðir sem slíkir. Þar sjáum 
við veikleika fræðanna og jafnframt okkar 
möguleika á að bæta við þekkingu á þeim 
vettvangi.

Hvað er innri markaðssetning?
Innri markaðssetning sem hugtak er ekki 
nýtt af nálinni og hefur oftast verið tengt 
við markaðssetningu þjónustu. Innri mark-
aðssetning sem markaðstæki er hins vegar 
ekki einvörðungu bundið við þjónustu-

Y F I R T Ö K U R

fyrirtæki. Innri markaðssetningu er hægt 
að skilgreina sem markaðsaðgerð innan 
veggja fyrirtækisins og beint er að innri 
áheyrendum, þ.e. starfsmönnum fyrirtæk-
isins. Hún hefur það að markmiði að auka 
samskipti og samvinnu milli starfsmanna 
og sviða. Samkvæmt Grönroos (1984) 
hefur innri markaðssetning margt sam-
eiginlegt með HRM (Human Resource 
Management) og þeim ferlum þar sem fyr-
irtæki þróa sína eigin fyrirtækjamenningu. 
Innri markaðssetning felur í sér ákveðin 
verkefni tengd HRM, svo sem ráðningar, 
þjálfun starfsmanna og hvatningu til árang-
urs og vilja til að þjóna fyrirtækinu vel. Það 
er einkar mikilvægt að skýra og kynna inn-
anhúss innri menningu fyrirtækisins svo 
að unnt sé að þjóna ytri viðskiptavinum 
betur. Þetta undirstrikar þá staðreynd að 
þegar starfsmenn trúa á það sem fyrirtækið 
gerir og stendur fyrir þá virkar það sem 

hvati fyrir starfsfólk til að leggja harðar að 
sér við að ná markmiðum fyrirtækisins og 
hollusta þeirra í garð fyrirtækisins eykst. 
Til verður ákveðin fyrirtækjamenning þar 
sem allir starfsmenn fyrirtækisins eru með-
vitaðir um stefnu, menningu og markmið 
fyrirtækisins.

Innri markaðssetning er eitt mikilvæg-
asta verkfærið þegar kemur að stórtækum 
breytingum í skipulagi og uppsetningu fyr-
irtækja. Einnig má segja að ein mesta breyt-
ing sem getur orðið á skipulagi fyrirtækja 
sé einmitt þegar eitt fyrirtæki kaupir annað 
og innleiðir sem hluta af þeirri heild. Þegar 
litið er á málin frá þessu sjónarhorni er 
rökrétt að áætla að innri markaðssetning 
eigi virkilega rétt á sér í innleiðingarferli 
keyptra fyrirtækja og að það sé mjög mik-
ilvægt að stjórna, hlúa að og markaðssetja 
innleiðinguna innanhúss við starfsfólk og 
stjórnendur fyrirtækisins sem hefur verið 

keypt til að auka líkurnar á að ferlið verði 
árangursríkt.

Það sem Actavis og önnur fyrirtæki 
sem standa í fyrirtækjakaupum og inn-
leiðingum verða hins vegar að vara sig á 
er að vanmeta ekki áhrif innleiðingar ann-
ars fyrirtækis á menningu og starfshætti 
síns eigin fyrirtækis. Með því að fyrirtæki 
A kaupir og innleiðir fyrirtæki B, er ekki 
verið að búa til fyrirtækið AB eða A+, 
heldur er í raun verið að búa til fyrirtækið 
C og því mikilvægt að fyrirtæki A geri sér 
grein fyrir því að innleiðingarferlið er ekki 
einhliða, heldur er verið að leiða saman tvo 
hópa fólks og ferla með það að markmiði 
að ná því besta fram hjá báðum aðilum.

Hvað er nýtt í okkar niðurstöðum?
Það hefur ekki áður verið sýnt fram á, að 
okkur vitandi, að innri markaðssetning 
geti nýst sem stefnumarkandi stjórntæki 
við innleiðingu á keyptu fyrirtæki. Einnig 
færum við rök fyrir því að stjórnendur 
fyrirtækja ættu að líta svo á að innleið-
ingarferli á keyptum fyrirtækjum er í raun 
rekstrarleg endurskipulagning („organiza-
tional change“). Í því felst að það eru ekki 
einungis róttækar breytingar á rekstri og 
högun hins keypta fyrirtækis, heldur verða 
einnig miklar breytingar á því fyrirtæki sem 
kaupir. Við sjáum og sýnum fram á að innri 
markaðssetning er lykilþáttur í vel heppn-
uðu innleiðingarferli. 

Góð markaðssetning inn á við skilar sér 
í metnaðarfyllra starfsfólki þar sem allir 
stefna að sama markmiði:

• Bættri fyrirtækjamenningu og sam-
heldnara starfsfólki

• Skýrari boðleiðum, og bættum sam-
skiptum á milli sviða og deilda

• Styttri ákvörðunartíma og straumlínu-
lagaðri ferlum, sem sparar tíma og eykur 
framleiðni. 

Ef allir innan fyrirtækisins vita hvert 
markmiðið með innleiðingunni er og 
hvernig fyrirtækið hefur einsett sér að feta 
í átt að því markmiði eru miklar líkur á því 
að væntingar kaupanna gangi eftir.

Y F I R T Ö K U R

Stefnumiðun við fyrirtækjakaup

Alþjóðleg fyrirtækjakaup

Stefnumiðun 
við innleiðingu

Stefnumiðuð fyrirtækjakaup 
og innleiðing

Fræðileg greining

Þekkingarsköpun

Þekkingarmiðlun

Þekking í alþjóðlegum 
fyrirtækjum

Lærdómur innan 
fyrirtækja

Stjórnun fyrirtækjakaupa 
og innleiðinga

Stjórnun þekkingar

Frammistöðubreytur
í innleiðingarferlinu

Niðurstöður 
fræðilegrar 
greiningar

H
eimsferðir hafa rúmlega tífald-
ast á einu ári. Í fyrra var velta 
ferðaskrifstofunnar 3 millj-
arðar en í ár verður hún 35 
milljarðar. Þetta er risastökk. 

Nýlega keyptu Heimsferðir eina af 
stærstu ferðaskrifstofum Finnlands, 
Matka Vekka Group, en hún eltir um 12, 
4 milljörðum króna á ári. Eftir kaupin eru 
Heimsferðir orðnar fjórða stærsta ferða-
skrifstofukeðja á Norðurlöndum – með 
starfsemi á öllum Norðurlöndunum.

Heimsferðir keyptu finnsku ferðaskrif-
stofuna Matka Vekka Group af fjárfest-
ingarsjóðnum CapMan – sem gerði hana 
að stærstu ferðaskrifstofukeðju Finnlands 
með því að sameina mörg smærri fyr-
irtækjum á undanförnum þremur árum.

Andri Már Ingólfsson, forstjóri Heims-
ferða, stofnaði Heimsferðir og hann er 
maðurinn á bak við þessi risvöxnu stökk 
fyrirtækisins.

En hver er galdur á bak við þessi kaup? 
Hvaða stefnumótun hefur Andri unnið eftir 
frá því hann stofnaði Heimsferðir? Hann 
situr hér fyrir svörum.

- Heimsferðir hafa verið að kaupa 
ferðaskrifstofur í nágrannalöndum 
okkar, eina í Danmörku í fyrra, eina 
í Noregi, eina í Svíþjóð og eina í 
Finnlandi núna í júlí. Hversu mikið 
hafa þessi kaup aukið heildarfjölda 
farþega sem þið flytjið árlega; bæði 
á milli ára og miðað við stöðuna 
fyrir um það bil áratug?
„Það má segja að við höfum tífaldað heild-
arfarþegafjöldann á einu ári. Núna er sam-
stæðan í heild sinni að flytja um það bil 
fimm hundruð þúsund manns á ári. Ég man 
satt að segja ekki hvað við fluttum marga 
farþega fyrir tíu árum en það hefur varla 
verið meira en tíu þúsund. Heildarveltan 
hefur að sama skapi margfaldast á stuttum 
tíma; í fyrra var hún um 3 milljarðar en er 
orðin um 35 milljarðar í dag.“

- Þó svo að hlutirnir hafi gerst hratt 
hjá ykkur að undanförnu má ætla að 
stefnumótunin, sem að baki liggur, 
hafi verið í mótun í langan tíma.
„Vissulega. Heimsferðir hafa gengið vel í 
langan tíma og við vorum ekkert að flýta 
okkur að stækka. Við vönduðum valið 

F E R Ð A Þ J Ó N U S T A

Andri Már Ingólfsson, forstjóri Heimsferða, segir hér frá stefnumótun 
fyrirtækisins sem nýlega keypti eina af stærstu ferðaskrifstofum Finnlands. 
Heimsferðir eru núna fjórða stærsta ferðaskrifstofukeðja á Norðurlöndum og 
verður veltan um 36 milljarðar á þessu ári, en hún var 3 milljarðar í fyrra.

HVER ER GALDURINN, ANDRI?
TEXTI: GUNNAR HRAFN JÓNSSON
MYND: GEIR ÓLAFSSON 

afskaplega vel og skoðuðum fjölda kaup-
tækifæra en vildum ekki fara út í nein kaup 
nema þau pössuðu inn í þá heildarmynd 
sem við höfðum í huga.“ 

- Hver er sú heildarmynd?
„Við ætlum okkur að verða ein stærsta 
ferðaskrifstofa Norðurlanda. Við lítum á 
Norðurlöndin sem okkar heimamarkað, 
enda um mjög svipaða markaði að ræða. 
Og með kaupunum í Finnlandi erum við 
komnir með starfsemi í öllum löndunum.“

- Hvað vegur þyngst þegar þið veljið 
ykkur ákjósanlegt kauptækifæri?
„Fyrirtækið þarf að hafa líka hugsun og 
við. Ég hef ekki trú á því að blanda 
saman fyrirtækjum með gjörólíka hug-
myndafræði; hvort sem um er að ræða 
innri stjórnun eða hegðun þessara fyr-
irtækja á markaðnum. Það er gríðarlega 
mikilvægt að menn nálgist viðfangsefnin 
með svipuðum hætti. Fyrirtækið þarf líka 
að vera kraftmikið, hreyfilegt á mark-
aðnum og tilbúið til að vaxa og reyna 
nýja hluti. Framkvæmdastjórarnir þurfa 
að vera hungraðir – það er að segja, 
þá verður enn að langa til að vaxa og 
byggja upp. Við höfum engan áhuga á 
að taka við rótgrónu fyrirtæki, bara til 
að reka það nákvæmlega eins og það 
hefur verið rekið undanfarinn áratug eða 
meira. Hitt er miklu skemmtilegra; að afla 
nýrra viðfangsefna og sóknartækifæra. 
Innri vöxtur Heimsferða sjálfra var þrjátíu 

HVER ER GALDURINN, ANDRI?
Andri Már Ingólfsson, forstjóri Heimsferða.

„Við ætlum okkur að 
verða ein stærsta 

ferðaskrifstofa Norðurlanda. 
Við lítum á Norðurlöndin sem 

okkar heimamarkað.“

prósent í fyrra og það er gaman að vinna 
í slíku umhverfi þegar vöxturinn er heil-
brigður.“

- Þú nefndir Norðurlöndin sem 
heimamarkað. Hafið þið einhver 
áform um að færa út kvíarnar enn 
frekar og leita fanga víðar í Evrópu 
eða jafnvel fjær?
„Það er alltaf best að gera hlutina fyrst og 
segja svo frá þeim eftir á. Það eru samt 
enn þá heilmiklir vaxtarmöguleikar eftir á 
Norðurlöndunum þar sem þessi fyrirtæki, 
sem við höfum verið að kaupa, eru öll í 
örum vexti.“

- Hvað er það við þessa markaði 
sem gerir þá svona aðlaðandi fyrir 
íslenska ferðaskrifstofu?
„Kauphegðunin er mjög svipuð á þessum 
mörkuðum. Það má í raun segja að öll 
þau fyrirtæki, sem við höfum keypt, 
séu í sama rekstri og því er auðvitað 
um mikla hagræðingu að ræða. Áfanga-
staðirnir eru margir þeir sömu, þó svo 
það fari auðvitað að einhverju leyti eftir 
landfræðilegum þáttum, en það gefur 
okkur tvímælalaust mun betri samnings-
stöðu við flugfélög og aðra aðila þegar 
við getum pantað margfalt fleiri sæti í 
einu. Það er allt annað fyrir okkur að 

semja um kjör fyrir þá hundrað þúsund 
farþega sem við flytjum núna árlega til 
Kanaríeyja, en fyrir þremur árum þegar 
við fluttum aðeins fimm þúsund farþega 
þangað.  Þar að auki getum við samræmt 
þjónustu okkar og starfsemi á öllum 
þessum áfangastöðum. Við erum raunar 
að vinna í því þessa stundina og frá og 
með október næstkomandi verðum við 
komnir með sameiginlegar skrifstofur 

fyrir alla samsteypuna á hverjum einasta 
áfangastað.“

- Það kann að virðast langt síðan 
en þið stóðuð af ykkur ákaflega erf-
iða tíma á ferðamarkaðnum fyrir 
nokkrum árum á meðan aðrir lögðu 
upp laupana. Hverju myndir þú helst 
þakka þá velgengni sem þið hafið 
notið í gegnum tíðina?
„Fyrsta reglan er þessi: Reyndu aldrei að 
vera öllum allt. Það er ekki hægt. Alveg frá 
upphafi höfum við lagt áherslu á að gera 
fáa hluti en vera jafnframt best í því sem 
við gerum. Í öðru lagi ber alltaf að huga að 
arðsemi. Þegar ég byrjaði með Heimsferðir 
var Samvinnuhreyfingin að dæla peningum 
inn í Samvinnuferðir og Flugleiðir í Úrval-
Útsýn, en ég hafði í enga vasa að sækja. 
Þetta var því ósköp einfalt reikningsdæmi 
hjá mér: Það hreinlega varð allt að ganga 
upp. Ef eitthvað gekk ekki upp fjárhags-
lega var það annaðhvort skorið niður eða 
ég reyndi að finna aðrar og betri lausnir. 
Það er ákaflega góður og heilbrigður skóli 
að verða að nálgast viðskipti þannig og ég 
held að það hafi gefið okkur mikinn aga 
og gert okkur sjálfbær,“ segir Andri Már 
Ingólfsson.

F E R Ð A Þ J Ó N U S T A

„Það má segja að 
við höfum tífaldað 
heildarfarþegafjöldann 
á einu ári. Núna er 
samstæðan í heild 
sinni að flytja um 
það bil fimm hundruð 
þúsund manns á ári.“

*   með Terranova 
** 3 milljarðar + hlutdeild í Solresor og Bravo, sem var 5 milljarðar= 8 milljarðar. 

1997

405 
milljónir

2000 2004 2005  2006

1 
milljarður 

2.6 
milljarðar*

8 
milljarðar** 

36 
milljarðar

Veltutölur Heimsferða frá 1997 til dagsins í 
dag sýna mikla aukningu á skömmum tíma

Þ
að er víst ekki til neitt eitt 
gangverð á sumarbústöðum. 
Bústaður er bústaður. Stærð, 
gróður, umhverfi, staður, eigna-
lóð, leigulóð, heitt vatn, rafmagn, 
heitur pottur, gestahús, veglengd 

frá Reykjavík og áfram mætti telja. Það er 
margt sem ræður verðinu. 

Algengasta verðið núna á notuðum 
bústað með heitu og köldu vatni og raf-
magni – og á ágætum stað – mun vera í 
kringum 16 til 18 milljónir. Um er að ræða 
heilsársbústað sem greiðfært er að á vet-
urna.

Verð bústaða er auðvitað mjög breyti-
legt; en segja má að það sé frá tæpum 10 
milljónum upp í um 25 milljónir króna. 
Vissulega seljast bústaðir á hærra verði 
– en þá eru einhverjar sérstakar aðstæður 
í gangi og sterkefnaðir kaupendur komnir 
til sögunnar.

Verð á bústöðum hefur tvöfaldast á um 
fjórum til fimm árum. Bústaður á leigulóð, 
sem seldist á um 7 milljónir króna fyrir 
fimm árum, selst núna á um 16 milljónir. En 

dokum við; offramboð er af bústöðum og 
því reikna flestir með að verð á bústöðum 
eigi eftir að lækka og að sölutíminn lengjast 
eitthvað.

Er betra að byggja en kaupa? Eru menn 
að kaupa staðinn og umhverfið? Það er nú 
það. Þumalputtareglan mun vera sú að sá, 
sem byggir sér bústað með heitu og köldu 
vatni, rafmagni og heitum potti, sé ekki 
að bera neitt stórlega úr bítum selji hann 
bústaðinn strax aftur fyrir um 15 til 16 millj-
ónir króna.

Miklar tröllasögur hafa gengið um sölu 
bústaða við Þingvallavatn og þar er rætt 
um að bústaðir á besta stað hafi verið 
seldir fyrir marga tugi milljóna. Kaupenda-
hópur að slíkum bústöðum hefur stækkað 
eftir því sem auðmönnum landsins hefur 
fjölgað.

Offramboð blasir við á markaði sum-
arbústaða. Eitt þúsund nýjar lóðir hafa 
verið skipulagðar fyrir austan fjall og talið 
er að á milli 300 til 500 notaðir bústaðir séu 
til sölu. Raunar eru allir bústaðir til sölu 
– fyrir rétt verð.

S U M A R B Ú S T A Ð I R

TEXTI: FRÍÐA BJÖRNSDÓTTIR 
MYNDIR: PÁLL KJARTANSSON OG GEIR ÓLAFSSON 

Margir telja að það sé að hitna í kolunum á markaði 
sumarbústaða. Eftir látlausar verðhækkanir á bústöðum 
og fjölda nýbyggðra bústaða blasir við offramboð – og 
þar með hætta á verðlækkun. Núna er algengasta verð 
á bústað, með heitu vatni og rafmagni, í kringum 15 
til 16 milljónir króna á leigulóð. Verðið hefur meira en 
tvöfaldast á nokkrum árum.

ÞAÐ ER AÐ HITNA Í KOLUNUM
MARKAÐUR SUMARBÚSTAÐA:

S U M A R B Ú S T A Ð I R

ÞAÐ ER AÐ HITNA Í KOLUNUM

S U M A R B Ú S T A Ð I R

1.   Algengt verð á góðum sumarbústað á góðum stað er núna um 16 milljónir.
2.   Milli 300 og 500 bústaðir eru núna til sölu. Eftir því sem fleiri bústaðir eru 
 til  sölu því líklegra er að bústaðir lækki í verði.
3.   Um 12 þúsund bústaðir eru núna á Íslandi, skv. upplýsingum 
 Landssambands sumarhúsaeigenda.
4.   Verð á sumarbústöðum hefur tvöfaldast á fjórum til fimm árum.
5.   Dagverðarness-málið í sumar hefur hleypt upp óvissu um réttarstöðu þeirra 
 sem eru á leigulóðum. 
6.   Dagverðarness-málið í sumar hefur þrýst á kröfu um að félagsmálaráðuneytið
 setji fram skýra reglugerð um réttarstöðu þeirra sem eru á leigulóðum.
7.   Leigulóð, sem er um hálfur hektari, selst núna á um eina milljón – en eftir 
 umræður sumarsins eru ýmsir lóðareigendur farnir að ræða um 10 milljónir 
 króna.
8.   Meðalstærð sumarbústaða er talin um 60 til 65 fermetrar.
9.   Eftir að hópur auðmanna á Íslandi stækkaði hefur fréttum af kaupum á 

bústöðum fyrir marga tugi milljóna króna fjölgað til muna. Það þykir ekki 
tiltökumál þótt sett sé allt að 30 milljónir á bústað; margir seljast á 20-30 
milljónir. Það bregður heldur engum þótt sagt sé frá því í fréttum að bústaðir 
seljist á 30-50 milljónir króna.

10.  Þeir sem hyggja núna á byggingu bústaðar íhuga alvarlega stöðuna 
á markaðnum og hvort betra sé að kaupa gamlan bústað eða reisa nýjan. 
Byggingarkostnaður nýs bústaðar með öllu er tæplega minni en 
15-16 milljónir króna.

„Samkvæmt tölum Landssambandsins eru 
sumarhúsin að hámarki í kringum 12 þús-
und talsins en því miður höfum við engar 
tölur um það hvað margir bústaðir til-
heyra stéttarfélögum. Stærsta byggðin er 
í Grímsness- og Grafningshreppi þar sem 
bústaðir eru um þrjú þúsund. Á þessu eina 
svæði eru að auki á teikniborðinu og til 
sölu á annað þúsund sumarhúsalóðir.“ 

- Hvað er hæft í að sumarhúsalóðir 
séu jafnvel seldar á yfir 10 milljónir 
króna?
„Þetta háa verð, sem nefnt er, byggist á 
örfáum atvikum þar sem auðmenn eru 
að kaupa einhverjar sérlóðir sem hafa allt 
annað gildi en flestar aðrar sumarhúsa-
lóðir. Síðan er það haft sem viðmið um 
hækkanir á lóðum sem er hrein fásinna. Ég 
tel mig vita að þeir sem hafa verið að fjár-
festa í þessu umhverfi voru á ágætis sigl-
ingu í fyrra og hitteðfyrra en það er liðin 
tíð. Nú er t.d. verið að ganga frá kaupum 
á lóðum fyrir félagsmenn okkar, mjög 
góðum leigulóðum, og þar er hektarinn að 
fara á 2,450.000 kr. sem þýðir að lóð sem er 

Leigulóð  1,0

Eignalóð   3,0

Bústaður keyptur fokheldur 5,0

Steyptur grunnur, rafmagn, 

heitt vatn, rotþró,

flutningur á staðinn 3,0

Innanhúss (innrétt. og viður) 3,0

Heitur pottur, vegur, útilýsing,

og gróður 2,0

MARKAÐUR SUMARBÚSTAÐA

GRÓFT KOSTNAÐARMAT 
Á NÝJUM BÚSTAÐ

Sveinn Guðmundsson, framkvæmdastjóri Landssambands 
sumarhúsaeigenda,  þekkir sumarhúsamarkaðinn flestum 
betur. Því er eðlilegt að spyrja hann hversu mörg 
sumarhús séu í landinu og hvar þau sé helst að finna.

HRUN GETUR FYLGT OFFJÁRFESTINGU

innan við hálfan hektara er seld á um eina 
milljón krónur. Svo sjá menn fyrir sér að 
lóðir, sem þeir eru með til sölu, séu frá 10-
15 milljón króna virði. Ég veit ekki hvaðan 
menn fá þessar tölur.“

Upphafið í Borgarfirði?
Sveinn bendir á að þegar bóndinn í Dag-
verðarnesi, norðan Skorradalsvatns í Borg-
arfirði, seldi jörðina og þar með landið 
undir sumarbústöðunum sem þar höfði 
risið á leigulandi, hafi hann ekki fengið 
nema um 90 milljónir króna. Síðan var 
jörðin seld á ný og þá fyrir yfir 300 millj-
ónir. Leigutími landanna sem þarna eru 
var víða að renna út og komið að því að 
endurnýja leiguna. Í framhaldi af því átti 
að þvinga fólk til samninga um kaupverð 
sem miðaðist við að nýjasti eigandinn fengi 
eitthvað fyrir sína miklu fjárfestingu. „Og 
fólkið okkar, sem er búið að vera þarna 
í áratugi, á allt í einu að kaupa sig inn í 
þetta umhverfi af því að það átti ekki kost 
á forkaupsrétti að lóðunum samkvæmt 
leigusamningunum. Segja má að Dagverð-
arnessmálið sé upphafið að umræðunni 

um þessar gífurlegu hækkanir á löndum og 
þær svakalegu tölur sem nú eru nefndar. 
Ég get þó ekki séð að menn séu almennt að 
ríða feitum hesti frá lóðasölum.“ 

Þúsund nýjar lóðir
Ótrúlegur fjöldi sumarbústaðalanda hefur 
verið skipulagður fyrir austan fjall að und-
anförnu, yfir eitt þúsund lönd á aðeins 
þremur stöðum. Á jörðunum Syðri-Brú og 
Búrfelli I hefur fyrirtækið Landmenn ehf. 
látið skipuleggja land fyrir um 300 sum-
arbústaði. Í upphafi var fyrirhugað að leigja 
löndin en í ljós kom að miklu meiri áhugi 
var á að kaupa þau svo að ákveðið var að 
fara þá leið. Austur í Flóa hefur verið skipu-
lagt land undir 350 búgarða sem verða í 
svokallaðri Tjarnarbyggð, skammt vestan 
við Selfoss. Í fyrstu tveimur áföngum þessa 
byggðakjarna eru um 150 lóðir. Rétt er að 
taka fram að þetta verða heilsárshús og 
reiknað með að margir hafi þarna fasta 
búsetu og þetta verði ekki aðeins frístunda-
hús. Loks hefur Orkuveita Reykjavíkur 
skipulagt 670 lóðir fyrir vestan Úlfljótsvatn. 
Síðustu fréttir herma að nú sé íhugað að 
skera þann lóðafjölda niður í um 30 lóðir, 
hvað sem úr því verður. Fyrir utan þessar 
lóðir hafa verið auglýstar 30 lóðir hér og 
fleiri eða færri þar, bæði í Bláskógabyggð, 
Grímsness- og Grafningshreppi og austur 

Sumarbústaðir og sumarbústaðalönd 
hafa mikið verið í umræðunni að und-
anförnu og hvort tveggja virðist seljast 
sem aldrei fyrr. Þegar Fasteignablöð 
Morgunblaðsins og Fréttablaðsins voru 
skoðuð um miðjan ágúst mátti sjá þar 
auglýsta tugi sumarbústaða og á fast-
eignavef Morgunblaðsins voru á sama 
tíma skráðar um 300 eignir undir leit-
arorðinu sumarbústaðir. Reyndar mun 
eitthvað fleira en hefðbundnir bústaðir 
hafa slæðst þar með. Verð á sum-
arbústöðum í fasteignauglýsingunum var 

vissulega athyglisvert. Örfáir bústaðir 
voru boðnir á innan við tíu milljónir og 
aðeins einn á innan við fimm milljónir. Sá 
bústaður flokkaðist nú varla lengur með 
sumarbústöðum sem margir hverjir eru 
orðnir í kringum 100 fermetrar, enda var 
hann sagður aðeins 15 fermetrar og boð-
inn á 4,5 milljónir. Þessi upphæð hefði 
jafnvel verið nefnd í tengslum við sölu á 
40-50 fermetra bústað við Þingvallavatn 
fyrir tveimur til þremur árum en heyrir 
fortíðinni til. Verðsprengingin er gífurleg, 
svo ekki sé meira sagt. 

FIMMTÁN FERMETRAR Á 4,5 MILLJÓNIR

Sveinn Guðmundsson, framkvæmdastjóra 
Landssambands sumarhúsaeigenda

HRUN GETUR FYLGT OFFJÁRFESTINGU

Grímsnes- og Grafningshreppur        2337

Bláskógabyggð                                2021

Borgarbyggð                                     1049

Kjósarhreppur                                    647

Skorradalshreppur                              597

Hvalfjarðarstrandarhreppur                419

Mosfellsbær                                        372

Borgarfjarðarsveit                               312

Ísafjarðarbær                                       234

Reykjavíkurborg                                  212

í Rangárvallasýslu svo að ekki sé minnst 
á lóðir víða á Vesturlandi. Sumarhúsum 
landsmanna getur því átt eftir að fjölga 
verulega á næstunni!

Offramboð hlýtur að leiða til lækkunar
„Þetta bendir til þess að nú sé verið að und-
irbúa sölu á jafnmörgum bústöðum fyrir 
austan fjall og þegar eru fyrir á svæðinu,“ 
segir Sveinn.

- Hvaða áhrif hefur það á verðið?
„Ég vil meina að þetta offramboð hljóti að 
leiða til lækkunar á lóðaverði. Séu menn 
að kaupa hálfan hektara í Dagverðarnesi 
á 5-7,5 milljónir þá er það sama verð og 
menn greiddu fyrir sumarhús og lóð með 
öllu fyrir tveimur árum. Staðreyndin er sú 
að núna eru hús með lóð að fara á 15-16 
milljónir. Það er kannski ekki óeðlileg tala 
miðað við það hvernig bústaðir eru byggðir 
í dag, þ.e. 100 fermetra heilsárbústaðir með 
öllu tilheyrandi.“

- Þegar skoðaðar eru sumarhúsa-
auglýsingar í fasteignablöðunum 
virðist ekki vera mikið samræmi í 
verðlagningunni, misstór hús, sama 
hvort þau eru á leigu- eða eign-
arlóðum á góðum grónum stöðum, 
eru auglýst á svipuðu eða sama 
verði. Er þetta eðlileg verðlagning?

„Vissulega ætti stærð og staðsetning að 
endurspeglast í verði bústaðanna, en svo er 
ekki alltaf. Oft er verðið það sama og mér 
finnst það ekki eðlilegt. Eigi menn ekki 
landið verða þeir líklega að greiða um 50 
þúsund á ári fyrir það, og 200-500 þúsund 
kr. í upphafi þegar landið er tekið á leigu. 
Síðan getur verið undir hælinn lagt hvort 
menn fá að framlengja leigutímann þegar 
að því kemur. Ég tel að bústaðir á leigu-
lóðum ættu að vera þrem til fjórum millj-
ónum ódýrari en bústaðir á eignarlandi, 
miðað við að allt annað sé sambærilegt. Þá 
er ég ekki að verðleggja lóðirnar sem slíkar 
heldur öryggið sem fylgir því að eiga lóð í 
stað þess að leigja.“

Helmings hækkun
- Til skamms tíma var verð á góðum 
sumarbústað um 7 milljónir en virð-
ist nú vera komið í eða að nálgast 
15 milljónir. Hversu stór er slíkur 
bústaður?
„Það er verið að selja eða að reyna að selja 
60 fermetra hús á þessu verði þótt þau séu 
ekki ný.“

- Hvort myndir þú telja hagstæðara 
að byggja bústað á nýju landið eða 
kaupa gamlan bústað?
„Það er nú það. Vissulega má hugsa sér að 
sú mikla verðhækkun sem átt hefur sér 

stað hafi að einhverju leyti verið leiðrétt-
ing. Sumarhús voru ekki alltaf að seljast á 
raunvirði eða seldust hreint ekki. Ég held 
kannski að verðið sem sett er á húsin í dag 
sé nærri lagi þegar horft er í kostnaðinn við 
bygginguna. Það má setja upp reiknings-
dæmi: Landið er keypt á 2 milljónir hámark, 
annað er fárránlegt, því jafnvel er hægt að 
fá lönd fyrir eina milljón. Grunnkostnaður 
með landi er því um tvær milljónir og húsið 
gæti kostað 10 milljónir. Við þetta bæt-
ist veitukostnaður. Þeir sem selja bústað-
inn á 15 milljónir eru ekki að fá mikið í 
aðra hönd. Fyrir þremur árum borgaði sig 
að kaupa gamalt og dytta að húsinu eftir 
þörfum. Þá gátu menn verið að fá ágætis 
sumarhús fyrir miklu lægri upphæðir en ég 
held að sú staða sé ekki uppi í dag.“

Meðalstærð og föst búseta
- Hver er meðalstærð sumarhúss?
„Engin lög gilda um hámarksstærð sum-
arhúsa en stærðin byggist á deiliskipulagi 
á hverjum stað sem líta má á sem stjórn-
skipan staðarins. Standi í deiliskipulagi að 
ekki megi byggja nema 60 fermetra hús, 
einlyft og í jarðlitum, gildir það. Áður voru 
það lögin sem ákváðu stærðina og bústaðir 
voru yfirleitt ekki mikið yfir 50 fermetra. 
Ég held að núna sé meðalstærðin 60-65 
fermetrar en vissulega fór af stað einhver 
tryllingur og fólk stækkaði og stækkaði 

HVERS VEGNA LEIGULÖND?
Ef litið er á leiguumhverfi sumarbústaða í 
sögulegu samhengi kemur í ljós að fyrir mörgum 
áratugum gátu jarðeigendur ekki selt hlut eða 
hluta úr jörðum sínum því við það hefði skapast 
sameign. Af því leiddi að þeir leigðu mönnum 
landspildur til ákveðins tíma. Í örfáum tilvikum 
var leigutíminn 99 ár, en 50 ár voru algeng og 
25 ára leigutími algengastur. Með tilkomu deili-
skipulaga var mönnum gert kleift að selja hluta 
úr jörðunum og hefur það orðið æ algengara síð-
ustu ár. Nú er svo komið að þeir sem leigðu lönd 
eru farnir að líða fyrir það þegar nýir eigendur 
vilja selja þeim löndin á uppsprengdu verði í stað 
þess að endurnýja leigusamningana. 

Sumarbústaðir voru yfir 200 talsins á eftirtöldum stöðum 31. desember 2005:

bústaðina. Þeir eru til allt upp í 200 fer-
metra og jafnvel með tvöföldum bílskúr! 
Það er ansi mikil fjárfesting fyrir frístundir 
eða tómstundir fjölskyldunnar.“

- Nú mega menn hafa fasta búsetu í 
sumarbústaðnum?
„Já, það er niðurstaða hæstaréttar að flytja 
megi lögheimili í sumarhúsið sé það nógu 
burðugt til að vera heilsárshús. Hins vegar 
tel ég nokkuð víst að það eigi eftir að breyta 
lögunum á einhvern veg. Við sem erum að 
sinna þessum málum erum að móta hug-
myndir okkar um hvað þetta þýðir og 
margir félagsmenn eru á móti þessu. Þeir 
telja að lögheimili í sumarbústað brjóti upp 
uppmyndina um sumarhúsið og umhverfi 
þess. Í okkur hefur hringt fólk, hálfgrát-
andi, og kvartað undan því að í næsta 
bústað sé komið fólk með lögheimili og 
öllu sem því fylgir, hænsnum, mótorhjólum 
og skellinöðrum og mikilli umferð, kyrrðin 
sé farin.“

Bankalán og verðhækkanir
- Því hefur verið haldið fram að 
nýju bankalánin til íbúðarkaupa 
hafi haft áhrif til hækkunar á verð 
íbúðarhúsnæðis. Fyrir fáum árum 
tóku bankar að lána út á veð í sum-
arhúsum, hefur það ef til vill orðið til 
þess að verð á sumarbústöðum hefur 
hækkað?
„Já. Ég er ekki frá því að bankalánin hafi 
haft áhrif á sumarbústaðaverð eins og á 
fasteignaverð almennt.“  

-Óttast menn offjárfestingu í sum-
arbústaðalöndum og bústöðum og að 
hún geti átt eftir að fara illa, jafnvel 
komi til verðhruns?
„Já, ég er dálítið hræddur um að þeir, sem 
hafa verið að fjárfesta í þessum byggðum 
til þess að hagnast á því, geti átt eftir að 
fara illa á fjárfestingunni, þ.e. þeir sem 
þurfa að endurselja lóðirnar. Varðandi 
sumarbústaðakaupin þá er það með þau 
eins og aðra neyslu, einstaklingar, sem 
eru að kaupa bústað til eigin nota, fara á 
flug og telja sig geta staðið við skuldbind-
ingar sínar en svo kemur kannski annað í 
ljós. Þetta er auðvitað bara mín spá,“ segir 
Sveinn Guðmundsson, formaður Lands-
sambands sumarhúsaeigenda. 

Landssamband sumarhúsaeigenda 
hefur mótmælt skattlagningu „hagn-
aðar“ af sölu sumarhúsa og farið 
fram á að skatturinn verði afnuminn. 
Staðreyndin er sú að fólk greiðir 10% 
fjármagnstekjuskatt af mismuni á 
kaup- og söluverði sumarbústaðar. 
Landssambandið telur óeðlilegt að 
fólk, sem kannski hefur byggt sum-
arhús sitt á löngum tíma og hefur átt 
það í áratugi, greiði fjármagnstekju-
skatt af sölunni og spurt er: Hvernig 
ætla menn að finna grunnkostnað 
hússins? Hver er hann og í hverju 
liggur hann? 

Hreint afsvar um afnám skattsins 
hefur komið frá stjórnvöldum.

Þessi skattlagning getur síðan 
leitt til þess að greiðslur fólks frá 
Tryggingastofnun skerðist sé það 
farið að fá þaðan greiðslur. Skoðun 
Landssambandsmanna er að um 
ójafnvægi sé að ræða og sömu reglur 
ættu að gilda og um sumarhús eins 
og íbúðarhúsnæði, enda sé sum-
arhúsið framlenging á heimilin. 

Settur hefur verið niður starfs-
hópur sem í eiga sæti fulltrúar 
Landssambands sumarhúsaeigenda 
og hins opinbera. Starfshópnum 
er ætlað að fara yfir réttindi og 
skyldur hins opinbera og sveit-
arfélaganna sem og eigenda sum-
arhúsa. Starfshópurinn á að skila 
niðurstöðum á næsta ári. Honum er 
ætlað að taka m.a. á þeim vanda 
sem skapast hefur hjá þeim sem 
eiga bústaði á leigulandi og kanna 

hvernig hægt sé að tryggja rétt 
þeirra. 

Landssambandið vinnur ötullega 
að réttindamálum sumarhúsaeig-
enda og reynir að tryggja að þeir 
njóti þeirrar þjónustu sem ætti að 
felast í gjöldum sem innt eru af 
hendi til sveitarfélaganna, t.d. varð-
andi vegalagnir, viðhald á vegum, 
snjómokstur, merkingar, rotþróar-
gjöld og sitthvað fleira. 

S U M A R B Ú S T A Ð I R

RÉTTINDI OG SKYLDUR
Fyrir áratug var algengast að fólk færi að huga að sum-
arbústaðakaupum þegar það nálgaðist eftirlaunaald-
urinn. Nú virðist aldur markhópsins vera að lækka og 
jafnvel ungt fólk vill kaupa sér bústað til þess að njóta 
sveitasælunnar. 

Breytingar á eignarhaldi snerta einnig orlofshús 
stéttarfélaga þó nokkuð og gæti slíkum orlofshúsum 
átt eftir að fækka að margra mati. Tilhneigingin virð-
ist sú að félögin selji bústaði fremur en að fjölga þeim. 
Þannig má nefna að í sumarhúsalandinu í Brekkuskógi í 
Biskupstungum hafa atvinnuflugmenn selt sína bústaði, 
sömuleiðis Skipstjóra- og stýrimannafélagið Aldan og 
Lögmannafélagið og í staðinn hafa einstaklingar fest 
kaup á þeim sjö bústöðum sem félögin áttu þarna. 

ALDUR OG EIGENDUR

FJÁRMAGNSTEKJU-
SKATTUR 
Á „SÖLUHAGNAÐ“

HAUSTIÐ
Til að kaupa ný húsgögn 
í Inn X fyrir skrifstofuna sem 
og heimilið.

Til að hefja nám á nýjan leik 
hjá Mími símenntun eða hressa 
upp á eitthvað sem kann að vera 
farið að gleymast.

Til að huga að tölvukaupum hjá 
EJS eða kynna sér símakerfin 
og allt hitt sem þeir eru með.

Til að skreppa í Perluna og 
bragða á villibráð eða panta 
jólahlaðborðið og miða á ára-
mótafagnaðinn.

Til að fata sig upp í Saga 
Boutique í Flugstöð Leifs 
Eiríkssonar.

Til að fá sér nýju, hollu og 
góðu réttina frá Ömmubakstri.

Til að bregða sér í borgarferð 
með Icelandair eða í einhverja 
spennandi sérferð.

Til að halda fund eða veislu í 
Bláa lóninu og njóta hollustu 
lónsins í leiðinni.

Til að hefja vinnslu áhættumats 
fyrir öll störf innan fyrirtæk-
isins með aðstoð Öryggismið-
stöðvarinnar.

Til að leita ráðgjafar hjá Capa-
cent sem er núverandi heiti 
IMG.

Til að hugleiða kaup á húsi á 
Spáni og gera alvöru úr kaup-
unum með milligöngu Eigna-
umboðsins.

Til að njóta alls þess sem 
Norðurland hefur upp á að 
bjóða og má kynna sér á 
vefnum www.nordurland.is 

er tíminn ...
•

•

•

•

•

•

•

•

•

•

•

•

HAUSTIÐ ER TÍMINN

Í Inn X fæst allt frá skil-
veggjum upp í skrifborð og 
stóla, fundar-, skrifstofu- og 
gestastóla, sem og húsgögn 

og innréttingar fyrir heimilið 
auk ýmiss konar smámuna 
sem setja punktinn yfir i-ið 
hvar sem þeim er bætt við 

falleg húsgögn. 

INN X:

Þægilegt vinnuumhverfi 
með húsgögnum frá Inn X 

Rétt staða og þægilegt vinnuum-
hverfi er veigamikið, ekki síst 
fyrir þá sem þurfa að sitja lengi 

við skrifborð. Margir hafa tileinkað sér  
„sittu-stattu“ aðferðina á skrifstofunni, 
það er að sitja og standa til skiptis við 
skrifborðið. Til þess þarf hæðarstillanleg 
skrifborð, en verslunin Inn X í Faxafeni 
8 sérhæfir sig einmitt í rafmagnshæð-
arstillanlegum borðum. Hjá Inn X er líka 
mikið úrval af þægilegum og vönduðum 
fjölstillanlegum skrifstofustólum auk 
húsgagna fyrir heimilið og innréttingar 
í eldhús, bað- og svefnherbergi, að sögn 
Halldórs Gunnarssonar, sölustjóra skrifstofuhúsgagna. 

Húsgögnin fyrir skrifstofuna koma m.a. frá danska fyrirtækinu 
Dencon og húsgögn fyrir heimili frá öðru þekktu dönsku fyrirtæki, 
Boconcept. Þá er í Inn X mikið úrval af stólum frá Steelcase, t.d. skrif-
stofustóllinn Please sem er mest seldi skrifborðsstóll í Evrópu. Innrétt-
ingarnar í Inn X koma frá Aran á Ítalíu.

Teikniforrit fyrir skrifstofuna
Skrifstofuhúsgögnin í Inn X standa mjög framarlega og á heimasíð-
unni www.innx.is er hægt að sækja sér teikniforrit og raða sjálfur inn 
í skrifstofuna húsgögnum frá Inn X. Að sjálfsögðu aðstoða starfsmenn 
Inn X viðskiptavini við að teikna upp og skipuleggja skrifstofurnar eða 
stofurnar heima og velja til þess eitthvað af þeim glæsilega búnaði sem 
verslunin býður upp á. 

Hægt er að fá skrifstofuhúsgögn úr 
hlyn, beyki og kirsuberjaviði og einnig 
úr eik og harðplasti. Að auki getur Inn 
X tekið að sér sérsmíði í stærri verk. 

Húsbúnað frá Inn X má sjá í fjölda-
mörgum stórfyrirtækjum hér á landi 
þar sem menn velja nú gjarnan raf-
magnshæðarstillanleg skrifborð til að 
gera vinnuumhverfið þægilegra. Hall-
dór Gunnarsson sölustjóri segir að um 
80% skrifborðanna, sem verslunin selji, 
séu rafmagnshæðarstillanleg. Inn X sé 
leiðandi á þessu sviði hérlendis og öll 
skrifborð sem seld séu í Inn X séu að 

jafnaði með 20 sm hæðarstillingu. Rafmagnsstillanlegu borðin má hins 
vegar stilla allt frá 62 upp í 130 sm hæð og hafa þau reynst mjög vel 
sem sýnir sig best í því að viðskiptavinir Inn X kaupa þau aftur og aftur. 
Sumir kjósi að vera bæði með aðal- og hliðarborð stillanleg en aðrir ein-
ungis aðalborðið. Stólarnir við skrifborðin eru líka fjölstillanlegir sem 
gerir vinnuaðstöðuna enn þægilegri.  

Vellíðan í vinnunni eykur afköst
„Fólki verður að líður vel í vinnunni svo að það geti skilað fullum 
afköstum og þess vegna leggjum við áherslu á að laga allt að starfs-
manninum, borðið, stólinn og þægilega og aðgengilega skápa undir 
pappíra og skjöl. Um leið og skrifstofan verður þægileg aukast afköstin 
til muna,“ segir Halldór Gunnarsson sölustjóri. 

Halldór í þægilegu skrifstofuumhverfi.

Skrifstofuhúsgögnin í Inn X eru hönnuð svo fólki líði sem 
best í vinnunni.

Gífurlegur vöxtur hefur verið í 
starfsemi Mímis - símenntunar 
og það svo, að velta skólans jókst 

um 45% og nemendastundum fjölgaði um 
80% á síðasta ári. „Við sjáum fram á að þessi 
þróun muni halda áfram á skólaárinu sem 
er að hefjast,“ segir Hulda Ólafsdóttir fram-
kvæmdastjóri. Mikilvæg nýjung í starfsem-
inni er fólgin í verkefninu „námsráðgjöf á 
vinnustað“ sem ríkið tekur þátt í að greiða 
og tengist samningum Samtaka atvinnu-
lífsins og ASÍ. Verkefnið felst í kynningu á 
námsmöguleikum og aðstoð námsráðgjafa 
við ákvörðun um frekara nám. 

„Það sem einkennir Mími - símenntun 
er sérþekking og reynsla í að mæta þörfum 
fólks sem hefur stysta formlega menntun,“ 
segir Hulda. „Það átta sig ekki allir á að 50-
60 þúsund manns á landinu hafa ekki lokið 
framhaldsskólanámi, en það er miklu hærri 
tala en hjá þeim þjóðum sem við berum 
okkur saman við. Við teljum okkur geta lagt 
mikið af mörkum til að auka menntunarstig 
þjóðarinnar, sérstaklega þetta miðstig, það er 
iðn- og sérmenntun fólks. Með því aukum 
við möguleika þess til starfa og hærri launa sem skilar sér líka til þjóð-

félagsins í heild. Ég held að allir séu sam-
mála um að það sé allra hagur að eiga vel-
menntað fólk.“

Sérhönnuð námskeið
Hjá Mími - símenntun hafa líka verið 
skipulögð námskeið í samvinnu við stétt-
arfélög og fyrirtæki. Námskeiðin eru 
sérhönnuð fyrir þá sem til fyrirtækisins 
leita og geta verið allt frá tveggja stunda 
námskeiði í ensku og símsvörun upp í 300 
stunda jarðlagnanám fyrir þá sem vinna 
hjá veitufyrirtækjum. Hulda bendir á að 
til að ná til fólks sem hefur not fyrir nám-
skeið sem þessi dugi ekki alltaf að auglýsa 
í fjölmiðlum. Þess vegna hefur verið valin 
önnur leið, þ.e. námsráðgjöf á vinnustað 
þar sem námsráðgjafar koma á vinnustað-
inn og halda 20-30 mínútna kynning-

arfundi fyrir starfsmenn fyrirtækja. Í framhaldi af því er fólki boðið að 
skrá sig í einkaviðtal við námsráðgjafa sem fer yfir áhuga viðkomandi á 
námi eða starfi, greinir styrkleika og veikleika og reynir að komast að því 
hvað fólk langar til að læra til viðbótar við þá menntun sem það hefur. 
Einkaviðtalið kostar 1000 kr. Mörg stéttarfélög, þar á meðal VR og Efl-
ing, hafa samþykkt að greiða þennan kostnað fyrir félagsmenn.

„Þessir kynningarfundir gera okkur kleift að ná til markhóps Mímis. 
Í framhaldinu hafa margir hafið nám að nýju og um leið öðlast sjálfs-
traust og sjálfsöryggi sem þá hefur skort og oft orðið til þess að fólk 
hefur hætt námi.“

Nýtt húsnæði
Hefðbundin frístundanámskeið Mímis - símenntunar hafa verið kynnt 
með Haustnámskrá sem borin var í hús í byrjun september. Kennt 
verður í gamla Stýrimannaskólanum við Öldugötu, í Mjóddinni og nú 
í nýju húsnæði í Skeifunni 8, en þangað flytur fyrirtækið alla stafsemi af 
Grensásvegi 16a þar sem hún hefur verið um árabil. 

Mímir - símenntun:

Námsráðgjöf á vinnustað 
er hvatning til símenntunar 

Mímir - símenntun verður til húsa í Skeifunni 8.

Mímir - símenntun flytur  
höfuðstöðvar sínar af Grensás-
vegi í Skeifuna 8 þar sem stór 
hluti kennslunnar fer fram.

Hulda Ólafsdóttir framkvæmdastjóri.

Mikill og stöðugur vöxtur hefur verið hjá EJS undanfarin 
ár. Fyrirtækið er mjög sterkt á sviði PC-tölva og fartölva 
og hvers kyns skrifstofuvéla, t.d. ljósritunarvéla. Þá hefur 

vöxturinn ekki orðið minni á sviði miðlægs tölvubúnaðar, netþjóna, 
gagnageymslna, afritunarbúnaðar sem og hugbúnaðar 
að sögn Jóns Viggós Gunnarssonar, forstjóra EJS.

„Vöxturinn hefur verið mikill síðustu árin á öllum 
sviðum sem EJS starfar á. Viðskiptavinir okkar eru af 
öllum stærðum og gerðum og eru staðsettir um allt 
land. Flestir þekkja okkur sem Dell og það erum við 
líka en ekki má gleyma að EJS býður upp á margs 
konar lausnir og þjónustu á fyrirtækjamarkaði frá 
öðrum samstarfsaðilum eins og t.d Microsoft, EMC, 
Trend Micro, Xerox og svo mætti lengi telja.“

Símkerfi og samskiptalausnir
„Árið 2004 keyptum við fyrirtækið Símkerfi og sam-
einuðum það þjónustukerfi okkar þótt það sé reyndar starfrækt sem 
sérhópur innan fyrirtækisins. Við erum með í boði Alcatel-símkerfi 
sem hafa aðallega verið seld stórum fyrirtækjum. Við höfum lagt 
megináherslu á stóru kerfin, þótt við séum einnig með símstöðvar 
fyrir smærri fyrirtæki sem ástæða er fyrir menn að kynna sér. Alcatel-

símkerfin geta verið svo stór að aðeins fjórar símstöðvar myndu nægja 
fyrir allt Ísland! Hins vegar er algengasta stærðin sem við seljum og 
setjum upp fyrir á milli 100 og 500 notendur. Menn eru líka farnir að 
nota IP-tæknina mikið og flest símkerfin sem við höfum selt á síðasta 

ári eru á einhvern hátt IP-vædd, þ.e. nota IP-tæknina 
mikið og er þá verið að flytja símkerfin yfir netlagnir 
innanhúss eða milli starfsstöðva með meiri gæðum 
og lægri kostnaði en áður hefur þekkst,“ segir Jón 
Viggó.

Stöðugar breytingar í upplýsingatækni
Jón Viggó bætir við að stöðugt eigi sér stað miklar 
breytingar hjá EJS, enda sé öll starfsemi sem teng-
ist upplýsingatækniheiminum síbreytileg og stöðugt 
þurfi að viðhalda þekkingu þar sem viðskiptaum-
hverfið og tæknin taka stöðugum breytingum. „EJS 
hefur gengið í gegnum margvíslegar breytingar og 

er dýnamískt og lifandi fyrirtæki að vinna í. Til að ná framúrskarandi 
árangri í síbreytilegu umhverfi verða fyrirtæki að geta tekist á við breyt-
ingar og þá er hæft starfsfólk lykilatriði. Stjórnendur og allir starfsmenn 
verða að vera meðvitaðir og taka þátt í breytingunum og áhersla hefur 
einmitt verið lögð á það hjá EJS.“ 

Jón Viggó Gunnarsson, 
verkfræðingur frá 
Álaborgarháskóla, 

tók við starfi forstjóra 
EJS í apríl sl. af 

Viðari Viðarssyni. 

Jón Viggó hefur m.a. 
verið verkefnastjóri á 
hugbúnaðardeild, ráð-
gjafi og framkvæmda-

stjóri Sölusviðs EJS

EJS:

EJS í stöðugum vexti 

Jón Viggó Gunnarsson, forstjóri EJS, hefur unnið hjá fyrirtækinu frá árinu 2000.



Hugurinn ber þig aðeins hálfa leið,“ segir í haust- og vetr-
arferðabæklingi Icelandair en við vitum að Icelandair sér um 
að koma mönnum alla leið á áfangastaðinn.

Ferðabæklingurinn nefnist að þessu sinni Mín borg og þar segja 
Íslendingar, sem dvalist hafa í borgunum sem Icelandair flýgur til, frá 
því helsta og skemmtilegasta sem þær hafa upp á að bjóða og það er 
ófátt. 

Þorvarður Guðlaugsson, svæðisstjóri íslenska sölusvæðisins, bendir 
á að ýmsar nýjungar sé að finna hjá Icelandair að þessu sinni. Sem 
dæmi nefnir hann að áætlunarflug til Berlínar og Helsinki verði að 
þessu sinni út október. Jafnlengi verði ferðir til Pétursborgar sem er 
feikivinsæl meðal þeirra sem vilja skreppa í borgarferð. Þá verður 
flogið til Manchester í allan vetur en borgin er að sögn Þorvarðar mjög 
skemmtileg, verslanir og veitingahús góð, golfvellir á næsta leiti og svo 
megi tengja ferðina fótboltanum því að í Manchester sé hægt að horfa 
á leiki margra þekktra félaga. Loks verður flogið til Salzburg frá 27. 
janúar til 3. mars sem gerir skíðafólki auðvelt fyrir að komast á frábær 
skíðasvæði í Austurríki. 

„Við leggjum áherslu á sérferðir bæði til fjarlægra staða og annarra 
sem eru okkur nær. Farin verður ferð til New York með fararstjóra 
í vetur og „Thanks Giving“-ferðin til Boston er orðin fastur liður í 
ferðaáætlun Icelandair. Ennfremur má nefna siglingar í Karíbahafinu 
og ferð til Bahamas í nóvember. Það er sannkölluð lúxusferð og menn 
heimsækja þá m.a. veitingastaðinn þar sem hinn þekkti íslenski kokkur, 
Villi Snær, annast matreiðsluna.“

Golf, mótorhjól og fornbílar
Icelandair gleymir ekki golfáhugamönnunum sem geta brugðið sér til 
Skotlands og Flórída í golfferðir í vetur. Fyrir ári var stofnaður klúbb-
urinn Icelandair Golfers en þeir sem í honum eru þurfa t.d. ekki að 

hafa áhyggjur af golfsettinu, flutningur þess er innifalinn í félagsgjald-
inu. Mótorhjólamenn eru hér ófáir og þeir gætu brugðið sér í sérstaka 
mótorhjólaferð til Flórída svo að ekki sé talað um „Old Car“-ferðina til 
Daytona Beach í Flórída sem alltaf hefur vakið mikla eftirtekt.

Borgarferðir verða að sjálfsögðu alltaf í boði til New York, Boston, 
Baltimore, Washington, Minneapolis, London, Glasgow, Manchester, 
Amsterdam, Frankfurt og Parísar og einnig til Kaupmannahafnar, 
Oslóar og Stokkhólms. Í bæklingnum Mín borg lýsa Íslendingar 
sem búa í borgunum því helsta sem ferðamaðurinn verður að skoða 
og njóta í hverri borg. Auk alls þessa leggur Icelandair einnig mikla 
áherslu á að sinna sérstaklega og skipuleggja hópferðir fyrir þá sem 
þess óska. 

Út októbermánuð gefst vildarklúbbs-
félögum kostur á að punkta niður ferða-

lagið með því að skipta á 10.000 vild-
arpunktum og 6000 króna greiðslu upp 
í fargjaldið en það er nýjung sem margir 

munu eiga eftir að nýta sér.

Icelandair:

Icelandair flytur þig 
þangað sem þú vilt fara 

Þorvarður Guðlaugsson, svæðisstjóri íslenska sölusvæðisins.

Villibráðar- og jólahlaðborð 
Perlunnar eru nokkuð sem 
fólk fer að hlakka til að njóta 

að ári um leið og það stendur upp 
frá borðum, mett og ánægt. Segja má 
að bæði sé snúist með og í kringum 
gesti Perlunnar. Gólfið snýst, þjónarnir 
snúast í kringum gestina og frammi 
í eldhúsi snýst allt um það hjá mat-
reiðslumeisturunum að framreiða rétti 
sem renna ljúflega niður hvort heldur 
með góðum vínum eða einir sér. 

Guðni Hrafn Grétarsson veit-
ingastjóri bendir fólki á að hafa hröð 
handtök við að panta sér borð í villi-
bráðina, og ekki síður í jólahlaðboðið 
því margir panti borð „að sama tíma 
að ári“ um leið og staðið er upp frá 
borðum. Þegar borð er pantað þarf að miða við að mæta klukkan 19, 
20 eða 21 en borðin eru einsetin svo enginn þarf að óttast að verða að 
skófla í sig matnum og hlaupa svo. Starfsmenn Perlunnar vilja að gest-
irnir sitji sem lengst og njóti kvöldsins sem allra best.

Í ár verður rýmra um hlaðborðin í Perlunni en verið hefur þar sem 
fatahengið hefur verið flutt niður í anddyri hússins. Við þetta hefur 

skapast aukið rými og hlaðborðin verða þrjú, forrétta-, aðalrétta- og 
loks eftirréttaborð og óþarfi að eyða tímanum í að standa í röð við að 
fá sér matinn. 

Spænskt vínþema með villibráðinni
Þorleifur Sigurbjörnsson, yfirþjónn og vínþjónn, segir að með villibráð-
inni verði spænskt vínþema og víninnflytjandinn Bakkus býður gestum 
upp á vínsmakk frá fimmtudegi til sunndags. Mælt verði með þurru 
sérríi, Tio Pepe, sem fordrykk eða með forréttunum og spænsku hvítvíni 
og rauðvíni frá Beronia í Rioja með aðalréttunum. Í lokin dreypi menn 
á 30 ára gömlu sætu sérríi (Noé) með eftirréttunum. 

Villibráð og jólahlaðborð
Elmar Kristjánsson, matreiðslumeistari Perlunnar, segir að á villibráð-
arhlaðborðunum verði yfir 70 réttir, forréttir, aðalréttir og eftirréttir. 
Villibráðarsúpan er alltaf borin fram fyrst og hefur svo verið um ára 
bil, enda nýtur hún feikilegra vinsælda. Þá koma ótrúlega fjölbreyttir 
forréttir, t.d. heiðagæs í ýmsum útfærslum, reyktur áll, lundi og bleikja, 
sérinnfluttir sveppi, andalifur, reyktur og grafinn laxinn og paté alls 
konar. Meðal aðalrétta verður villikryddaður kálfur, nýslátrað lamb, 
hreindýr, önd, gæs og stundum dádýr, ferskt smælki, meðlæti og sósur. 
Ostar, ís, ávaxtasalöt og skyrtertur reka svo lestina á eftirréttaborðinu.

Jólahlaðborðið er með hefðbundnum hætti, enda Íslendingar íhalds-
samir á þessu svið eftir að hafa notið jólahlaðborða á annan áratug. Þó 
má alltaf sjá eitthvað nýtt. Jólahlaðborðið er í boði alla daga vikunnar 
og að sjálfsögðu jafnskemmtileg að njóta veitinganna í miðri viku sem 
um helgar. 

Villibráðarhlaðborð 
Perlunnar hefst 
fimmtudaginn 

19. október nk. og 
í kjölfarið jólahlað-

borðið 23. nóvember. 
Nýársfagnaður 

Perlunnar, 
„galadinner“ með 

fimm til sex réttum, 
dansiballi, skemmti-
atriðum og flugelda-

sýningu, 
er loks öllum 

ógleymanlegur 
sem notið hafa.

Perlan:

Villibráðar- og jólahlaðborð 
Perlunnar sívinsæl 

Þorleifur Sigurbjörnsson yfirþjónn og Guðni Hrafn Grétarsson veit-
ingastjóri.

Ari Normandy og Ríkharður Gústafsson við matreiðsluna.

Í tæpan áratug hafa flugfarþegar á leið um Flug-
stöð Leifs Eiríkssonar verslað í Saga Boutique, 
verslun Icelandair í Flugstöðinni. Verslunin var 

opnuð þar á nýjum stað í júlí og er hún nú orðin 
sannkölluð glæsiverslun sem býður viðskiptavinum 
hágæða tískuvörur frá Boss, Burberry, Sand, Wol-
ford, Lloyd og Longchamp. Ferðalangurinn getur 
fatað sig upp í flugstöðinni og mætt á fundi eða hvað 
annað í nýjum fatnaði frá toppi til táar og með við-
eigandi fylgihluti, allt frá Saga Boutique.

Ragnhildur Gunnarsdóttir er forstöðumaður 
Saga Boutique hjá Icelandair en Guðrún Skúladóttir 
er verslunarstjóri í Leifsstöð. Þær segja að nýja versl-
unin byggi á sama grunni og sú eldri en hún sé bæði stærri og vöruúr-
valið miklu fjölbreyttara en áður, t.d. hafi bæst við herralína frá Sand 
og dömulína frá Boss. Nýjasta merkið í Saga Boutique er Wolford frá 
Austurríki. Í því má fá undirfatnað og sokkabuxur. Auk 
þessa er rétt að minna á að Burberry fæst hvergi á Íslandi 
nema í Saga Boutique. 

Viðtökurnar mjög góðar
„Nýja verslunin hefur fengið mjög góðar viðtökur en 
hún var opnuð 14. júlí sl. Við sjáum þegar að veruleg 
aukning hefur orðið í sölunni, enda er verslunin bæði 
stærri og vöruúrvalið meira. Vissulega hafa Íslendingar 
verið okkar helstu viðskiptavinir fram til þessa en þetta 
er að breytast kannski vegna þess að verslunin er orðin 
meira áberandi en hún var áður og býður viðskiptavin-
ina, íslenska jafnt sem erlenda, velkomna um leið og þeir 
koma auga á hana.“

Yfirbragð Saga Boutique er bjart og glæsilegt 
og innréttingarnar vekja athygli. Ragnhildur segir 
að erlendu fyrirtækin hafi sjálf hannað sín svæði 
en Arkitektar Skógarhlíð ehf. hafi síðan séð um að 
samhæfa útlit verslunarinnar. Menn eru sammála 
um að mjög vel hafi tekist til og góð heildarmynd 
hafi náðst og hvert merki njóti sín vel.

Saga Boutique stækkaði úr 60 fermetrum í 214 
og Guðrún verslunarstjóri segir að aðstaða sé öll 
miklu betri og þar með þjónustan við fólkið, sem 
hafi nú úr miklu meiru að velja í versluninni en 
áður. Þar vinna níu starfsmenn en þrír eru á Saga 
Boutique skrifstofunni hjá Icelandair í Reykjavík en 

deildin annast einnig sölu um borð í vélum Icelandair.
Verslunin í Leifsstöð er opin frá klukkan hálf sex á morngana til 

hálfsex síðdegis, en lengur ef brottfarir eru á kvöldin. 

Í Saga Boutique fást mjög 
góðar vörur og verðið er 

gott. Allar vörur án 
virðisaukaskatts þannig 
að þær eru allt að 20% 

ódýrari en annars staðar 
auk þess sem þær fást oft 
ekki annars staðar hér-

lendis. Að sjálfsögðu 
fá viðskiptavinir 

vildarpunkta fyrir 
viðskiptin.

Saga Boutique í Leifsstöð:

Glæsiverslun Saga Boutique 

Guðrún Skúladóttir 
verslunarstjóri, Lilja 
Friðriksdóttir, Emilía 
Jónsdóttir og Helga 

Sigurðardóttir 
í Saga Boutique.

Saga Boutique í nýju húsnæði í Flugstöðinni.

Réttmeti eru tilbúnir réttir sem stungið er í örbylgjuofninn 
þremur til fimm mínútum áður en bera á þá fram. Réttmeti 
er nýjung frá Ömmubakstri í Kópavogi sem flestir tengja 

gjarnan við flatkökur sem voru það fyrsta sem koma á markað frá fyr-
irtækinu þegar það hóf starfsemi fyrir 54 árum. Komnir eru á markað 
fimm Réttmetisréttir en von er á fleiri réttum í haust. Þeir henta ekki 
aðeins heimilum heldur eru þeir frábær lausn fyrir mötuneyti eða mat-
stofur fyrirtækja þar sem fólk vill grípa eitthvað hollt, gott og gómsætt 
í hádeginu, að sögn Snorra Sigurðssonar, sölu- og markaðsstjóra 
Ömmubaksturs.

Réttmetisréttirnir eru Tígrisrækjur með thai karrýi, ítalskar kjöt-
bollur, tandoori kjúklingalundir, arabískur kalkún með kúskús og 
grænmetisblanda, hentug sem meðlæti með öllum mat. Réttirnir eru í 
umbúðum með gufuventli en Ömmubakstur er eitt af tíu fyrirtækjum 
í heiminum sem notar umbúðir með ventli sem þessum. Hann hleypir 
gufunni úr umbúðunum við 120°C hita svo ekki þarf að stinga göt á 
þær. 

Innihaldslýsing og leiðbeiningar
„Réttmeti er rétt samansett máltíð fyrir þann sem hugsar um hvað 
hann setur ofan í sig,“ segir Snorri sem sjálfur er matreiðslumeistari. 
„Réttirnir vega 450 g en grænmetisblandan 300 g. Nákvæm innihalds-
lýsing er á umbúðunum og tilgreint hversu lengi rétturinn þarf að vera í 
örbylgjuofninum, miðað við styrkleika hans. Hvorki er viðbættur sykur 
né fita í Réttmetinu og salt er í lágmarki. Við notum engar mjólkuraf-
urðir, hnetur né MSG krydd í réttina vegna þess að margir eru með 
óþol fyrir þessu.“

Hitaeiningafjöld er tilgreindur á umbúðunum svo auðvelt er að velja 
sér hádegismáltíð við hæfi sé fólk að hugsa um hitaeiningarnar. Snorri 
bendir á að hentugt geti verið fyrir fyrirtæki sem bjóða starfsmönnum 
upp á hádegismat að panta Réttmeti einu sinni í viku svo fólk geti síðan 
valið sér sjálft þann rétt sem það helst óskar sér í hádeginu dag hvern. Á 
döfinni er að koma með eina 4-5 nýja rétti á markað í haust þannig að 
allir geti fengið eitthvað við sitt hæfi. 

Réttmeti fæst í matvöruverslunum en verður einnig í boði fyrir 
fyrirtæki og jafnvel stofnanir sem vilja gefa starfsmönnum jafnt sem 
vistmönnum kost á hollum og góðum mat, þar sem þess er gætt að 
næringarefni haldi sér og ekkert sé notað við framleiðsluna sem getur 
valdið ofnæmi. 

Ömmubakstur er löngu þekktur fyrir flatkökur, kleinur, kleinuhringi, skonsur, 
rúgbrauð, litla snúða og vínarbrauð, laufabrauð og sitthvað fleira. Réttmeti, hent-

ugir örbylgjuréttir, er það nýjasta sem kemur á markað frá Ömmubakstri.

Ömmubakstur:

Réttmeti – hollir og góðir 
örbylgjuréttir

Snorri með nýju réttina.

Nýju réttirnir í framleiðslu.

Funda- og ráðstefnuhald í fundarsölum Bláa lónsins hf. í Bláa 
lóninu og í Eldborg á Svartsengi nýtur vinsælda meðal íslenskra 
og alþjóðlegra fyrirtækja. Sérstaða salanna felst ekki hvað síst 

í einstöku náttúrulegu umhverfi og fjölbreyttum möguleikum fyrir 
funda- og ráðstefnuhópa.

Fundarsalurinn í Bláa lóninu er á annarri hæð og veitir fundargestum 
einstakt útsýni yfir lónið og fallegt umhverfi þess. Salurinn rúmar allt 
að 90 gesti. Í Eldborg eru tveir rúmgóðir og bjartir fundarsalir auk vel 
útbúins stjórnarherbergis. Þráðlaus netaðgangur er í öllum sölum.

Magnea Guðmundsdóttir, kynningarstjóri Bláa lónsins hf., segir 
fundargesti kunna að meta það að geta sameinað fundi og slökun, og 
eftir árangursríkan fundardag er tilvalið að slaka á í lóninu og jafnvel 
bjóða fundargestum upp á Blue Lagoon nudd sem fer fram niðri í lón-
inu. Veitingastaðurinn státar af björtu og skemmtilegu umhverfi auk 
útsýnis yfir lónið. Í boði eru fjölbreyttir hádegis- og kvöldverðarseðlar 
sem henta smærri og stærri hópum.

„Umhverfið í Bláa lóninu hentar vel fyrir kynningar og sérviðburði 
ekki síður en fundi,“ segir Magnea. „Alþjóðlegar kynningar á nýjum 
Mercedes Bens og Nokia 5500 Sport eru meðal þess sem hefur farið 
fram í Bláa lóninu á þessu ári, en Ísland er áhugaverður kostur fyrir við-
burði af þessu tagi. Einnig vekja viðburðirnir athygli á heimsvísu og eru 
þeir því góð landkynning, segir hún.

Nýr veitinga- og veislusalur 2007
Um mitt næsta ár verður tekinn í notkun nýr og glæsilegur veitinga- 
og veislusalur og mun hann rúma 250 gesti. Tenging við náttúrulegt 
umhverfi verður einkennandi fyrir salinn eins og önnur mannvirki Bláa 
lónsins. Einn veggur salarins er raunverulegur klettaveggur, þá munu 
sjö metra háir glerveggir veita salnum sérstakt yfirbragð, auk frábærs 

útsýnis. Salurinn er skemmtileg nýjung og spennandi kostur fyrir árshá-
tíðir, brúðkaup og aðra viðburði.  

Einkaklefar og innilón
Búnings- og baðaðstaða mun einnig taka stakkaskiptum á næsta 
ári. Einkaklefar með aðgangi að slökunarsvæði þar sem m.a. verður 
innilón eingöngu fyrir þá sem kjósa einkalefana. Þessi nýi möguleiki 
er skemmtilegur kostur fyrir smærri fundahópa sem vilja slaka á í 
þægilegu spa-umhverfi að fundi loknum. „Bestu hugmyndirnar verða 
einnig oft til utan hins hefðbundna vinnuumhverfis,“ segir Magnea 
að lokum.

Bláa lónið:

Snjallar hugmyndir kvikna 
í Bláa lóninu 

Kynningar og sérviðburðir, fundir og 
ráðstefnur auk brúðkaupa og annarra 

ánægjulegra viðburða njóta sín í óvenjulegu 
umhverfi Bláa lónsins. Ýmsar breytingar 

eru þar á döfinni á næsta ári.

Nýr veitinga- og veislusalur verður tekinn í notkun vorið 2007.Magnea Guðmundsdóttir, kynningarstjóri Bláa lónsins.

Fyrir árslok 2007 ber öllum fyrirtækjum að hafa lokið við að 
gera sérstakt áhættumat fyrir fyrirtækið og starfsfólk þess. 
Áhættumatið á að ná til allra starfa innan fyrirtækisins, bæði 

hárra sem lágra, hættulegra sem og hættuminni eða hættulausra. Til-
skipunin um áhættumatið kemur frá „frændum“ okkar í Brüssel, eins 
og Eyþór Víðisson, öryggisfræðingur, sem starfar sem sviðsstjóri ráð-
gjafasviðs Öryggismiðstöðvar Íslands, kemst að orði. Öryggismiðstöð 

Íslands tekur að sér að gera áhættumat fyrir fyrirtæki og hefur Eyþór 
yfirumsjón með því verki.

Fram að þessu hafa stjórnendur fyrirtækja borið ábyrgð á öryggi 
starfsmanna sinna ef hægt hefur verið að rekja orsök slyss til einhvers 
konar vanrækslu innan fyrirtækisins. Með tilkomu áhættumatsins getur 
þetta átt eftir að taka verulegum breytingum og jafnvel svo að starfs-
maðurinn, sem ekki hefur fylgt reglum og vinnuaðferðum í samræmi 
við áhættumatið, verði sjálfur ábyrgur fyrir slysi sem hann kann að 
lenda í. 

Áhættumat í formi verkefnalista
Eyþór segir að gerð áhættumats fari fram með þeim hætti að hann setj-
ist niður með starfsmönnum fyrirtækisins, fólkinu sem kann störfin, 
og í sameiningu dragi menn fram alla áhættuþætti hvers starfs fyrir sig 
og síðan fái það ákveðið gildi á skalanum 1 til 10 eftir því hversu hátt 
áhættustigið er. Að matsgerð lokinni leggur Eyþór fram skýrslu, eða öllu 
heldur verkefnalista þar sem bent er á hvað beri að gera á hverjum stað: 
Hvað þarf að gera strax, hvað bráðum og hvað er gott að hafa í huga. 

Um leið og stjórnendur fyrirtækis hafa fengið í hendur áhættumat 
eykst ábyrgð þeirra og þeir verða að sjá til þess að starfsmenn fái viðeig-
andi fræðslu um áhættuna innan fyrirtækisins. Sé þessu fræðsluhlutverki 
ekki sinnt sem skyldi ber fyrirtækið áfram alla ábyrgð. Hafi starfsmenn 
hins vegar hlotið fræðslu um hvernig þeir eiga að haga sér í hverju ein-
stöku tilfelli, en fylgi síðan ekki reglunum, verða þeir ábyrgir.

„Sums staðar eru öryggismál hér í háum forgangi en þau hafa 
reyndar verið meira út á við gagnvart viðskiptavinum heldur en inn 
á við gagnvart starfsmönnum. Áhættumat leiðir í ljós að sums staðar 
er áhætta nánast engin en annars staðar miklu meiri og fer umfang 
vinnunnar við áhættumatið að sjálfsögðu eftir því. 

Áhættumatið nýjasta þjónustan
Öryggisþjónustan býr yfir mikilli reynslu á þessu sviði og nýjasta þjón-
usta fyrirtækisins er að gera áhættumat fyrir fyrirtæki. Rétt er að hafa 
í huga að oft þarf ekki nema minniháttar breytingar til þess að bjarga 
mannslífum, og það skiptir vissulega miklu máli fyrir fyrirtækin að 
þau séu með allt sitt á hreinu,“ segir Eyþór, og bætir við að því miður 
séu aðeins örfá fyrirtæki sem þegar hafa gengið frá áhættumati sínu 
en öllum ber að hafa lokið því 1. janúar árið 2008. Þótt dagsetningin 
virðist víðs fjarri líður tíminn fljótt og á meðan hvílir ábyrgðin á stjórn-
endum fyrirtækjanna.

Með gerð áhættumats og fræðslu um áhættu í fyrir-
tækjum firra menn sig ábyrgð ef slys ber að höndum. 

Öryggismiðstöðin:

Áhættumat í öll fyrirtæki 

Eyþór Víðisson minnir á að hafa verði öryggi starfsmanna í huga.

Capacent er ráðgjafar-, 
ráðninga- og rannsókna-
fyrirtæki sem hefur það 
hlutverk að aðstoða við-
skiptavini sína við að ná 
auknum árangri. Félagið 
hefur náð sterkri stöðu 
á danska markaðnum og 
stefnir að áframhaldandi 
vexti á núverandi mörk-
uðum og annars staðar í 
Norður-Evrópu. 

Capacent:

Capacent er nýtt nafn IMG 

Fyrirtækið, sem flestir þekkja sem IMG, hefur vaxið mikið á 
íslenskum markaði undanfarin ár, með innri vexti, fyrirtækja-
kaupum og sameiningum. Félagið skráði alþjóðlega vöru-

merkið Capacent eftir kaup á ráðgjafareiningu KPMG í Danmörku 
á síðasta ári og hefur verið að styrkja starfsemi sína þar. Breytt stefna 
félagsins varð sýnileg á Íslandi 5. september sl. þegar IMG tók einnig 
upp nafnið Capacent. Þetta er mikilvægt skref í að byggja upp öflugt 
norður-evrópskt sérfræðifyrirtæki, með aðalbækistöðvar hér á landi en 
um helmingur starfseminnar er í Danmörku, að sögn Ragnars Þóris 
Guðgeirssonar, forstjóra Capacent á Íslandi. 

IMG er best þekkt fyrir tengsl sín við Gallup en í rannsóknum hefur 
fyrirtækið einnig átt áralangt samstarf við AC Nielsen. Síðustu ár hefur 
félagið verið að styrkja starfsemina á sviði ráðgjafar, s.s. í stjórnunar- og 
rekstrarráðgjöf, þjálfun, upplýsingatækni, ferlamálum og skipulagi. 
Ráðningaþjónusta IMG, Mannafl - Liðsauki og Vinna.is, er sú stærsta 
hér á landi. Með nafnbreytingunni verður öll starfsemi, sem áður var 
tengd IMG, undir nafni Capacent ráðgjafar, Capacent ráðninga og 
Capacent rannsókna.

Helstu stjórnendur
Forstjóri Capacent International er Skúli Gunnsteinsson en aðrir 
stjórnendur móðurfélagsins eru Hrannar Hólm, framkvæmdastjóri 
fjárfestingastarfsemi samstæðunnar og viðskiptaþróunar, og Guðlaug 

Tómasdóttir fjármálastjóri. Kristján Kristjánsson stjórnarformaður mun 
vinna að samþættingu milli landa.   

Starfsemin eflist og styrkist
Ragnar segir að tilurð Capacent í Danmörku með kaupum á ráðgjaf-
arhluta KPMG hafi valdið straumhvörfum í starfsemi félagsins. Nýjasta 
fyrirtækið í samstæðunni Logistik Gruppen sameinast nú starfseminni 
í október nk. en félagið hefur sérhæft sig í vörustjórnun. Nú er unnið 
að kaupum á heppilegum einingum fyrir rannsóknar- og ráðning-
arstarfsemina til að styrkja þá starfsemi enn frekar. 

Hjá Capacent samstæðunni starfa á þriðja hundrað manns. Á 
Íslandi eru starfsmenn rúmlega hundrað, auk um eitt hundrað spyrla 
sem vinna í hverjum mánuði í tengslum við Gallup rannsóknirnar. Í 
Danmörku starfa um hundrað og tuttugu manns undir stjórn Bjarna 
Snæbjörns Jónssonar. „Við teljum að með sókn okkar á erlenda mark-
aði verði félagið sterkari uppspretta þekkingar og um leið áhugaverðari 
vinnustaður,“ segir Ragnar.

Áfram öflugasta fyrirtækið
„Hugur er í mönnum og metnaður mikill. Hér á landi ætlum við að efla 
og styrkja starfið í heild. Markmiðið er að vera áfram öflugasta fyrirtæki 
á Íslandi í ráðgjöf, rannsóknum og ráðningaþjónustu, enda eru kjör-
orð okkar: „árangur á öllum sviðum“,“ segir Ragnar Þórir Guðgeirsson 
forstjóri.

Ragnar Þórir Guðgeirsson, forstjóri Capacent á Íslandi.

Á haustin gefa haustlitirnir Norðurlandi sérstakan blæ til lands 
og sjávar. Má þar nefna staði eins og Vatnsnes við Húnaflóa, 
Skaga, Tröllaskaga, Flateyjardal, Tjörnes og Melrakka-

sléttu. Inn til landsins má nefna staði eins og Jökulsárgljúfur, Mývatn, 
Eyjafjarðardali, Hjaltadal og innsveitir Skagafjarðar, Vatnsdal og 
fleiri. 

Inn til hálendisins í haustkyrrðinni eru skemmtilegar dagsferðir inn á 
Arnarvatnsheiði í Húnavatnssýslum, Hveravelli við Kjalveg, Laugafell 
við Sprengisand og Öskju og Herðubreiðarlindir í Ódáðahrauni. 

Ekki má gleyma eyjunum út af norðurstöndinni, en boðið er uppá 
ferju eða bátsferðir til Drangeyjar á Skagafirði, Hríseyjar á Eyjafirði, 
Grímseyjar og Flateyjar á Skjálfanda.

Boðið er upp á stuttar og langar hestaferðir í Húnavatnssýslum, 
Skaga firði og víðar á Norðurlandi. Stóðréttir á þessu svæði eru þekktar 
og vissulega mikið ævintýri, t.d. Skrapatungurétt (17. sept.), Þverárrétt 
(30. sept.) og Víðidalstungurétt (7. okt.) í Húnavatnssýslum, Staðarrétt 
(16. sept.) og Laufskálarétt (30. sept.) í Skagafirði (www.bondi.is).  

Leikhús og söfn – heilsa og dekur
Á seinni árum hafa svokallaðar „leikhús- & safnaferðir“ verið vinsælar 
á haustdögum á Norðurlandi. Ber þar hæst Leikfélag Akureyrar með 
fjölda sýninga en á Norðurlandi öllu er að finna 36 sérhæfð söfn. 
Þessum ferðum tengjast í vaxandi mæli svokallaðar „heilsu- & dekur-
ferðir“.  Þessu tengt eru hin vinsælu „Jarðböð við Mývatn“ þar sem 
gestir slaka á og njóta einstakrar náttúru í heilsusömu baði. Fjölda veit-
ingahúsa er að finna í þéttbýliskjörnunum og 
reyndar líka góð veitingahús utan þeirra(www.
skagafjordur.is, www.northwest.is, www.sela-
setur.is, www.nordurland.is, www.myv.is).

Jólahúsið, jólasveinar og skíðaferðir
Þegar nær dregur jólaföstu er nauðsynlegt að 
heimsækja hið einstaka „jólahús“ við Hrafna-
gil í Eyjafirði og hina einu sönnu íslensku 
„jólasveina“ í Dimmuborgum við Mývatn.     

Sú breyting hefur orðið á skíðasvæðum á Norðurlandi, sem eru 
sjö talsins, að þau eru opnuð fyrr en áður var, meðal annars vegna þess 
að a.m.k. tvö þeirra framleiða sinn eigin snjó og því allar líkur á að 
ágætis skíðafæri verði komið löngu fyrir jólaföstu (www.skagafjordur.is, 
www.siglo.is, www.olafsfjordur.is, www.hlidarfjall.is, www.skidadalvik.
is, www.husavik.is, www.myv.is).  

Hvalaskoðun frá Húsavík, selaskoðun frá 
Hvammstanga og flúðasiglingar frá Varma-
hlíð eru spennandi afþreyingarmöguleikar 
fram yfir miðjan september á Norðurlandi. 

Á sama tíma eru margar fjárréttir víðs vegar 
um Norðurland. Berjaferðir eru vinsælar á 
Norðurlandi á hverju hausti og víða er að 

finna góð berjalönd.

Nordurland.is:

Haustævintýri á Norðurlandi 

Í hvalaskoðun fyrir norðan.

Það er gaman að heimsækja 
Akureyri allan ársins hring.

Jólasveinar 
í Dimmuborgum.

HAUSTIÐ ER TÍMINN

Eignaumboðið:

Hús á Spáni er góð fjárfesting 

Áhugi fólks á fasteigna-
kaupum á Spáni er mik-
ill og fer stöðugt vax-

andi. Um leið og íbúðarhúsnæði 
hefur hækkað hefur eigið fé fólks í 
húsnæðinu hækkað, svo að margir 
geta keypt sér annað hús og velja þá 
oft að kaupa hús í öðru landi og í 
hlýju loftslagi. Spánn er vinsælasta 
landið sé fólk í slíkum húsakaupa-
hugleiðingum, enda aðstæður þar 
mjög hagstæðar fyrir kaupendur,“ segir Aðalheiður Karlsdóttir hjá 
Eignaumboðinu. 

Margir eru að velta fyrir sér hvort þeir eigi að kaupa sumarbústað í 
sveit eða hús á Spáni og nú er svo komið að Spánarhúsið reynist oftar 
en ekki ódýrara en íslenski sumarbústaðurinn. Auðvelt er að fá raðhús á 
Spáni fyrir 14 til 15 milljónir en sumarbústaðir eru iðulega seldir á um 
og yfir 20 milljónir. Við þetta bætist að húsnæðið á Spáni er hægt að 
leigja út hluta úr ári til að standa straum af afborgunum. Fjármögnunin 
er einnig auðveld á Spáni þar sem menn fá allt að 80% lán með aðeins 
4,3% vöxtum og ekki hrellir verðtrygging menn þar syðra. 

Kaupendahópurinn er alltaf að stækka og verða fjölbreyttari, en 
Eignaumboðið hefur selt hús og íbúðir á Spáni í 10 ár. Mikill áhugi 
á húsakaupum er hjá fyrirtækjum sem geta umbunað góðum starfs-
mönnum með því að gefa þeim kost á að gista í góðu húsi í sumarfríinu 
og það þarf ekki endilega að vera yfir hásumarið sem gerir rekstur 
fyrirtækjanna auðveldari þegar menn taka sér frí á ýmsum og ólíkum 
tímum. 

Fjárfestar áhugasamir 
„Fjárfestar hafa einnig sýnt mikinn áhuga á fasteigum á Spáni. Eftir 
góðærið í byggingariðnaði undanfarin ár hefur hægt á öllu hér heima og 
menn eru farnir að leita á önnur fjárfestingarmið. Þá er Spánn nokkuð 
öruggur kostur því auðvelt er að fá spænska banka til að aðstoða við 

fjármögnun. Góð ávöxtun getur fengist á eigin fé með þessu móti þar 
sem húsnæði hefur verið að hækka um 15% á ári og gert er ráð fyrir 
að hækkanirnar haldi áfram vegna stöðugrar eftirspurnar og stækkandi 
markaðar. Fjárfestar velja gjarnan að festa sér húsnæðið á meðan það 
er enn á teikniborðinu. Með því móti er verðið fastsett og hækkar ekki 
fram að þeim tíma þegar gengið er frá fyrstu greiðslum. Að sjálfsögðu 
þarf alltaf að velja eignina vel sem keypt er, staðsetningu og annað sem 
skiptir máli, en við höfum frá byrjun lagt áherslu á að bjóða einungis 
það besta,“ segir Aðalheiður sem er ein þriggja löggiltra fasteignasala hjá 
Eignaumboðinu. Þess má geta að Euromarina, sem Eignaumboðið á 
viðskipti við á Spáni, er með íslenskan starfsmann sem sér um frágang 
mála fyrir Íslendinga, samninga og annað. 

„Stór hópur traustra viðskiptavina er okkar besta auglýsing,“ segir 
Aðalheiður og bætir við að margir hafi jafnvel keypt fleiri en eina eign 
af Eignaumboðinu bæði til eigin nota og sem fjárfestingu. „Það myndi 
ekki gerast nema fólk væri fullkomlega ánægt.“ 

Aðalheiður Karlsdóttir er löggiltur fasteignasali.

Raðhús í hverfinu Manuela. Því fylgir sérgarður og einnig 
sameiginlegur sunlaugargarður.

Hús sem Euromarina hefur byggt og Eignaumboðið selur.

Eignaumboðið hefur átt 
mjög gott samstarf við 
Euromarina, spænska 

verktakafyrirtækið sem 
byggir húsin sem Eigna-
umboðið selur á Spáni. 
Euromarina er meðal 
virtustu fyrirtækja á 

þessum markaði.

Aðalheiður Karlsdóttir er löggiltur fasteignasali.

„Ef ég fæ ekki mitt í gegn - stofna ég bara stjórnmála-
flokk!“ Í átökum fyrir 1990 um yfirráð útgáfufyrirtækisins 

Mondadori, sem átti meðal annars dagblöð 
og virt tímarit, er sagt að Silvio Berlusconi 
hafi haft í hótunum við stjórnmálamenn 
um að stofna bara stjórnmálaflokk ef sett 

yrðu lög sem takmörkuðu möguleika hans á 
fjölmiðlayfirráðum. 

Berlusconi sniðgekk þó lögin með því 
að gefa bróður sínum hluta fjölmiðlaveld-
isins, en það, sem hljómaði þá eins og 
örvæntingarfullur brandari, gekk eftir 
– og enginn hlær lengur að Berlusconi. 
Eftir metuppsveiflu og brösugan stjórn-
artíma sem aðeins stóð í níu mánuði 
1994 komst Berlusconi aftur til valda eftir 
kosningarnar 2001 og sló öll met með því 

að ná að sitja út kjörtímabilið, heil fimm 
ár. 
Það munaði mjóu að hann hefði af annan 

kosningasigur sl. vor, tapinu tók hann með 
aðdróttunum um kosningasvik, gerði allt til að 
tefja fyrir og hindra stjórnarmyndun Romano 
Prodis og vinstri vængsins. Spurningin er hver 
framtíð Berlusconis verði í ítölskum stjórnmálum 
– og hvenær Ítalíu takist að ná af sér spurning-

armerkinu sem erlendir fjölmiðlar setja iðulega 
við framvinduna á Ítalíu.

Laumutrúbadúrinn
Berlusconi er fæddur í Mílanó 1936, verður sjötugur í 
haust. Undirbúningur afmælisins stendur yfir – í sumar 
lýsti Berlusconi því yfir að hluti af afmælinu yrði útgáfa 
á nýjum geisladiski, öðrum diskinum hans, þar sem hann 
syngur ný og gömul lög. Á undanförnum árum hefur 
Berlusconi troðið upp reglulega með napólítönskum 
trúbadúr, Mariano Apicella, sem Berlusconi rakst eitt 
sinn á. Happadráttur fyrir trúbadúrinn sem hefur öðlast 
einstök söngtækifæri sem hirðsöngvari og meðleikari 
Berlusconis þegar hann skemmtir stjórnmálaleiðtogum 
og vinum.

Faðir Berlusconis var starfsmaður í litlum banka sem 
síðar komst í leitarljós yfirvalda fyrir að þvo mafíupen-
inga. Eftir lögfræðipróf fór Berlusconi út í verktaka-
starfsemi með lán frá bankanum þar sem pabbinn vann. 
Umsvifin báru lítinn árangur en Berlusconi hafði stærri 
áform á prjónunum sem hann fékk fjármögnuð af fjár-
festingarfyrirtæki í Sviss. Uppruni þeirra peninga hefur 
aldrei að fullu orðið ljós en ein getgátan er að þeir hafi 
tengst ítalska Sósíalistaflokknum sem stýrði Ítalíu í helm-
ingaskiptum með kristilegum demókrötum eftir stríð.

Það eru ekki til þau skuggasamtök á Ítalíu sem 
Berlusconi hefur ekki verið bendlaður við. Mafíutengslin 
hafa iðulega orðið umfjöllunarefni fjölmiðla – en aldrei 
neitt sannast þó að nóg sé af skrýtnum vísbendingum. 
Mafíuleiðtoginn Vittorio Mangano bjó í villu Berlusconis 
sem umsjónarmaður hennar – undarlegt starf fyrir stór-

Birtingarmynd ítalska kunningjaþjóðfélagsins:

L U N D Ú N A P I S T I L L  S I G R Ú N A R

TEXTI: SIGRÚN DAVÍÐSDÓTTIR

Silvio Berlusconi tók kosningaósigrinum ekki þegjandi. Hann reyndi af alefli 
að hindra nýja mið-vinstristjórn Prodis, en náði þó að semja um að nánasta 
samstarfsmanni sínum, dæmdum fyrir spillingu, yrði sleppt úr fangelsi.

BERLUSCONI

mafíósa – áður en hann var handtekinn, og hann er ekki 
eini mafíósinn með tengsl við Berlusconi.

Ein kenningin er sú að mafían á Sikiley, „Cosa 
nostra“, hafi í sviptingunum upp úr 1990 reynt að stofna 
eigin flokk í tengslum við ýmis hægri-flokksbrot en svo 
ákveðið að tengjast Forza Italia, flokki Berlusconis. 
Ýmsir flokksmenn Forza Italia hafa þurft að víkja vegna 
mafíutengsla.

Frímúrarareglan á Ítalíu
Frímúrarareglan á Ítalíu eru annað og meira en klúbbar 
þar sem karlar í kjólfötum hittast til að reykja vindla: P2 
reglan varð umfjöllunarefni og rannsóknarefni á 9. og 
10. áratugnum því þar tengdust kirkjan, stjórnmálin og 
mafían í æðra veldi sem virtist stjórna Ítalíu á ósýnilegan 
hátt. Berlusconi var í reglunni sem hefur núna verið leyst 
upp en fæstir Ítalir eru svo bláeygir að halda að ekkert 
hafi komið í staðinn.

Gamlir flokkar í nýjum myndum. Í spillingarmálunum 
sem Antonio Di Pietro og aðrir dómarar í Mílanó tóku að 
velta upp fyrir um fimmtán árum hefur nafn Berlusconis 
iðulega heyrst. Margt bendir til að hann hafi einmitt 
steypt sér út í stjórnmál til að halda rannsóknardóm-
urunum frá dyrum sínum – og það hefur honum tekist 
hingað til. 

Það næsta sem réttvísin hefur komist Berlusconi er 
þegar hægri hönd hans og samstarfsmaður til margra 
ára, lögfræðingurinn Cesare Previti, var dæmdur fyrir 
spillingu. Þegar það gerðist þótti mörgum jaðra við að 
Berlusconi hefði sjálfur verið dæmdur. Berlusconi getur 
enn ekki andað rólega, enn eru mál í gangi í myllu dóms-
kerfisins.

Spillingarrannsóknir Di Pietro og félaga leiddu til 
afhjúpana um fjármál stjórnmálaflokkanna sem aftur 
urðu til þess að máttarflokkarnir tveir, Sósíalistaflokk-
urinn og Kristilegir demókratar, leystust upp. Ýmsir 
leiðandi menn þar hafa gengið í endurnýjun lífdaga í 
öðrum flokkum, til dæmis Clemente Mastella innanrík-
isráðherra, fyrrum framámaður kristilegra demókrata. 
Hann hefur beitt sér í stórfelldu átaki stjórnarinnar að 
láta fanga lausa sökum hörmulegs aðbúnaðar í yfirfullum 
fangelsum: engin ástæða til að byggja fangelsi þegar 
hægt er að spara og sleppa sakamönnum bara út.

Um þessar mundir ganga þess vegna um fimmtán þús-
und afbrotamenn lausir á Ítalíu. Aðgerðin takmarkaðist 
við ýmsar forsendur, til dæmis engum kynferðisafbrota-
mönnum sleppt, en í grófum dráttum þeim sem dæmdir 
voru í minna en þriggja ára fangelsi. Einna mest athygli 
hefur beinst að um sjötíu manns sem dæmdir hafa verið í 
spillingarmálum – og einn af þeim er áðurnefndur Cesare 
Previti – hægri hönd Berlusconi.

Prodi þurfti að semja við stjórnarandstöðuna 
Þar sem afgreiða átti lögin með hraði þurfti Prodi að 
semja við stjórnarandstöðuna um frumvarpið og fáir 
efast um að Berlusconi hafi notað sér aðstöðu sína til 
að frelsa Previti. Hann hefur reyndar ekki íþyngt fang-
elsiskerfinu því hann fékk að vera í stofufangelsi heima 
hjá sér. Fangaaðgerðirnar hafa vakið litla gleði víða í 
herbúðum stjórnar Prodis sem er samsteypa mið- og 
vinstriflokka. 

Di Pietro, nú innanríkisráðherra, gagnrýndi aðgerð-
irnar harðlega, ekki síst vegna Previti, og greiddi atkvæði 
gegn fangafrumvarpinu. Í fjölmiðlum var víða rekið upp 
ramakvein og frumvarpið tekið sem skuggaleg vísbend-

Silvio Berlusconi 
mun fagna 

60 ára afmæli 
nú í haust.

ing um að Prodi sæti fastur í ítalska fyrirgreiðslukerf-
inu. The Economist spurði hæðnislega af hverju öllum 
föngum væri bara ekki sleppt.

Erlendir fjölmiðlar hafa iðulega verið ómyrkir í máli 
um stjórnmálamanninn Berlusconi. Þýska blaðið Die 
Zeit sagði stjórn undir hans leiðsögn ógnun við Evrópu. 
Tímaritið The Economist hefur hvað eftir annað skrifað 
skýrt og klárt um spillinguna sem loðir við Berlusconi 
og hvernig Berlusconi hefði hikstalaust notað stjórn-
málaumsvifin til að hygla sér og sínum og halda aftur 
af réttarkerfinu í rannsóknum sem að honum beinast. 
„Óhæfur til að leiða Evrópu“ var leiðarafyrirsögnin þegar 
Ítalir fóru með ESB-formennskuna 2003 með Berlusconi 
við völd.

Ríkasti Ítalinn, hæsti skattgreiðandinn
Berlusconi er ekkert að fara í grafgötur með að hann er 
auðugasti maður Ítalíu og segist stoltur af því að enginn 
greiði hærri skatta en hann. Á auðmannalista Forbes í ár 
var hann nr. 39 á heimslistanum, metinn á 11 milljarða 
dala. Þó Berlusconi sé þekktastur fyrir fjölmiðlaveldið 
eru umsvif hans mun víðtækari. Verktakaumsvifin í Míl-
anó í upphafi 7. áratugarins hafa þanist út í kjörbúða- og 
stórverslanarekstur, tryggingar og auðvitað fjölmiðla-
starfsemi að ógleymdu Milan-fótboltaliðinu sem hann 
eignaðist 1986. Ítalski meðal-jóninn getur uppfyllt allar 
daglegar þarfir í mat, klæðnaði og skemmtan með því að 
skipta við fyrirtæki Berlusconis.

Það eru ýmsar skýringar á stuðningi við Berlusconi. 
Fæstir Ítalir eru svo einfaldir á sálinni að halda að hann 
sé í stjórnmálum fyrir nokkurn annan en sjálfan sig – en 
svona „self-made“ menn eins og Berlusconi þykja dálítið 
flottar týpur á Ítalíu: Ítalir eru gjarnan ögn amerískir í 
sér og hafa ekkert á móti þeim sem ná langt, meðal ann-
ars af því að þeir geta þá kannski náð einhverju sjálfir. 
„Hann er bara óbreyttur tíkarsonur eins og við hinir,“ 
sagði ítalskur leigubílsstjóri við mig í vor til að útskýra af 
hverju hann kysi Berlusconi.

Berlusconi gerir út á glansgæja-ímynd bæði í útliti 
– litað hár, hárígræðsla, andlitslyfting og síbrúnka skilar 
sínu – og í líferni. Núna þegar hann hefur meiri tíma 
sækir hann gjarnan skemmtistaði og er ekkert að fela 
fyrir fjölmiðlum þegar hann gefur kornungum stelpum 
farsímanúmerið sitt. Hann er tvíkvæntur. Seinni kona 
hans, Veronica Lario, fyrrum leikkona, er tuttugu árum 
yngri en hann, þau hafa verið saman í yfir 25 ár en sjást 
sjaldan saman núorðið. 

Lario býr með þremur börnum þeirra í glæsihýsi á 
Norður-Ítalíu meðan börn hans tvö af fyrra hjónabandi 
ólust upp í og hafa haft bækistöð í Arcore, frægri villu á 
Sardiníu. Í sumar var sagt að rússneski auðkýfingurinn 

og Chelsea-eigandinn Roman Abramovitsj hefði falast 
eftir villunni til kaups en verið sagt að hún væri ekki til 
sölu. 

Orðháksháttur Berlusconis er frægur
Berlusconi hefur óhikað fullyrt að hann væri „bestur í 
heimi“, sumsé ekki þjakaður af lítillæti. „Enginn getur 
borið sig saman við mig,“ varð honum eitt 
sinn á orði. Í fyrravor var sagt að hann 
hefði sleppt sér á fundi með leiðtogum 
hægri vængsins og hreytt út úr sér: „Hugsa 
sér; að maður eins og ég sem á 20 þúsund 
milljarða (í gömlum lírum talið), skuli 
þurfa að eyða tímanum í ykkur!“

Endalokin? 
Nýlega sagði vonglaður samflokksmaður 
Berlusconis að Berlusconi ætti eftir að 
leiða flokkinn næstu 10-20 árin. Ýmsir 
brostu út í annað – hann yrði þá kannski 
leiðtogi til níræðs. Berlusconi er áber-
andi argur að vera ekki lengur forsæt-
isráðherra, gremst að tala ekki lengur við 
Bandaríkjaforseta, fá ekki Blair-hjónin í 
heimsókn og taka ekki þátt í leiðtogafundum þar sem 
ráðum heimsins er ráðið.

Berlusconi mistókst að halda Prodi frá forsætisráð-
herraembættinu og öll viðleitni í þá átt verður æ mis-
heppnaðri. Ýmsir framámenn hægri vængsins leyna því 
ekki að þeir líta ekki lengur á hann sem leiðtoga. Í dag-
blaðinu Corriere della sera var nýlega leitt líkum að því 
að Berlusconi hyrfi ekki strax úr stjórnmálum, en myndi 
einungis nýta sér vettvanginn til að láta bera á sér, ekki 
til að beita sér í neinni alvöru. 

Fyrirbærið Berlusconi er birtingarmynd ítalska 
kunningjaþjóðfélagsins. Líkt og á Íslandi skiptir máli 
að þekkja mann og annan. En samböndin og pening-
arnir sem þeim geta fylgt á Ítalíu eru bara á miklu 
stjarnfræðilegra stigi en á Íslandi. Eftir að gamla ítalska 
flokkakerfið hrundi sagði diplómatinn og álitsgjafinn 
Sergio Romano, höfundur margra bóka um ítalska sögu 
og samtíð, við mig að það myndi ekkert breytast á Ítalíu 
fyrr en nógu margir Ítalir hefðu reynslu af því að búa 
erlendis og sæju að ítalska kunningjasamfélagið væri 
ekkert náttúrulögmál.

Ég þekki marga Ítali sem búa erlendis af því þeir kæra 
sig ekki um að búa í þjóðfélagi sem á sér svo margar 
skuggahliðar. Eftir að menn eins og Previti hafa verið 
látnir lausir efast margir um vilja og getu Prodis til breyt-
inga.

Það eru ekki til þau 
skuggasamtök á Ítalíu 
sem Berlusconi hefur 
ekki verið bendlaður 
við. Mafíutengslin 
hafa iðulega orðið 
umfjöllunarefni 
fjölmiðla – en aldrei 
neitt sannast þó að 
nóg sé af skrýtnum 
vísbendingum.

KVIKMYNDIR

TEXTI: HILMAR KARLSSON

U
m þessar mundir er verið að frumsýna í Bandaríkjunum 
nýjustu kvikmynd Brians De Palma, The Black Dahlia. 
Myndin byggir á einu frægasta morðmáli í Hollywood, 
morðinu á smástirninu Elizabeth Short árið 1947, mál sem 

enn í dag er óleyst. Í gegnum tíðina hefur mikið verið skrifað um 
málið og bækur gefnar út. Þekktasta bókin, The Black Dahlia, er 
eftir James Ellroy og kom út árið 1987. Hún vakti athygli og seldist 
vel. Þar setur Ellroy fram sínar tilgátur um morðið í skáldsöguf-
ormi. Ellroy hefur sagt að það sem fékk hann til að skrifa bókina 
og ýtti undir áhuga á málinu var að hans eigin móðir var myrt 
þegar hann var átta ára gamall. Fleiri skáldsögur James Ellroys 
hafa verið kvikmyndaðar og er þekktust óskarsverðlaunamyndin 
L.A. Confidental.

Hver myrti hina ungu og fallegu Elizabeth Short, sem fékk viður-
nefnið Svarta dalían eftir morðið, verður sjálfsagt aldrei svarað 
með fullri vissu þar sem svo margar tilgátur hafa verið settar fram 
um hver morðinginn er án þess að sannast hafi nein þeirra. Má 
geta þess að kona ein, Janice Knowlton, skrifaði bók um málið þar 
sem hún hélt því fram að faðir hennar hefði myrt Short. Þegar líkið 
af Short fannst var það mjög illa farið og hafði hún verið skorin í 
sundur í andliti og bar merki um miklar líkamlegar pyntingar, auk 
þess sem grasi hafði verið troðið upp í kynfæri hennar. Varð illa 

útleikinn líkami hennar ekki síst til þess að morð hennar varð svo 
frægt sem raun ber vitni.

Hrifinn af hættulegum konum Brian De Palma er einn af þekkt-
ustu og virtustu leikstjórum í Hollywood og á að baki frægar 
myndir á borð við Carrie, The Untouchables, Scarface, Carlito’s 
Way og Mission Impossible, svo fáeinar séu nefndar af afrekslista 
hans. De Palma hefur sagt að hann hafi alltaf hrifist af hættulegum 
konum í kvikmyndum (femme fatale) og sé undir áhrifum frá leik-
stjórum sem fengust við slíkar konur og nefnir sérstaklega Alfred 
Hitchcock sem einn af áhrifavöldum sínum. Síðasta kvikmynd 
hans, sem hann leikstýrði fyrir þremur árum, hét einmitt Femme 
fatale. Sú kvikmynd verður samt aldrei skráð meðal hans bestu 
kvikmynda þótt um ágæta skemmtun sé að ræða.

Í The Black Dahlia er nóg af hættulegum konum í kvikmynd 
þar sem morðið er bakgrunnur í sögu um græðgi, ástríður og hatur. 
Þá telst það The Black Dahlia til tekna að Brian De Palma hefur 
fengið til liðs við sig nokkra af áhugaverðustu ungu leikurunum í 
Hollywood til að fara með aðalhlutverkin.

Í stuttu máli er söguþráðurinn á þann veg að þegar smástirnið 
Betty Ann Short (Mia Kirshner) er myrt á hrottafenginn hátt eru 
það rannsóknarlögreglumennirnir Bleichert  (Josh Hartnett) og 

Brian De Palma 
og Svarta dalían: MORÐ Í HOLLYWOOD

FYRIR SEXTÍU ÁRUM

Scarlett Johansson 
í hlutverki sínu í 
Svörtu dalíunni.

Blanchard (Aaron Eckhart) sem fá málið til rannsóknar 
og er áhugi þeirra mikill á málinu. Persónulegar ástæður 
gera það að verkum að þeir tengjast málinu of mikið 
og verður erfitt fyrir þá að taka réttar ákvarðanir, sér-
staklega fyrir Bleicherd, sem finnur óþægileg tengsl milli 
eiginkonu sinnar (Scarlett Johansson) og þeirrar myrtu. 
Blanchart tengist einnig málinu þegar hann yfirheyrir 
auðmannsdóttur (Hilary Swank) og verður ástfanginn af 
henni þrátt fyrir að líklegt sé að hún tengist morðinu og 
viti meira en hún segir. 

Allt til staðar fyrir spennandi kvikmynd Brian de Palma 
hefur gert nokkrar góðar sakamálamyndir þar sem hann 
hefur haft erindi sem erfiði í að skapa mikla og stígandi 
spennu, sem er blóði drifin. Nægir að nefna Dressed To 
Kill, Body Double og Blow Out sem hans helstu kvik-
myndir á þessu sviði. Ef honum tekst jafn vel upp með 
The Black Dahlia má búast við innihaldsríkri og spenn-
andi kvikmynd sem ætti að halda áhorfendum við efnið. 
Ekki ætti að skemma fyrir myndinni að bak við kvik-
myndatökuvélina er einn sá færasti í bransanum, Vilmos 
Zsigmond, sem á sínum tíma fékk óskarsverðlaunin fyrir 
Close Encounter of Third Kind og er margverðlaunaður 
fyrir störf sín.

Það er annars nýjast að frétta af Brian De Palma að 
hann er með í undirbúningi óbeint framhald af The Unto-
uchables, sem mun heita The Untouchables: Capone Ris-
ing, og var áætlað að tökur hæfust á næsta ári. Á meðan 
beðið er eftir grænu ljósi á myndina er hann með annað 
verkefni í höndum, sakamálamyndina Toyer, sem gerð er 
eftir þekktu leikriti. Í aðalhlutverki verður Colin Firth.

Hollywoodland
Það eru ekki margir sem kannast 
við Hollywoodleikarann George 
Reeves, enda náði sól hans aldrei 
hátt á loft og auk þess hefur hann 
verið dauður í 47 ár. Þekktastur 
er Reeves fyrir að leika Superman 
í sjónvarpsseríu á sjötta áratug 
síðustu aldar. Reeves framdi 
sjálfsmorð 1959 og spunnust 
sögur um aðdraganda sjálfs-
morðsins aðallega þar sem margir 
vissu að hann hélt við eiginkonu 
forstjóra MGM. Kvikmyndin 
Hollywoodland fjallar um lögreglu-
mann sem tekur að sér að rann-
saka sjálfsmorð Reeves og kannar 
sögusagnir sem fylgdu í kjölfar 
sjálfsmorðsins. Adrian Brody 
leikur lögguna og Ben Afleck 
leikur Reeves. Í öðrum helstu 
hlutverkum eru Diana Lane, Bob 
Hoskins, Robin Tunney og Molly 
Parker. Leikstjóri er Alan Coulter 
sem  er að spreyta sig í fyrsta 
sinn á kvikmynd, en hefur leik-
stýrt þáttum í sjónvarpsseríunum 
Sopranos, Six Feet Under, Sex 
and the City og Rome. 

Endurtekið efni
Sumar kvikmyndir verðar frægari 
eftir því sem þær eldast og er 
breska hrollvekjan The Wicker 
Man (1973) ein slík. Hún vakti 
ekki athygli í fyrstu enda um 
mjög ódýra hrollvekju að ræða 
sem fékk litla markaðssetningu. 
En aðdáendum fjölgaði ört enda 
frábær mynd, með handrit eftir 
Anthony Shaffer (Sleuth, Frenzy). 
Í dag er The Wicker Man komin 
í hóp klassískra hryllingsmynda. 
Væntanleg er endurgerð hennar 
og í aðalhlutverki er Nicolas 
Cage sem leikur lögreglumann-
inn sem kemur til smábæjar til 
að rannsaka hvarf ungrar stúlku. 
Í öðrum hlutverkum eru Ellen 
Burstyn, Lelee Sobieski, Kate 
Beahan og Frances Conroy. 
Leikstjóri er Neil LaBute og 
skrifar hann einnig handritið.

David Lynch gerir 
Inland Empire
Í tvö ár hefur David Lynch verið 
að vinna að nýjustu kvikmynd 
sinni, Inland Empire. Er vinnu 
að mestu lokið og verður hún 
frumsýnd í nóvember. Eins og 
um flestar kvikmyndir Lynch 
er lítið vitað fyrirfram um efni 
hennar og renndu leikarar blint 
í sjóinn þegar þeir tóku að sér 
hlutverk í myndinni þar sem ekk-
ert handrit var til þegar tökur 
hófust. Lynch skrifaði handritið 
um leið og tökur fóru fram. Það 
aftraði þó ekki þekktum leik-
urum á borð við Jeremy Irons, 
Harry Dean Stanton, Laura Dern 
og Julia Ormond frá því að taka 
tilboði Lynch um hlutverk. Það 
eina sem Lynch hefur sagt um 
efni myndarinnar er að hún fjalli 
um dularfulla konu í vandræðum, 
en það sagði hann einnig þegar 
hann var spurður á sínum tíma 
um hvað Mulholland Drive 
fjallaði. Josh Hartnett og Aaron Eckhart leika rann-

sóknarlögreglumennina sem rannsaka 
morð á smástirni í Hollywood.

Nicholas Cage rannsakar 
hvarf stúlku í The Wicker 
Man. Með honum á myndinni 
er Kate Beahan.

TEXTI: SVAVA JÓNSDÓTTIR
MYNDIR: GEIR ÓLAFSSON o.fl.

Myndlist

HREYFING 
OG KRAFTUR
Ruth Ásgeirsdóttir segist alltaf hafa 
haft gaman af að teikna og skapa. 
Hún hefur stundað myndlistarnám á 
Íslandi og í Tékklandi þar sem hún 
bjó í nokkur ár.

„Ég fæ mikla útrás þegar ég 
mála. Ég gleymi mér og get málað 
klukkustundum saman.“ 

Það er kraftur í málverkunum og 
pensilförin sjást. Hún notaði sterka 
liti á tímabili. Nú einkenna mildari 
litir strigann. Það er mikið um fólk 
á striganum; dans og hreyfingu. 
Listakonan segir að það sé músík í 
sumum málverkunum og þar sjást 
hljóðfæri svo sem píanó eða selló. 
„Ég mála mikið út frá tónlistinni.“

Þeir sem vilja kynnast ævintýra-
heimi listakonunnar geta skoðað 
heimasíðu hennar og er slóðin 123.
is/ruth_asg@hotmail.com  Þá geta 
áhugasamir einnig sent henni tölvu-
póst á netfangið ruth_asg@hotmail.
com

Ruth hefur einnig lært ljósmyndun 
og hreyfing einkennir líka sumar 
ljósmyndirnar. Hún leggur áherslu 
á að ljósmyndirnar séu lifandi og 

„Ég fæ mikla útrás þegar ég mála. Ég gleymi mér og get málað 
klukkustundum saman.“

nefnir í því sambandi litina, 
bakgrunninn og sviðsmyndina. 
„Myndbyggingin þarf að heppn-
ast. Þar þarf allt að ganga upp.“

Fólk er áberandi í málverk-
unum og einnig á ljósmynd-
unum. Ruth myndar mikið 
börn og kýs að taka listrænar 
ljósmyndir af litla fólkinu. 
„Ég vinn hverja mynd mikið,“ 
segir hún,  „Ég reyni að finna 
möguleikana í hverri mynd og 
þróa þannig ljósmyndirnar í að 
verða list.“

Ruth skapar ævintýraheim 
þar sem allt getur gerst. Listakonan Ruth Ásgeirsdóttir.

Ruth hefur lært ljósmyndun og 
hefur gaman af að mynda börn.

Frjáls verslun fyrir 31 ári:

Verslunin Kokka er full 
af flottum hlutum í 
eldhúsið. Meira að 
segja piparkvarn-
irnar eru svolítið 
sérstakar. Kvarnirnar 
eru úr ryðfríu stáli 
en þetta þarfaþing 
fæst í ýmsum gerðum 
hvað  útlitið áhrærir 
– úr stáli, við... Allar 
piparkvarnirnar eru 
framleiddar hjá 
franska fyrirtækinu 
Peugeot. 

Hjá starfsmanni 
Kokku fengust 
þær upplýsingar 

að Peugeot hefur framleitt 
piparkvarnir frá 1840. 

Gæðin eru mikil og er 
30 ára ábyrgð á kvörn-
unum. Verkið í kvörn-
unum ku vera lykillinn 
að velgengninni. Verkið 
er í stöðugri þróun og er 
hægt að stilla grófleika 
mölunar. Þess má geta 
að verkið er sérstaklega 
hannað til að mala 
þurrkuð piparkorn. Það 
er stillanlegt þannig 
að hægt er að mala 
gróft fyrir piparsteikina 
eða fínt fyrir fíngerðar 
sósur. 

Katrín Olga Jóhannsdóttir, fram-
kvæmdastjóri einstaklingssviðs 
hjá Símanum, segist yfirleitt vera 
dugleg að ferðast í sumarfríinu. 
„Við ferðumst bæði innanlands 
og í útlöndum en reynum frekar 
að fara utan áður en sumarið 
byrjar á fullu hér á Íslandi svo 
sem í lok maí eða byrjun júní. 
Ítalía hefur verið vinsæl hjá 
okkur en við breyttum til í ár.“

Katrín og fjölskylda fóru víða 
þetta sumarið. „Fyrst fór stór-
fjölskyldan til Spánar í tilefni af 
sjötugsafmæli móður minnar og 
þar vorum við í viku. Við leigðum 
hús í skemmtilegum bæ sem 
heitir Moriara.“

Eftir Spánarferðina fór Katrín 
ásamt eiginmanninum, tveimur 
börnum, foreldrum, tengda-
foreldrum og lítilli frænku til 
Danmerkur. Þar var farið á 

Robbie Williams tónleika í 
Parken í Kaupmannahöfn.

„Síðan fórum við í hefð-
bundna ferð til afa og ömmu í 
Bolungarvík og áttum þar dek-
urdaga; þetta er betra en fimm 
stjörnu hótel.

Aftur fögnuðum við 70 ára 
afmæli móður minnar með 
útilegu á Snæfellsnesi með „hele 
familien“.

Við áttum síðan góða daga 
í Skriðufelli í Þjórsárdal í góðra 
vina hópi.“

Katrín segir að í sumarfrí-
unum reyni hún að „kúpla“ sig 
frá vinnu með því að gera eitt-
hvað eftirminnilegt og ná góðri 
hvíld.

Þegar hún er spurð hvað sum-
arfríið sé í huga hennar segir 
hún: „Að hafa gaman og njóta.“

Katrín og fjölskylda. Myndin var tekin á Þingvallavatni.

Sumarfríið:

AÐ HAFA GAMAN OG NJÓTA Hönnun:

FYRIR PIPARSTEIKINA 
OG SÓSUNA

Gallerí Thors var nýlega opnað 
við Linnetsstíg 2 í Hafnarfirði. 
Níu listakonur standa að 
rekstri þess. Halla Bogadóttir 
og Fríða Jónsdóttir eru gull-
smiðir. Helena Sólbrá  er text-
ílhönnuður. Lilja Bragadóttir, 
Þóra Benediktsdóttir og Þóra 
Einarsdóttir eru myndlistarkonur. 
María Ólafsdóttir er myndlistar- 
og leirlistakona og Sólveig 
Hróðmarsdóttir  einbeitir sér 
að skúlptúr/mósaik. Ingibjörg 
Klemenzdóttir leggur áherslu á 
leir- og glerlist.

Svarti og hvíti liturinn ein-
kennir húsnæðið sem er einkar 
nútímalegt og var það María 
sem sá um hönnunina. 

Hugmyndin er að gesta-
listamenn geti sýnt verk sín í 
galleríinu og að í framtíðinni 
lesi rithöfundar og skáld þar úr 

verkum sínum og tónlistarmenn 
komi fram. 

Fleira verður í boði þar sem 
lítið kaffihús er í galleríinu. Þess 
má geta að bollarnir á kaffihús-
inu eru hönnun Ingibjargar. Þeir 
eru svartir og hvítir. 

„Leirinn er mjög með-
færilegur,“ segir Ingibjörg. „Það 
er yndislegt að vinna með leir 
og það er hægt að skapa svo 
margt úr honum. Leirinn er lif-
andi efni. Ég tjái mig í gegnum 
hann. Í sumum verkum mínum 
endurspeglast tilfinningar mínar 
gagnvart náttúrunni en þaðan fæ 
ég margar hugmynda minna.“ 

Í galleríinu, þar sem listakon-
urnar níu selja verk sín, má sjá 
tilfinningar hverrar og einnar end-
urspeglast í listaverkunum, hvort 
sem um er að ræða gull, textíl, 
striga og liti, leir eða gler.

List:

TILFINNINGARNAR OG LISTIN

„Leirinn er lifandi efni. Ég tjái mig í gegnum hann.“

Svarti og hvíti liturinn einkennir húsnæðið.

Svo mörg voru þau orð:

„Það er leitun að fyrirtækjum með jafn ólíka fyrirtækjamenningu 
og Kaupþing og Singer. Lykilatriðið var að setja inn stjórnendur frá 
Kaupþingi. Öðruvísi breytir maður ekki menningunni.“

Ármann Þorvaldsson, forstjóri Kaupþings í London.
Markaðurinn, 2. ágúst.

„Í Tókýó er mikilvægt að vera alltaf með nafnspjöld á sér. Endurgjaldi 
maður ekki spjald með spjaldi er slíkt athæfi álitið bera vott um 
dónaskap og áhugaleysi. Í Japan er jafnframt mikilvægt að nafnspjöld 
séu ávallt geymd í jakkavasa, alls ekki í buxnavasa!“

Sif Sigmarsdóttir.
Viðskiptablað Morgunblaðsins, 27. júlí.

Þegar Jón Ásbergsson, fram-
kvæmdastjóri Útflutningsráðs 
Íslands, er spurður hverjir séu 
fegurstu staðirnir á Íslandi 
að hans mati nefnir hann 
útsýnið sem blasir við ofan 
af Vatnsskarði þar sem sést 
út á Drangey og Málmey. 
„Ekkert tekur þessu fram“. 
Hann nefnir annan stað - í 
sumar fór hann í Múlasveit í 
Barðastrandarsýslu og þar er 
útsýni út á Breiðafjarðareyjar og 
Snæfellsjökull sést í suðvestri. 
Það þykir honum líka einstaklega 
fallegt.

Aðspurður hvað fallegir staðir 
þurfa að hafa nefnir Jón bláa og 

græna litinn; himinn, vatn og 
gróður. „Það þarf að vera iðandi 
græn slikja yfir landinu og það 
þarf líka að vera víðsýni.“

Jón á tjaldvagn og fer með 
hann á „leynistaðina“ sína á 
hverju sumri. „Þessir staðir eru 
utan alfaraleiðar, þar er útsýni, 
fátt eða ekkert annað fólk og ró 
og næði. Þar get ég kúplað mig 
frá umhverfinu. Ég er duglegur að 
ferðast innanlands og finn ekki 
þörf fyrir að fara til útlanda á 
sumrin.“ Þess má geta að vinnu 
sinnar vegna fer Jón um átta til 
tíu sinnum til útlanda á hverju 
ári. „Ég þoli illa hita og hef ekki 
gaman af sól.“

Halldór Harðarson, forstöðumaður markaðsdeildar Icelandair, 
er sælkeri mánaðarins.

Sælkeri mánaðarins:

AÐ ÍTÖLSKUM HÆTTI
Halldór Harðarson, for-
stöðumaður markaðsdeildar 
Icelandair, hefur gaman af að 
elda og prófa eitthvað nýtt. 
Hann og eiginkonan bjóða 
gestum í mat nærri því í hverri 
viku. „Þeir þurfa oft að þola 
hinar og þessar tilraunir í mat-
argerðinni. Uppskriftin hér að 
neðan er hins vegar frekar 
einföld uppskrift að ítölskum 
kjúklingarétti sem við hjónin 
eldum stundum við fínar und-
irtektir og því lítill „séns“ 
tekinn með hann. Hún á upp-
runa á ítölskum veitingastað 
á Charlotte Street í London 
sem heitir Passione og er í 
miklu uppáhaldi. Rétturinn er 
„kjúklingur fylltur með ferskum 
kryddjurtum með balsamico 
sósu“.“

Byrjað er á að taka um 
100 g af mjúku smjöri (miðað 
við 4 kjúklingabringur) og 
blandað við það 4-5 mörðum 
hvítlauksrifum, einum rauðum 
chilli (fínt hökkuðum), lúku af 
myntu og lúku af steinselju 
(eða aðrar kryddjurtir sem 
manni finnst góðar); allt 

fínhakkað. Þessu kryddsmjöri 
er svo rúllað upp og það geymt 
í kæli. Þá eru teknar úrbein-
aðar kjúklingabringur (ein á 
mann), skinninu flett af og 
skornir „vasar“ í kjötið sem 
kryddsmjörið er sett í. Skinnið 
er því næst vafið utan um 
aftur og fest tryggilega með 
tannstönglum eða matarþráð 
til að smjörið leki ekki úr.  
Kjúklingabringurnar eru svo 
steiktar í mjög heitri ólífuolíu 
þar til þær eru brúnaðar og 
þá er skellt um 150 ml af 
rauðvínsediki, 150 ml af bal-
samico ediki og um 250-300 
ml af rauðvíni út í og kjúkling-
urinn látinn sjóða í um 20 
mínútur í þessum legi áður en 
hann er tekinn upp úr. Þá er 
lögurinn látinn sjóða áfram og 
hrært í honum með písk þar til 
hann þykknar og svo saltaður 
og pipraður. Kjúklingurinn er 
því næst skorinn í sneiðar og 
sósunni hellt yfir.

Þeim hjónum finnst gott að 
bera fram með þessu ofnbakað 
grænmeti (kartöflur, gulrætur 
og aspas).

Jón Ásbergsson í Múlasveit í Austur-Barðastrandarsýslu. 

Fegurstu staðirnir:

HIMINN, VATN OG GRÓÐUR

Gutenberg er með elstu 
fyrirtækjum landsins 
og hefur starfað óslitið 

í meira en eina öld. Fram-
kvæmdastjóri Gutenbergs er 
Einar Birkir Einarsson: „Ég tók 
við þessari stöðu í maí og frá 
fyrsta degi hefur þetta verið 
fjörugur tími. Fyrirtækið hefur 
gengið í gegnum talsverðar 
breytingar á undanförnum miss-
erum, sérstaklega hvað snýr að 
framleiðsluferlinu, þ.e. sjálfri 
prentuninni. Helstu verkefni 
mín þessa stundina eru því að 
fylgja þessum breytingum eftir 
og um leið að byggja upp sölu-, 
markaðs og þjónustustörfin.“

Einar Birkir segir Guten-
berg alltaf hafa staðið fyrir 
gæði og persónulega þjónustu. 
„Við lítum á okkur sem fólk 
sem starfar með fólki fremur 
en fyrirtæki sem starfar með 
fyrirtækjum. Þessa sérstöðu 
á markaði viljum við vernda 
enda hefur hún byggst upp 
á mörgum áratugum. Ég hef 

sennilega aldrei starfað með 
jafnhæfu starfsfólki. Eldmóður 
starfsmanna í þágu fyrirtæk-
isins og viðskiptavina minnir 
helst á starfsanda hjá nýstofn-
uðu fyrirtæki, jafnvel þótt fyr-
irtækið sé meira en 100 ára.“

Að sögn Einar Birkis er 
áætlað að þær breytingar sem 
nú eru í gangi munu tryggja 
Gutenberg aukna framleiðslu-
getu og meiri fjölbreytni. 
„Við höfum sett okkur mark-
mið að þessum breytingum 
verði lokið í byrjun október, 
og lokahnykkurinn er flutn-
ingur héðan úr Síðumúla 16 
og í glæsilegt húsnæði að Suð-
urlandsbraut 24.“

Einar Birkir lærði rafmagns-
verkfræði í DTU í Kaupmanna-
höfn. „Eftir grunnskóla fór 
ég í Iðnskólann á Ísafirði og 
þaðan í Tækniskóla Íslands. 
Ég lauk rafmagnstæknifræði í 
Tækniskólanum í Árósum og 
síðan meistaragráðunni í Kaup-
mannahöfn árið 1996. Ég er 

bóndasonur að vestan og kem 
úr stórri fjölskyldu. Við syst-
kinin erum átta og ég veit að 
það kenndi mér m.a að samn-
ingaleiðin er yfirleitt best til að 
leysa vandamál.“

Einar Birkir er giftur Odd-
rúnu Lilju Birgisdóttur iðju-
þjálfa og saman eiga þau Birg-
ittu Ösp, Svanhildi og Matthías 
Mar. Lilja starfar hjá Styrkt-
arfélagi lamaðra og fatlaðra. 
Hún er með aðsetur í útibúi 
þeirra í Hafnarfirði þar sem hún 
sér um þjálfun barna á leik- og 
grunnskólastigi. Fjölskyldan er 
nýflutt í Hafnarfjörð eftir að 
hafa búið í Noregi um nokkurt 
skeið.  

„Við keyptum gamalt fallegt 
hús við Hverfisgötuna og erum 
þessa dagana að koma okkur 
fyrir. Upphaflega ætluðum 
við bara að mála áður en við 
flyttum inn, en ég hef varla mátt 
líta af Lilju, þá hefur hún verið 
komin með kúbeinið í gegnum 
hvern vegginn á fætur öðrum. 

Ég hef þó náð að gera risið 
fokhelt aftur, en það er mikið 
óunnið uppbyggingarstarf á 
miðhæðinni.“

Einari Birki finnst það í 
sjálfu sér ekki mikið mál að 
flytja milli Íslands og Noregs, 
megi jafnvel líkja því við að 
flytja frá Hafnarfirði til Akur-
eyrar. „Nema hvað norskan er 
ótrúlega lík íslenskunni!“ Hann 
segir að Norðmönnum finnist 
Íslendingar mjög merkilegir og 
taki okkur ekki sem útlend-
ingum heldur sem ættingjum 
sem þeir hafa ekki séð lengi.  

„Uppáhaldsáhugamálið 
mitt þessa dagana er eðlilega 
vinnan og svo húsasmíðin.  Við 
hjónin veiðum silung og lax 
þegar tími gefst til og eigum 
lítið félag sem er með Vatns-
dalsá og Vatnsdalsvatn á 
Barðaströnd á leigu til ársins 
2011. Við reynum að vera fyrir 
vestan öllum lausum stundum 
sem því miður hafa ekki verið 
svo margar í sumar.“   

TEXTI: 
HILMAR KARLSSON
MYNDIR: 
GEIR ÓLAFSSON

framkvæmdastjóri prentsmiðjunnar Gutenbergs

EINAR BIRKIR EINARSSON

Nafn: Einar Birkir Einarsson.
Fæðingarstaður: Barðaströnd, 
þann 30. apríl 1967.
Foreldrar:  Bríet Böðvarsdóttir 
og Einar Guðmundsson.
Maki:  Oddrún Lilja Birgisdóttir.
Börn:  Birgitta Ösp, 12 ára, 
Svanhildur,10 ára, og Matthías Mar, 
8 ára.

Einar Birkir Einarsson: „Ég er bóndasonur að vestan og kem úr stórri fjölskyldu.“

Áslaug María Friðriks-
dóttir, MSc. í vinnusál-
fræði og framkvæmda-

stjóri Sjá ehf., var ein af stofn-
endum Sjá viðmótsprófana 
ehf. árið 2001. Áslaug er einnig 
varaborgarfulltrúi í Reykjavík 
síðan í vor. Sjá hefur frá upp-
hafi notendaprófað fjöldann 
allan af vefsíðum og hug-
búnað fyrir ýmis fyrirtæki en 
notendaprófanir, úttektir og 
mat á viðmóti vefja er það 
sem fyrirtækið sérhæfir sig í. 
Að auki hefur Sjá lagt áherslu 
á að þeir sem halda úti vefjum 
móti sér stefnu og framtíð-
arsýn svo að ná megi enn 
betri árangri og býður upp á 
ýmiss konar þjónustu þeim til 
aðstoðar.

„Þegar Sjá var stofnað 
vissu fáir hvert við vorum að 
fara með þessari þjónustu og 
ekki margir sem spáðu okkur 
löngum lífdaga,“ segir Áslaug, 
„en síðan þá finnst mér skiln-
ingurinn hafa aukist verulega á 
mikilvægi þess að vefsíður séu 
auðveldar í notkun ekki síður 
en þær líti vel út og hafi upp 
á eitthvað gagnlegt að bjóða. 
Íslenskir vefir eiga samt ennþá 
langt í land og stundum finnst 
mér fyrirtæki vera ótrúlega sein 
að taka við sér og nýta það sem 
vefurinn getur fyrir þau gert. 
Enn eru mörg fyrirtæki sem 
taka þessi mál ekki alvarlega 
og hjá fjölda fyrirtækja er vef-
urinn aðeins afgangsstærð og 
vefumsjón er dembt á starfs-

menn sem hafa ekki tíma og 
jafnvel engan áhuga á að skoða 
þessi mál af alvöru.“

Innri vefirnir eru helsta 
áhugamál Áslaugar: „Ég hef 
fengið tækifæri til að koma að 
þróun og gerð innri vefja nokk-
urra íslenskra stórfyrirtækja 
og tel að þarna geti verið um 
afar áhrifamikið tæki að ræða. 
Bæði til að auðvelda upplýs-
ingaflæði og til að varðveita 
öðruvísi þekkingu en hingað til 
hefur verið skráð í skjalasöfnin, 
þ.e. um aðferðir og ábendingar 
sem skipta svo miklu máli til 
að auka samvinnu milli starfs-
manna.“ 

Áslaug segist hafa numið 
vinnusálfræði á sínum tíma 
þar sem henni fannst það vera 

mjög hagnýtt fag sem hún getur 
staðfest nú. „Margir spyrja 
hvort ég ætli ekkert að fara að 
hagnýta mér menntun mína en 
átta sig ekki á því að ég er að 
því í mínu starfi. Einn þáttur 
vinnusálfræðinnar eru sam-
skipti manns og tölvu og það 
er einmitt það sem við hjá Sjá 
erum alltaf að skoða. Með mér 
starfar frábær hópur, flestir úr 
sálfræði og mannfræði, verk-
efnin eru fjölbreytt og halda 
okkur vel við efnið. Þjónusta 
Sjá hefur aðeins breyst á síð-
ustu árum, við höfum reynt 
að laga okkur að þörfum við-
skiptavina, vinnum hratt og 
reynum að hafa sveigjanleik-
ann í fyrirrúmi – þó auðvitað 
aldrei á kostnað gæðanna.“ 

Nafn: Áslaug María Friðriksdóttir.
Fæðingarstaður: Reykjavík, 20. júlí 1969.
Foreldrar: Friðrik Sophusson og Helga 
Jóakimsdóttir.
Maki: Hjálmar Edwardsson.
Börn: Jóhanna Þórkatla Eiríksdóttir, 14 
ára, Hjálmar Friðrik Hjálmarsson, 4 ára, 
og Jóakim Hjálmarsson, 3 ára.
Menntun: Masterspróf í vinnusálfræði frá 
University of Herfordshire í Englandi og 
BA próf í sálfræði frá Háskóla Íslands.

FÓLK

Áslaug María Friðriksdóttir: 
Einn þáttur vinnusálfræðinnar 
eru samskipti manns og tölvu 
og það er einmitt það sem við 

hjá Sjá erum alltaf að skoða.

framkvæmdastjóri Sjá ehf.

ÁSLAUG MARÍA FRIÐRIKSDÓTTIR

Sirrý Hallgrímsdóttir er 
aðstoðarframkvæmda-
stjóri Creditinfo Group, 

fyrirtækis sem hefur verið 
í útrás undanfarin ár. Credit-
info Group er móðurfyrirtæki 
Lánstrausts hf., sem er íslenski 
hluti starfseminnar, en í heild 
er starfsemin í 23 löndum. Meg-
instarfsemi Creditonfo Group 
er lánshæfnismat á fyrirtækjum 
og einstaklingum. „Mitt starf 
felst í því að vera í sérverk-
efnum fyrir framkvæmdastjóra 
fyrirtækisins og hef ég verið 
mikið í útlöndum undanfarna 
mánuði. Í sumar var ég meira 
og minna að vinna í Grikklandi 
og á Möltu. Þar höfum við verið 
að innleiða stefnumótandi 
ákvarðanir og ferli sem nýtist 
okkur í þeirri miklu útrás sem 
Creditinfo Group stundar.“

Sirrý er spurð hvort ekki 
hafi verið erfitt að vinna í sum-
arhitanum í Grikklandi þar sem 
hitinn fer oft vel yfir 30 gráður: 
„Það var að vissu leyti nokkuð 

erfitt fyrir mig, sem er vönust 
íslenskri veðráttu, en mér til 
happs var júní frekar kaldur á 
grískan mælikvarða, sem hent-
aði mér ágætlega, en vissulega 
var stundum mjög heitt og hefði 
verið þægilegra að vera í frí en 
í vinnu.“

Sirrý hóf störf hjá Creditinfo 
Group í júní á síðasta ári. Hafði 
áður verið framkvæmdastjóri 
Sjá ehf., en hún er ein af þremur 
konum sem eru eigendur fyr-
irtækisins og er Sirrý stjórn-
arformaður. Varðandi starf sitt 
hjá Creditinfo Group segir Sirrý 
það mjög gefandi og lærdóms-
ríkt: „Við erum að koma okkur 
fyrir í ýmsum ólíkum löndum 
og höfum lagt áherslu á  Mið- 
og Austur-Evrópu. Að kynn-
ast ólíkum menningarheimum 
er hluti af starfinu, auk þess 
sem alltaf er gaman að takast 
á við krefjandi verkefni í fyr-
irtæki sem er í mikilli uppbygg-
ingu. Vil ég geta þess að andinn 
innan fyrirtækisins er frábær 

sem skilar sér síðan í góðum 
árangri.“

Þrátt fyrir mikla vinnu og 
erilsamt starf þar sem ferða-
lög er hluti starfsins, er Sirrý 
að hefja nám við í Háskól-
ann í Reykjavík: „Ég hafði 
áður numið rekstrarfræði við 
Tækniháskólann með áherslu á 
alþjóðamarkaðsfræði, en taldi 
nú kominn tíma til að setjast á 
skólabekk aftur og skráði mig 
í MBA-nám í HR og er að byrja 
í haust. Námið er tvö ár og 
sniðið af þörfum atvinnulífins 
svo að hægt er að vinna með 
því. Námið hentar mér því mjög 
vel. Framundan hjá mér er ekki 
mikill tími fyrir annað en nám 
og vinnu og má segja að sum-
arfríið mitt í ár hafi meira og 
minna farið í að kynna mér 
MBA-námið og undirbúa mig 
fyrir veturinn. Það er að mörgu 
að huga þegar lífsmunstrinu er 
breytt.“

Sirrý segir að eftir að hafa 
dvalið í Grikklandi í sumar 

hafi það verið eins og að fara 
í frí að koma heim til Íslands: 
„Ég hef notið þess að keyra 
út á land og stunda hesta-
mennskuna, sem er mitt aðal-
áhugamál. Fjölskylda mín 
hefur alla tíð verið í hestum 
og ég verið frá barnæsku á 
hestbaki. Nú á ég einn hest 
sem verið er  að temja og er 
ég mjög spennt að sjá hvað 
verður úr honum. Hann er 
þessa stundina staðsettur í 
Gunnarholti. Vegna starfs 
míns hefur hestamennskan 
verið til hliðar, en vonandi 
verður breyting á, allavega er 
ætlun mín að vera eitthvað á 
hestbaki í vetur.“

Nafn: Sirrý Hallgrímsdóttir.
Fæðingarstaður: Kaupmannahöfn, 
15. janúar 1971.
Foreldrar: Hallgrímur Jónasson 
og Oddný Björgvinsdóttir.
Menntun: Rekstrarfræði í 
Tækniháskólanum, er í MBA-námi 
í Háskólanum í Reykjavík.

aðstoðarframkvæmdastjóri Creditinfo Group

SIRRÝ HALLGRÍMSDÓTTIR

Sirrý 
Hallgrímsdóttir:  
„Framundan hjá 
mér er ekki mikill 
tími fyrir annað en 
nám og vinnu.“






